
Àwọn Ẹni-Àmì-Òróró Ní Ìgbà Ìkẹyìn

Oṣu Keje Ọjọ 25, Ọdun 1965

Ẹ káàrọ̀, ẹ̀yin olùgbọ́. E jẹ́ ki á bá Olúwa wa sọ̀rọ̀ bayi. Ọlọ́run nlá, Ẹlẹ́dàá ọrun òun ayé, Ẹnití ó ti yàn wá 
láti ọ̀run wá ni àkókò yii àti ni òwúrọ ìjosìn yii sí Ọ.... Olúwa, jẹ́ kí á jọ̀wọ́ ara wa pátápátá si ìfé Re lati inú ọkàn 
wa wá, àti síse isẹ́ Ẹ̀mí-Mímọ́ ninu wa kí a lè mú ohun ti O fẹ́ ki a mú jáde wá. Ìfẹ́ ọkàn wa ni láti jẹ́ Krìstẹ́nì àti 
asojú Rẹ ti ó dára síi. Gb̀a bẹ́ẹ̀ fún wa ní òwúrọ̀ yíí, bí a ti n dúró dè Ọ́. Ní orúkọ Jésù Krístì. Àmín. (Ẹ jókòó).

Inú wa dùn púpọ̀ láti tún wà níbí ni òwúrọ̀ yii ninu ìsìn Ọba nla náà. A sì tún tọrọ àforíjì wipe a kò ní ààyè ti 
o tó fún àwọn ènìyàn, sùgbọ́n a kàn ní…. A ó gbìyànjú láti se gbogbo ohun ti á bá lè se lábẹ́ bí ǹkan se rí.

Ní bayi, ọ̀pọ̀lọpọ̀ ni ó ni awọn asọ-ìléwó àti àwon ẹ̀bẹ̀-àdúrà níhìn tí wọ́n fẹ ki a gbàdúrà le lórí, mo si fi 
wọ́n si ẹ̀gbẹ́ kan ná; kìí se wípé mo pa wọ́n tì, sùgbọ́n n ó gbàdúrà fún wọn lẹ́yìn ti mo… ní kókó gẹ́gẹ́bí… ati 
ni àsálẹ́ yii. N ó gbàdúrà lé wọn lórí ni òwúrọ̀ yii àti ni àsálẹ́ yii ẹ̀wẹ̀, nígbàtí… Nígbà náà n ó gbàdúrà, n ó sì 
dúró de Ẹ̀mí Ọlọ́run fún ìwòsàn, ìgbà yí sì ni mo máa n fẹ́ lati gbàdúrà sórí àwọn asọ-ìléwọ́ náà ati àwọn 
ǹkan míràn.

Àti lori àwọn ìbérè àkànse, Billy fún mi ni gbogbo wọn. Ó tó bíi ọ̀ọ́dúnrún, mo sì sẹ̀sẹ̀ fi yàrá sílẹ̀  
nígbànaà ni. Ṣé ẹ ríi, mo n mú wọn ní kíákíá, àni olúkúlùkù àwọn ti mo lè mú. Èmi yóò sì mú wọn bí mo bá se 
lè yára tó. N kò ni lè mú gbogbo wọn tán; n ó kàn na ọwọ́ si ibẹ̀ n ó sì mú ọ̀kan, n o si wípé, “Olúwa, sé èyí ni, 
tàbí èyí?” bẹ́yẹn; nítorí…. Olúkúlùkù wọn ni o se aláìní, ti o si jẹ ìbéerè gidi, láìsiyèméjì, ohun ti o yẹ ki a jọ 
sọ̀rọ̀ nípa rẹ̀. Àyàfi àwọn ìgbà míràn, Ẹ̀mí Mímọ́ lè sọ wipe…. Ọ̀kan pàtó tí mo kà, ti ó sì wà lórí ọkàn mi; màá 
padà lọ sí orí ìyẹn, n ó wáa títí tí n ó fi ríi, àìjẹ́bẹ́ẹ̀, n o kàn mú wọn lọ́kọ̀ọ̀kan ni.

3

Bayi, a tún fẹ́ sọ ni òwúrọ̀ yii, ki á sì kí àwọn ti o wà ni àwọn ápá ibòmíràn ni orílẹ̀-èdè. A fẹ́ lati kí àwọn 
ara ni òwúrọ̀ yii nípasẹ̀ tẹlifóònù yii ni Ilu New York; Beaumont, Texas; Prescott, Arizona; Tucson, Arizona; 
San Jose, California; Connecticut; Gainesville, Georgia; ati New Albany, Indiana; ati ni gbogbo ìhà orílẹ̀-èdè. A 
n kí yin ni orúkọ Jésù Olúwa.

Ni òwúrọ̀ yii ni Indiana, ojú ọjọ́ dára. A ni òjò ni alẹ́ àná, èyítí o fun wa ni afẹ́fẹ́ tútù. Ilé-ìjọsìn kún àkúnfàya, 
olúkúlùkù si n dúró pelú ìrètí nla fún ẹ̀kọ́ ilé-ẹ̀kọ́ Ọjọ́ Ìsimi. Mo sì gbàgbọ́ wipe ẹ̀kúnrẹ́rẹ́ àwọn ìbùkún Ọlọ́run 
yoo jẹ tiyín ni ibẹ̀ yẹn.

A sì ní ìrètí ni kété ti ó bá ti ṣeé se lati wá ọ̀nà tí a fi lè ní ... níbí ti a ti lè kó gbogbo wa papọ̀, bóyá lábẹ́  
àgọ́ nla kan, níbití mo rò wipe a n darí mi sí lati wàásù lórí àwọn ìgò-ìbínú méje ti o kẹ́yìn ninu Bíbélì.

Nítorínáà bayi, ki a má baà pẹ́ púpọ̀ lori ẹ̀kọ́ nlá kan ni òwúrọ̀ yii…. Mo ti wá ojú Olúwa, mo sì rónu pé, 
“Kíni mo lè sọ” gẹ́gẹ́bí mo ti mọ̀ wipe èyí leè jẹ́ ìsìn tí a o ní gbẹ̀yìn; bíbọ̀ Olúwa súnmọ́ tòsí gidigidi.

Mo ríi, lẹ́yìn àsọtẹ́lẹ̀ ti a ṣe ni Kalifọ́níà, àwọn ilé wà níbẹ̀ ati àwọn ibì kan ti o n jìn wọlẹ̀ ni òsùwọ̀n ọgbọ̀n 
ínsì ni wákàtí kan — àwọn gẹdú nrọkẹ̀kẹ̀ wọn si wó lulẹ̀. Wọn kò mọ ohun ti o n fàá. A ti wà ni ìgbà ìkẹyìn. 
Awọn ile ẹgbẹẹgbaàrún dọ́là n jìn wọlẹ̀. Mo ri àwon àkọlé nlá-nlá ninu ìwé-ìròyìn, awọn àwòran, ti mo nírètí lati 
mú wá ni àsálẹ́ òní, bi o se jẹ́ pe mo fẹ́ sọ̀rọ̀ lori ìyẹn ni àsálẹ́ yii.

Lẹ́yìnáà, a o gbàdúrà fun àwọn aláìsàn ni alẹ́ òní. Ẹ wa ni ọ̀sán yii, ni bíi aago márùn-ún si mẹ́fà, tabi 
ìgbàkúùgbà ti ó bá jẹ́ (a ó tètè bẹ̀rẹ̀, bí mo se rò, ki awon ènìyàn le tètè lọ), ki ẹ sì gba káádì àdúrà yín. A o sì 
gbàdúrà fun awon aláìsàn ni alẹ́ òní, bí Olúwa bá fẹ́.

Bayi, lẹ́yìn ti mo ti ronú pẹ̀lú àdúrà pé, “Kíni mo gbọ́dọ̀ se?” gẹ́gẹ́bí mo se mọ̀ pe ni ọjọ́ kan n ó jíhìn fun 
ohun ti mo ba sọ níbí. Mo sì ti pinnu … tabi ki n sọ wipe Ẹ̀mí-Mímọ́ darí mi lati sọ̀rọ̀ ni òwúrọ̀ yii lori ìsọtẹ́lẹ̀, kí 
a bàá lè sọ fun wa, se ẹ ríi. Ó jẹ́ ohun kan ti a…. bí a kò bá so fun wa ti ohunkóhun sì sẹlẹ̀ bẹ́ẹ̀, o yẹ ki a mọ̀  
nípa eléyii. Ẹ̀mí-Mímọ́ ti fi fún wa lati kìlọ̀ fun àwọn ènìyàn nípa àwọn ohun tí ó mbọ̀. Njẹ́ ẹ mọ̀, Bibeli wipe 
Ọlọ́run ki yóò se ohunkóhun bíkòsepé Ó bá kọ́kọ́ fi han awọn ìránsẹ́ Rẹ̀ wòlíì; ati bi Jésù se kìlọ̀ fun awọn 
ènìyàn nípa ohun ti yoo sẹlẹ̀, bi àwọn wòlíi se kìlọ̀ fun awọn ènìyàn ohun ti yoo sẹlẹ̀. O si yẹ fun wa bayi ni 
wákàtí nlá ti a n gbe inú rẹ̀ lati rí ìgbà ti a n gbé inú rẹ̀, kíni ohun ti o nsẹlẹ̀ … kini yoo sẹlẹ̀ ni ìran yii. Nítorínáà 
ọ̀kan ninu awọn àkòrí ti o sàjèjì yii ti a ti kà ní ọ̀pọ̀lọpọ̀ ìgbà, ó wá sí ọkàn mi lati bá awọn ènìyàn sọ̀rọ̀ nipa rẹ̀  
ni owurọ yii.

Bayi, ẹ jẹ́ kí a sí Bibeli wa si Máttéù orí kẹrìnlélógún ki a si ka díẹ̀ nínú Ọ̀rọ̀ náà. (Ẹ̀ dáríjì mí. [Arákùnrin 
Branham ha ọ̀fun rẹ̀.]), bi ọ̀nà lati mú ẹ̀kọ́ kan wa fún ibi tí a kà ati koko ẹ̀kọ́ wa.

Bayi, ẹ ranti pe a ó kọ́ wa ni eléỳií bi ilé-ẹ̀kọ́ Bibeli, díẹ̀díẹ̀. Ẹ mú àwọn ohun èlò ìkọ̀wé yin ati ìwe (mo ní 
ọ̀pọ̀lọpọ̀ ẹsẹ Ìwé- Mímọ́ ti mo kọ sílẹ̀ níbí yii), ki ẹ le kọ awọn wọ̀nyí sílẹ̀, kí ẹ si padà lo sílé lọ yẹ̀ẹ́ wò fínífíní 
(nitóri èyi dàbí ilé-ẹ̀kọ́ ọjọ́ Ìsimi), ki a le mọ, ki a si le kìlọ̀ fún wa, ki a si lè múra sílẹ̀ fun awọn àkókò ti a n gbé 
inú rẹ̀.

Ninu ìwé Máttéù Mímọ́ (Ẹ dáríjì mí. [Arákùnrin Branham ha ọ̀fun rẹ̀.]), ẹsẹ kẹrìnlélógún … orí 
kẹrìnlélógún, bẹ̀rẹ̀ lati ẹsẹ kẹẹ̀dógún, mo fẹ lati ka ìpín kan nínú Ọ̀rọ̀ Rẹ̀.
9

Nítorínáà nígbàtí ẹ̀yin bá rí ìríra ìsọdahoro, ti a ti enu wòlíì Dániélì sọ, ti o ba dúró ni ibi mímọ́, 
(ẹnikẹ́ni ti o bá kà á, ki òye ki ó yé e:)

Nígbànáà ni kí àwọn ti ḿbẹ ni Jùdéà ki ó lọ sórí òkè:

Ki ẹnití mbẹ lori ilé ki o máse sọ̀kalẹ̀ wa ímú ohunkóhun jáde ninu ilé rẹ̀: Ki enití mbẹ ni oko 
máse padà sẹ́yìn wá lati mú aṣọ rẹ̀.

Sùgbọ́n ègbé ni fun awọn ti o lóyún, ati awọn ti o nfi ọmú fún ọmọ mu ni ọjọ́ wọnnì!

Ẹ sì máa gbàdúrà ki sísá yin ki o máse jẹ́ ìgbà òtútù, tabi ọjọ́ ìsimi:

Nítorí nígbànáà ni ìpọ́njú nla yoo wà, irú èyi ti kò sí lati ìbẹ̀rẹ̀ ọjọ́ yi wá di ìsisìyí, bẹ́ẹ̀ kọ́, irú rẹ̀  
kì yóò sì sí.

Bi kò sì se pé a ge ọjọ́ wọnnì kúrú, kò si èdá ti ìbá leè là á; sùgbọ́n nitorí awọn àyànfẹ́ ni a o 
fi gé ọjọ́ wọnnì kúrú.

Nígbànáà bi ẹnìkan ba wi fun nyin pe, Wò ó, Krístì ḿbe níhìín, tabi lọ́hù́n; ẹ máse gbà á gbọ́.

Nítorí awọn èke Krístì, ati awọn èke wòlíì yoo dìde, wọn o sì fi àmì ati ohun ìyanu nlá hàn;

tóbẹ́ẹ̀ bí o lè seé sé wọn o tan àwọn àyaǹfé pàápàá.

Wò ó, Mo wi fun yin tẹ́lẹ̀.

Nitorinaa bi wọ́n bá wi fún nyín pe, Wò ó, Ó wà ní aginjù; ẹ má lọ síbẹ̀:

wò ó, Ó wà ni ìyẹ̀wù, ẹ mase gbagbọ.

Nitorí gẹ́gẹ́bí mànàmáná tí íko lati ìlà-oòrùn, ti o sì nmọ́lẹ̀ de iwọ-oòrùn; bẹ́ẹ̀ ni wíwá Ọmọ-
Ènìyàn yóò ri pẹ̀lú.

Nitóri ibikíbi ti òkú bá gbé wà, ibẹ̀ ni awọn idì yóò péjọ sí...

Ni bayi, fun kókó-ọ̀rọ̀, mo fẹ́ lati mú ẹsẹ kẹrìnlèlógún lati tẹnumọ́ ẹsẹ yii fun ilé-ẹ̀kọ́ Ọjọ́-ìsimi wa ni òwúrọ̀  
yii. Ẹ si tẹ́tí sílè bi n ó se tún éléyìí kà.

Nítorí àwọn èké Krístì, ati awọn èké wòlíì yoo dìde, wọn ó sì fi àmì ati iṣẹ́-ìyanu nlá hàn; tóbẹ́ẹ̀ gẹ́ẹ́, ti o bá 
ṣeé ṣe, wọn yóò tan àwọn àyànfẹ́ jẹ.

Bayi, fún kókó-ọ̀rọ̀ ni owúrọ yii ... tabi ọ̀rọ̀ kan, dípò, mo fẹ́ lati mú Àwọn Ẹni-Àmì-Òróró Ní Ìgbà Ìkẹyìn. 
Ìyẹn ni kókó tí mo fẹ́ lati sọ̀rọ̀ lé lórí ... tabi ọ̀rọ̀ náà: Àwọn Ẹni-Àmì-Òróró Ní Ìgbà Ìkẹyìn.

Mo gbàgbọ́ pé a n gbé ní ìgbà ìkẹyìn. Mo ro pe gbogbo olúkúlùkù ti…. Olùka Bíbélì tàbí onígbàgbọ́ mọ̀  
wípé a ti wà ni òpin ìtàn ayé bayi. Ko si ìwulò lati kọọ́ mọ́, nítorípé kì yóò sí ẹnikẹ́ni lati kàá. Ìgbà ìkẹyìn nìyí. 
Nígbà wo gan-an ni, èmi kò mọ̀. Bí yoo se pẹ́ tó, àwọn ángẹ́lì ọ̀run pàápàá kò mo ìséjú tabi wákàtí náà. 
Sùgbón Jésù Olúwa ti sọ fún wa wipe nígbàtí àwọn ohun ti a n ri bayi bá nselẹ̀, nígbànáà kí á gbé ojú wa 
sókè, nítorí ìràpádà wa súnmọ́ tòsí.

Bayi, kíni “súnmó tòsí” túmọ̀ sí, èmi kò mọ̀. O le túmọ̀ si,

Bí onímọ̀-ìjìnlẹ̀ se sọ lori ẹ̀ro móhùn-máwòrán ni ìjelóó, nígbàtí o n sọ̀rọ̀ nípa ẹgbẹeg̣bẹ̀rún íbùsò máílì ilé 
tí o ti fọ́ ti yoo si jìn…. A bèèrè ìbéèrè lọ́wọ́ rẹ̀, “Sé ó leè jìn níbẹ̀yẹn [èyíinnì ni Los Angeles, ni ìhà Ìwọ̀ òòrùn]?” 
Ọ̀pọ̀lọpọ̀ yin ni o si rii gẹ́gẹ́bí wọ́n se n fi ẹ̀rọ-abáfẹ́fẹ́-sisẹ́ tọpinpin rẹ̀, ti o si lọ sókè nípasè … ó já wálẹ̀ ní abẹ́  
San Jose, o la Àláskà kọjá, ó tún gba àwọn erékùsù Àléutiàn jáde, bíi igba ibùsọ̀ máìlì lo sínú òkun, ó padà 
sọ̀kalẹ̀ si San Diego, ó tún gba ẹ̀yìn Los Angeles ó sì jáde níbẹ̀, ihò nlá kan. Àti gbogbo àwọn ilẹ́ ríri tí a ti n ní 
wọ̀nyí jẹ́ awọn òkúta ti iná ti yọ́ ti o sì nkolu ihò nlá yii, níbẹ̀yẹn. N kò mọ orúkọ ti wọ́n pèé. Sùgbọ́n nígbàtí ìyẹn 
bá mì, eléyìí ló n mú ilẹ̀-ríri ti a tí n ní fún ọ̀pọ̀lọpọ̀ ọdún ní ìhà Ìwọ̀ Oòrùn wa. Bayi, o ti sán yíká kiri.

Onímọ̀-ìjìnlẹ̀ naa si sọ.... Ọ̀kan....

Ọkùnrin naa sọ fún èkejì pé, “Ìyẹn le jìn sínú?”13

Ó sọ pé, “Kìí se wípé ó le subú, sùgbọ́n yóò subú.”



3Àwọn Ẹni-Àmì-Òróró Ní Ìgbà Ìkẹyìn

Ó sọ pé, “Ṣùgbọ́n kìí se ní ìran wa, bóyá?”

O sọ pe, “Ní ìsẹ́jú márùn-ún tó nbọ̀, tabi ọdún márùn-ún to nbọ̀. A kò mọ àkókò gan-an.”

A fi ránṣẹ́ si mi ni ọ̀sẹ̀ yii ... àwọn àkọlé ninu ìwé-ìròyìn, ti àwọn ilé ẹgbẹẹgbẹ̀rún dọ́là ti ó n mì ti o sì n 
sán, awọn ènìyàn nkúrò níbẹ̀. Wọn kò sì mọ̀ bí wọn se lè dáa dúró; kò sí ọ̀nà lati dáa duro. Ẹ wóò, Ọlọ́run leè 
ṣe ohunkóhun ti Ó fẹ́, àti pé kò sí ẹnìkan ti o lè sọ fún Un bí ó ṣe lè see.

Ẹ n kọ́ àwọn ilé; ẹ lè ṣe awọn ohun ìjìnlẹ̀; Ọlọ́run sì jẹ́ Ẹlẹ́dàá ìmọ̀-ìjìnlẹ̀. Bawo ni ẹ ṣe fẹ dá a dúró? Ó lè 
fi esinsin pa ayé run ní òwúrọ̀ yii tí Ó bá fẹ́. Ṣé ẹ mọ̀ pe Ó lè fi ọ̀rọ̀ sẹ̀dá àwọn esinsin, ati pé wọ́n lè ga si ilẹ̀  
nì ìwọn ogójì máìlì ni ìlàjì wákàti kan si àkókò yii? Sé ẹ ríi? Kò sí.... Wọn yóò sì jẹ awọn eniyan kúro lórí ilẹ̀. 
Òun ni Ọlọ́run. Ó kàn n ṣe bí Ó ṣe fẹ́. Asèyówùú ni nínú ara Rẹ̀.

Bayi, gẹ́gẹ́ bí a ti rí gbogbo ìkójọpọ̀ awọn ẹ̀rí ti wákàtí ti a n gbe ninu rẹ̀ bayi, mo rò pe ohun ti o dára ni 
lati tún gbe àwọn ǹkan wọ̀nyí yẹ̀wò ki a si fà wọ́n jáde, níwọ̀n ìgbà tí a ti sí àwọn Èdídí, ki a sì wá òtítọ́ rí nípa 
awọn ǹkan wọ̀nyí, gẹ́gẹ́ bí Ọlọ́run ti jẹ́ Olóòótó sí wa pẹ̀lú oore-ọ̀fẹ́ Rẹ̀ lati fi awọn nkan wọ̀nyi hàn wá.

Mo fẹ́ ki ẹ se àkíyèsí ní Máttéù orí kẹrìnlélógún, Jesu lo ọ̀rọ̀ awọn Krístì - à-w-ọ-n k-r-í-s-t-ì - awọn krístì, 
kìí ṣe Krístì kan, ṣùgbọ́n awọn krístì, ọ̀pọ̀lọpọ̀, kii ṣe ẹyọ̀kan — awọn krístì. Nítorínáà ọ̀rọ̀ náà krístì túmọ̀ sí 
“ẹni- àmì-òroro.” Ǹjẹ́ nítorínáà, ti ó bá jẹ́ ẹni-àmì-òróró, kì yoo jẹ́ ẹnì kansoso, sùgbọ́n ọ̀pọ̀lọpọ̀ awọn ẹni-àmì-
òróró, se ó yé yin.

Bíbẹ́ẹ̀kọ́, ti Ó ba fẹ́ fọ́ọ sí wẹ́wẹ́ ki a lè ní òye ti ó dára síi nípa rẹ̀, Òun yóò sọ pe, “Ní àwọn ìkẹyìn ọjọ́  
àwọn ẹni-àmì-òroro èke yoo dìde.” Bayi, ìyẹn dàbí wipe kò seé ṣe (wòó) ... ní àwọn ọ̀rọ̀ ti ẹni-àmì-òróró. 
Ṣùgbọn ẹ ṣe àkíyèsí awọn ọ̀rọ̀ ti o tẹ̀lée, “ati awọn wòlíì èke” — à-w-ọ-n w-ò-l-í-ì — púpọ̀.

Bayi, ẹni-àmì-òroro jẹ́ “ẹnìkan ti o ni isẹ́-ìfiránsẹ́ kan.” Ati pé ọ̀nà kan sọso ti a le gbà mú isẹ́-ìfiránsẹ́ naa 
jáde ni nípasẹ̀ ẹnìkan ti a fi òróró yàn; ìyẹn yoo si jẹ wòlii - ẹni-àmì-òróró. “Àwọn olùkọ́ni èke ti ó jẹ́ ẹni-àmì-
òróró yoo dide.” Wòlíì a máa kọ́ni ní ohun tí isẹ́-ìfiránsẹ́ rẹ̀ jẹ́ — àwọn olùkọ́ni ti a fi òróró yàn, ṣùgbọn awọn 
ènìyàn ti a fi òróró yàn pẹ̀lú ẹ̀kọ́ èké, àwọn ẹni-àmì-òróró: awọn kristi, púpọ̀; awọn wòlíì, púpọ̀. Àti pé bí irú 
Kristi kan bá wà, ẹyọ̀kan, nígbànáà àwọn wọ̀nyí yoo ni lati jẹ́ ẹni-àmì-òróró tí ó jẹ́ wipe àsọtẹ́lẹ̀ ti ohun tí wọ́n 
nkọ́ni yoo yàtọ̀, nítorí awọn ẹni-àmì-òróró ni wọ́n, tí a fi òróró yàn.

15

Ní bayi, ó jẹ́ ẹ̀kọ́ ilé-ẹ̀kó ọjọ́ ìsinmi, a fẹ́ gbìyànjú lati mú èyí wá sí ìsàfihàn gidi nípasẹ̀ Ìwe Mímọ́, kìí se 
nípa ohun ti ẹlòmíràn ti sọ nípa rẹ̀, ṣugbọn ki a sáà ka Ìwé-Mímọ́.
16

Ẹ lè sọ wipe, “Báwo ni èyí ṣe lè rí béè? Se àwọn ẹni-àmì-òróró.... Kini wọ́n jé?” Awọn krístì - à-w-o-n k-r-
í-s-t-ì, awọn krístì eni-àmì-òróró ati àwọn wòlíì èke. Awọn ẹni-àmì-òróró, ṣùgbọ́n àwọn wòlii èke.

Jesu sọ pe òjò n rọ̀ sórí olódodo ati aláìsòdodo. Ni bayi, ẹnìkan lè sọ fún mi pe, “Ṣe o gbàgbọ́ pe àmì-
òróró lórí àwọn ènìyàn wọ̀nyẹn túmọ̀ sí pe òróró Ẹ̀mí-Mímọ́ ni?” Bẹ́ẹ̀ni, sà, ojúlówó Ẹ̀mí-Mímọ́ Ọlọ́run lórí 
ẹnìkan, síbẹ̀ wọ́n jẹ́ èke! Bayi, ẹ fetí sílẹ̀ dáradára kí ẹ sì wo ohun ti Ó sọ: “Wọn yoo sì fi àwọn isẹ́-àmì ati isẹ́-
ìyanu hàn, tóbẹ́ẹ̀ gẹ́ẹ́ ti yoo tan àwọn àyànfẹ́ jẹ ti o bá seése.” A sì ta àmì-òróró sí won pèlú Ẹ̀mí-Mímọ́ tòótọ́. 
Mo mọ̀ pe eléyi dabi ọ̀rọ̀ òmùgọ̀ púpọ̀, sugbọn a ó gba àkókò lati sàlàyé rẹ̀ nípasẹ̀ Ọ̀rọ̀ naa pe ìyẹn jẹ́ “bayi ni 
Olúwa wí,” nítòótọ́.

Ni bayi, ẹ jẹ́ ki a si àwọn Bibeli wa ní ísẹ́jú kan si Máttéù orí kárùn-ún ki a bẹ̀rẹ̀ pẹlu ẹsẹ karùndínláàdóta 
ki a si ríi bí a o ti kà fun awọn àkókò díẹ̀ ninu Ìwé-Mímọ́ wọ̀nyí. Lẹ́yìnnáà, nígbà ti a bá dé ibí, a ó fun yin ni.... 
Nítorínáà ti a ba kùnà lati ka gbogbo wọn, nígbànaa ẹ̀yin ẹ mú Bibeli yin, ẹ si lè kà wọ́n lẹ́yìn ti a ba kúrò níhin 
ti ẹ sì lọ sí ilé. Kí ẹ ka ohun ti Bibeli sọ nipa rẹ̀.

17

Ni bayi, lati gba àkókò wa lati ni kókó ìpìlẹ̀ kan, nítorí mo n sọ ọ̀rọ̀ kan níhin ti ó jẹ́ ìyàlẹ́nu: Bawo ni Ẹ̀mí-
Mímọ́ se lè ta àmì-òróró sórí olùkọ èke? Ṣugbọn ohun ti Jesu sọ pé yóò ṣẹlẹ̀ nìyẹn.
18

Bayi, Matteu ori kárùn-ún, ẹsẹ karùndínláàdóta, ẹ jẹ ki a kàá bayi. Ẹ jẹ ki a bẹ̀rẹ̀ lati ẹ̀yìn díẹ̀, ẹsẹ 
kẹrìnlélógójì:

Ṣugbọn Emi wí fun nyín, Ẹ fẹ́ awọn ọ̀tá nyin, ẹ súre fun awọn ẹnití ó fi nyín re, ẹ soore fun 
awọn ti ó kórira nyin... ẹ gbàdúrà fun awọn ti nfi àránkan bá yin lò, ti wọ́n sì n se inúnibíni sí yín;

Kí ẹ̀yin kí o lè máa jẹ́ ọmọ Baba nyín tí ḿbẹ ní ọ̀run: nítorí Ó nmú òòrùn Rẹ ràn sára ènìyàn 
búburú ati ... ènìyàn rere, o si nrọ̀jò sórí olódodo ati ... áláìsòdodo.

(Òjò nrọ̀ sórí ẹni búburú ati ẹni rere.)

Ni bayi, lati tọ pinpin èyí lọ si àsọtẹ́lẹ̀  míràn ti ó jẹ mọ́ èyí, ẹ jẹ́ ki a si ìwé Hébérù orí kẹfà fun ìtọpinpin ẹsẹ19

ti ó tẹ̀lé èyí, níbití Pọ́ọ̀lù ti n rán wa létí ohun kannáà tí Jesu.... Pọ́ọ̀lù nsọ̀rọ̀ bayi.... Bi ẹ se n sí i lọ́wọ́.... Ati 
ẹ̀yin ti ẹ n gbọ́ wa lórí afẹ́fẹ́, ẹ mu Bibeli yin sí tòsí yin ati ìwé kan, ki ẹ sì yẹ eléyìí wò bayi. Hébérù ori kẹfà, 
Pọ́ọ́lù nkọ̀wé si awọn Hébérù, o n fi awọn òjìji ati awọn àfiwé hàn wọ́n, o n mú wọn kúrò lábẹ́ ẹ̀sìn Júù sínú 
ẹ̀sìn Krìstẹ́nì, o n fi hàn wọ́n wipe àwon ohun àtijọ́ kan n se àpẹẹrẹ awọn ohun ti ó n bọ̀ ni. Pọ́ọ́lù n sọ̀rọ̀ bayi 
ni Hébérù ori kẹfà:

Nítorínáà ẹ jẹ́ kí a fí àwọn ìpìlẹ̀sẹ̀ ẹ̀kọ́ Kristi sílẹ̀,  ẹ jẹ́ kí a tẹ̀síwájú sí pípé; 
ki á máse tún fi ìpìlẹ̀ ìrònúpìwàdà lélẹ̀... òkú isẹ́, ati ti ìgbàgbọ́ si Ọlọ́run.

(K-r-í-s-t-ì, ẹyọ̀kan)

Ti ... ẹ̀kọ́ ti àwọn ìrìbọmi, ati gbígbé ọ́wọ́ lé ni, ati ti àjíǹde awọn òkú, ati ti ìdájọ́ àìnípẹ̀kun.

Èyí ni àwá o sì se, bí Ọlọ́run bá fẹ́.

Nítorí kò seese fun awọn ti a ti là lójú lẹ́ẹ̀kan rí, ti wọ́n sì ti tọ́ ẹ̀bùn ọ̀run wò, ti a sì sọ di 
alábàápín Ẹ̀mí Mímọ́ ... 

 ẹ̀bùn ọ̀run, ati ... awọn ti a sọ di alábáàpín Ẹ̀mí 
Mímọ́,

(mo fẹ́ lati pe yin si àkíyèsí ní ìsẹ́jú kan. Njẹ́ ẹ se àkíyèsí wipe ẹyọ ẹ̀bùn 
kan nìyẹn, ati pe kìí se àwọn ẹ̀bùn, awọn alábàápín ninu awọn ẹ̀bùn ọ̀run, sugbọn “ẹ̀bùn” ti 
ọ̀run, ẹyọ̀kan. Kristi, ẹyọ̀kan, ẹ̀bùn, ẹyọ̀kan.)

Ti wọ́n sì ti tọ́ wò ... ọ̀rọ̀ Ọlọ́run , ati agbára ti ayé ti ó ḿbọ̀,(Ti tọ kíni wò? Ọ̀rọ̀ Ọlọ́run.)

Ti wọ́n bá subú kúrò, lati tún sọ ara wọn di ọ̀tun padà si ìrònúpìwàdà; bi wọ́n ti kan Ọmọ 
Ọlọ́run mọ́ àgbélèbú fun ara wọn lọ́tun, ti wọ́n sì dójú tìí ní gbangba.

Nítorí  ilẹ̀ ... nmu nínú òjò ti ó rọ̀ sórí rẹ̀ lati ìgbà dé ìgbà, lati mú ewébẹ̀ wá fun awọn 
ti ó ntọ́jú rẹ̀, n gba àwọn ìbùkún lati ọ̀dọ̀ Ọlọ́run:

(Ẹ gbọ!)

Sùgbọ́n èyítí ó n hu ẹ̀gún ... òsùsú ni a kọ̀, o sì súnmọ́ ẹ̀gún; opin ẹnití yóò jẹ́ ìfijóná.

Bayi, ẹ se àfiwé ìyẹn pẹ̀lú Matteu orí karùn-ún, ẹsẹ kẹrìnlélógún lẹ́ẹ̀kansíi. Kiyesii, Jesu sọ pe òjò ǹrọ̀, 
òòrùn sì n ràn sórí ilẹ̀, pe Ọlọ́run fi ránṣẹ́ lati sètò oúnjẹ ati awọn nkan mìíràn fun awọn ènìyàn ayé. A sì fi òjò 
ránsé fun oúnjẹ, àwọn ewébẹ̀. Ṣùgbọ́n awọn èpò - koríko - ti wọn wà ninu pápá, ngba ohun kannáà. Òjò 
kannáà ti o n mú kí àlìkámà dàgbà ni òjò kannáà ti o n mú kí àwọn èpò dàgbà.

20

Mo kọ̀ ẹ̀kọ́ nipa ìyẹn nígbà kan ti mo kọ́kọ́ pàdé àwọn afèdèfọ̀-se-ẹri Ẹ̀mí Mímó. Ẹ̀kọ́ nla ni ó sì jẹ́ fun mi. 
Mo ri awọn ọkùnrin méji, ọ̀kan.... N kò fi ìgbà kankan gbọ̀ ìfèdèfọ̀ ri. Ọ̀kan fèdèfọ̀; èkeji ̀si túmọ̀ rẹ̀, wọn npààrọ̀  
rẹ̀ sí ara wọn. Wọn si n sọ òtítọ́; wọn yóò sọ pe, “Ọ̀pọ̀lọpọ̀ wà níbí ní àsálẹ́ yii tí ó yẹ kí ó ronúpìwàdà. Àti 
àwọn obìnrin ati àwọn ọkùnrin.” Awọn ènìyàn yoo sì dìde lọ sí pẹpẹ.

21

Mo wá ròó pe, “Bawo ni èyí se lógo tó!”

Lẹ́yínnáà, pẹlu ẹ̀bùn kékeré ti Ẹ̀mí Mímọ́, mo bá àwọn ọkùnrin wọ̀nyẹn sọ̀rọ̀, ọ̀kan, ẹ mọ̀, bawo ... ati ni 
ìmọ̀-ẹ̀mí-yàtọ̀, ọ̀nà kékeré lati wádi. Ọ̀kan ninu wọn jẹ́ Onígbàgbọ́ gidi. Ó jẹ́ ìránsẹ́ Kristi nítòótọ́. Èkejì si jẹ́  
àgàbàgebè. Ọ̀kan ninu wọn, èyí ti ó jẹ́ àgàbàgebè, n gbé pẹlu obìnrin ti ó ní irun dúdú, ó sì tun yan ọ̀kan ti ó ni 
irun pupa ní àlè, ti ìyẹn si bímọ fún-un. Ó hàn gbangba ninu ìran; kò lè sẹ́ e. Mo sì bá a sọ̀rọ̀ nípa rẹ̀. Ó wò mí 
ó sì lo sí ẹ̀hìn ilé.

22

Eléyi rú mi lójú gidigidi. Mo rò tẹ́lẹ̀ pe àárín awọn ángẹ́lì ni mo wà; nígbànáà ni mo ronú bóyá àárín awọn 
ẹ̀mí èsù kọ́ ni mo wà. Báwo ni èyí se lè rí béẹ̀? Kò tilẹ̀ yé mi rárá. Ati fun ọ̀pọ̀lọpọ̀ ọdún mo takété sii, titi di ọjọ́  
kan ... (Níbití George Smith, ọmọkùnrin ti o n ba ọmọbìnrin mi rìn.... A lọ lánàá si ibi ẹ̀rọ àtijọ́ níbití mo máa n 
lọ lati gbàdúrà.) Lẹ́yìn ti mo wà níbẹ̀ fun ọjọ́ mélòó kan, Ẹ̀mí Mímọ́ mú Ìwé Mímó yi padà tọ̀ mí wá: “Nítorí òjò n 
rọ̀ sórí ilẹ̀ lóòrè-kóòrè lati pèsè rẹ̀ pelu ewébẹ̀, sùgbọ́n ẹ̀gún òun òsùsú n gbe nipa òjò yii kannáà, òpin awon 
ẹni tí ó wà fún jíjóná,” gbígbé nipa èròjà afúnni-ní-ìyè kannáà ti Ọlọ́run. Nígbànáà mo lóye pe nípasẹ̀.... Jesu 
sọ pe, “Nípa èso wọn ni á o fi mọ̀ wọ́n.”

23

Nítorínáà, òjò ti n rọ̀ sórí koríko ilẹ̀ jẹ́ àpẹẹrẹ òjò ti Ẹ̀mí ti ó n fún ni ní ìyè àìnípẹ̀kun, ti o n sọ̀kalẹ̀ só́rí ìjo; 
nítorí a n pèé ni òjò àkọ́rọ̀ ati òjò àrọ̀kúrọ̀. Òjò sì ni, tí o n tú Ẹ̀mí Ọlọ́run jáde sórí Ìjọ Rẹ̀.
24

Kíyèsíi, ohun àjèjì níhin. Nígbàtí awọn irúgbìn wọnnì wọ inú ilẹ̀, ọ̀nà yóowù ti wọn gbà dé ibẹ̀, wọn jẹ́ ẹ̀gún 
lati ìbẹ̀rẹ̀ wá. Sùgbọ́n àlìkámà ti o wọ inú ilẹ̀.... Awọn ewébẹ̀ jẹ́ ewébẹ̀ lati ìbẹ̀rẹ̀ pẹ̀lú. Ewébẹ̀ kọ̀ọ̀kan ti o n bí 
irú ara rẹ̀ léèkansíi sàfihàn wipe o jẹ́ ojúlówó lati ìbèrè wá.

25

“Ati pe wọn yóò tan awọn àyànfẹ́ jẹ ti o ba seeṣe,” nítorí wọn n gba òjò kannáà, ìbùkún kannáà, wọ́n n fi 
àwọn àmì kannáà hàn, awọn isẹ́-ìyanu kannaa. “Wọn yoo tàn jẹ, tabi wọn yoo tan àwọn àyànfẹ́ jẹ ti o ba 
seéṣe.” Bayi, ẹ̀gún kò lè ṣe aláìse ẹ̀gún, bẹ́ẹ̀ni àlìkáma kò lè se ki ó má jẹ́ àlìkáma; ó jẹ́ ohun ti Ẹlẹ́dàá 
ọ̀kọ̀ọ̀kan ti pinnu rẹ̀ lati ìbẹ̀rẹ̀. Ìyàntẹ́lẹ̀ nìyẹn.

Òjò kannáà....

Òòrùn máa n yọ ni òwúrọ̀ a sì tàn kárí ayé, bí ó se rí ni ọjọ́ ọ̀làjú ti a n gbé bayi. Òòrùn kànnáà ti o yọ ni 
ìlà-oòrùn jẹ́ òòrùn kannaa ti ó wọ̀ ni ìwọ̀-oòrùn. A sì ran òòrùn yi lati mú kí ọkà gbó lórí ilẹ̀, èyítí a fi sẹ̀dá ara 
wa.

26

A n wà láàyè nípasẹ̀ ǹkan ti ó kú; ọ̀nà kan ti ó fi lè wà láàyè nìyẹn. Bi nǹkankan bá níláti kú lójoojúmọ kí 
ìwọ bàa lè wà láàyè ninú ara, ǹjẹ́ kìí há se òtítọ́ wipe bi ara rẹ bá níláti wà láàyè nípa nǹkan ti o kú fún ìyè ti 
ara, nígbànáà ó níláti ni nǹkankan ti yoo kú nipa ti ẹ̀mí lati lè gba ẹ̀mí rẹ la. Ọlọ́run si di ohun àrígbámú, ẹran 
ara, Ó sì kú ki àwa bàá lè wà láàyè. Kò si ìjọ kan, kò sí ohun mìíràn ni aye yii ti o lè gbà ọ́ là àyàfi Ọlọ́run. 
Ohùn kànsoso ti wọ́n fi n wà láàyè nìyẹn.

27

Bayi, ẹ wo inú Ìwé Mímọ́. Jesu ni Ọ̀rọ̀ náà. “Ni àtètèkọ́se ni Ọ̀rọ̀ wà.... A sì sọ Ọ̀rọ̀ náà di ẹran ara, o sì 
gbe láàrin wa. Ni àtètèkọ́se ni Ọ̀rọ̀ wà ... Ọ̀rọ̀ náà si wà pẹlu Ọlọ́run. A sì sọ ọ̀rọ̀ naa di ẹran ara, ó si n gbé 
laarin wa.” “Ènìyàn kì yoo sì wà láàyè nipa àkàrà nìkan (fun ti ara), sugbọn nipa gbogbo ọ̀rọ̀ ti o ti ẹnu Ọlọ́run 
jáde.” Se ẹ wa rii, a n nwà láàyè nipasẹ Ọ̀rọ̀ náà, Ọlọ́run si niyen.

Bayi, òòrùn n tàn o sì n mú kí ọkà pọn. Bayi, kò lè mú gbogbo rẹ̀ pọn lẹ́ẹ̀kannáà. Bí o se ntẹ̀síwáju lati 
gbo síi, o npọ́n léraléra títí ti yoo fi gbó pátápátá. Bẹ́ẹ̀ lo ri pẹlu ìjọ lónìí. Ó bẹ̀rẹ̀ ni kékeré ni ìgbà òkùnkùn 
biribiri níbi tí o ti wà labẹ ilẹ̀. O ti wá dàgbà, o ti gbó. A sì leè rii dáradára, gégébí Ọlọ́run nípasẹ̀ ìsẹ̀dá 
nígbàgbogbo....

28

Ẹ ko lè dí ìsẹ̀dá lọ́wọ́. Ohun ti o n sẹlẹ̀ loni nìyẹn. A n gbé àwọn àdó-ikú fò jáde sinu òkun, a n fọ́ọ si 
wẹ́wẹ́, a si n fọ́n-ọn ká pelu àdó-ikú. Ẹ kàn n fọ́ ilẹ̀ yẹn kúrò ni nígbàgbogbo, bi ẹ se n jùú sinu rẹ̀. Bi ẹ bá gé 
awon igi lulẹ̀, ìjì afẹ́fẹ́ yoo kọlù yín. Bi ẹ bá sọ omi ti n sàn di adágún, yóò ya. Ẹ níláti wá ọ̀nà ti Ọlọ́run n gbà 
se nǹkan kí ẹ sì dúró ninu rẹ̀. A ti sọ àwọn ènìyàn di ẹlẹ́yà-mẹ̀yà ninu awọn ìjọ ati àkójọpọ̀; ẹ wá wo ohun ti a 
ní! Ẹ duró ni ọ̀nà ti Ọlọ́run ti pèsè sílẹ̀.

Ṣugbọn ẹ woo, Ó fi òjò ránsẹ́ (kí á padà si kókó-ọ̀rọ̀ wa) sórí olódodo ati aláisododo. Jesu sọ fún ọ níbí 
ni Máttéù ori kerìnlélógún wipe yoo jẹ́ àmì ni ìgbà ìkẹyìn. Bayi, ti ó bá jẹ́ pe ìgbà ìkẹyìn ni á o mọ àmì yii, 
nígbànaa yoo jẹ́ lẹ́yìn ti a bá ti sí awọn edídí wọnnì tán. O jẹ́ àmì òpin. Ìyẹn yoo jẹ́, nígbàti awọn nkan wọnyi bá 
nṣẹlẹ̀ yoo jẹ́ ìgbà ìkẹyìn. Yoo si jẹ́ àmì kan, ni bayi, ki awọn àyànfé ma baà ni ìpòrúùru ninu àwọn nnkan 
wọ̀nyì. Se ẹ rii? Nítorínáà, a gbọ́dọ̀ fii hàn, ki à síi payà.

Kiyesi. Àwọn àlìkáma ati àwọn èpò ngbé nípasẹ̀ àmì-òróró kannáà lati ọ̀run wá. Awọn mèjèèjì nyọ̀ lori rẹ̀. 
Mo rántí èyí, nígbàtí mo ntọ́ka si àpẹẹrẹ yii níbẹ̀ ni ọjọ́ yẹn ní Ilé-èrò ti Green. Mo rì ìran yii bí o se si, ilé-ayé nlá 
kan wà, a sì ti kọ ọ́ ni ebè. Afúrúgbìn kan si kọ́kọ́ saájú lọ. Mo fẹ́ fi ìyẹn si iwájú yin. Ẹ wo èyí tí o kọ́kọ́ lọ, 
léyìnnáà ohun ti o tẹ̀lé e. Bi ọkùnrin alásọ funfun yii se wá sínú ayé ti o sì nfúrúgbìn… Lẹ́yìn Rẹ̀ ni ọkùnrin kan 
wá, pẹ̀lú aṣọ dúdú, o jé alárékérekè, o nyọ́ kẹ́lẹ́kẹ́lẹ́ lẹ́yìn Rẹ̀ ó sì n gbin èpò. Bi eléyìí se nsẹlẹ̀… nígbànáà 
mo rí ọ̀gbìn méjèèjì hù jáde. Bi wọ́n se hù jáde, ọ̀kan jẹ́ àlìkámà, èkejì sì jẹ́ èpò. Ìyàn kan sì mú, pé nígbàtí… ó 
dàbí ẹni pe àwọn méjèèjì sọrí kọ́, wọn npè fún òjò. Lẹ́yìnnáà ní ìkúùku òjò nlá bo ilẹ̀, òjò si rọ̀. Àlìkáma gbé orí 
sókè ó wipe, “Ẹ yin Olúwa! Ẹ yin Olúwa!” Awọn èpò naa gbé orí sókè wọn sì kígbe, “Ẹ yin Olúwa! Ẹ yin 
Olúwa!” Àbájáde kannáà, awọn méjèèjì nsègbé, awọn méjèejì nlọ. Lẹ́yìnnáà òrùngbẹ n gbẹ àlìkámà. Àti nítorí 
pe ó wà ni inu oko kannáà, inu ọgbà kannáà, ibi kannáà, lábẹ́ ọ̀wàrà-òjò kannaà, àlìkámà ati èpò hù jáde 
nípasè ohun kannaà.

30

Kiyesii. Omi àmì-òróró kannaa ti ó mú àlìkámà jáde, òun naa ni o mú èpò jáde.

Ẹ̀mí Mímọ́ kannaà ti o ta àmì-òróró si ìjọ, ti ó fun wọn ni ìfẹ́ lati gba àwọn ọkàn là, ti ó fun wọn ni agbára 
lati se awọn isẹ́ ìyanu, o bà lé orí awọn aláìsòdodo bi ó se se si awọn olódodo - Ẹ̀mí kannaà. Bayi, ẹ kò lè 
seé ni ọ̀nà miiràn ki ẹ sì lóye Matteu ori kẹrìnlélógún, ẹsẹ kerìnlélógún. Ó sọ pé, “Awọn èké Kristi yoo dìde,” 
awọn ẹni-àmì-òróró èké, ti a fi ojúlówó àmì-òróró yàn, sugbọn wọn jẹ́ awọn wóliì èke, èke olùkọ́ rẹ̀. Kini ó lè 
mú kí ẹnìkan fẹ́ lati jẹ́ olùkọ èké ohun ti o jẹ́ òtítọ́? Bayi, a ó lọ sórí àmì ti ẹranko naà ní ìsẹ́jú díẹ̀, ẹ o si ri ìjọ 
ẹ̀yàmẹ̀yà rẹ̀. Awọn olùkọ́ni èké, awọn eni-àmì-òróró èké, awọn kristi tí a ta àmì-òróró sí, sugbọn ti wọn jẹ́  
olùkọ́ni èké. Ọ̀nà kan ti a lè gba rii nìyẹn.

31

Bi o se ri níhin láìpẹ́ yi. Mo ti sọ eléyi…. Mo tún fẹ́ sọọ́ lẹ́ẹ̀kan sii nitori wọn ngbọ́ wa ni gbogbo ìhà orílẹ̀-
èdè yii. Lọ́jọ́ kan mo n bá ọ̀rẹ́ mi kan sọrọ (nibiti èyí ti nwa ni owurọ̣ yii ni Arizona). O sì ni oko ọsàn kan. O si 
ni igi kan níbẹ̀ ti o jẹ́ igi ọsàn èyítí o n so àjàrà, ọsàn wẹ́wẹ́, tangarínì, tàngẹ́lò, ati iye awọn orísìí ọsàn míràn ti 
o n so ti n ko rántí mọ́, lórí igi kannaà. Mo si sọ fun ọkùnrin naà, mo wipe, “Bawo ló se jẹ́? Irú igi wo nìyẹn?”

32

O sọ pe, “Igi naa fúnrarẹ̀ jẹ́ igi ọsàn kan.”

Mo sọ pe, “Èése ti ó fi ní èso àjàrà lori rẹ̀? Kini ìdí ti o fi ní ọsàn wẹ́wẹ́ lori rẹ̀?”

O sọ pe, “A lọ́ wọn sinu rẹ̀ ni.” Mo sọ pe, “O ye mi.” Mo sọ pe, “Ni bayi o, ni ọdún tó n bọ̀ nigbati igi yẹn 
bá so awọn èso míràn (ti o si jẹ́ wipe gbogbo wọn máa npọ́n ni àkókò kannaà),” mo sọ pe, “nigbànaà yoo 
mú èso ọsàn nìkan jáde. Ti o ba jẹ́ igi ọsàn oní ìdodo ni, yoo mu awọn èso ọsàn oni ìdodo jáde, àbí bẹ́ẹ̀kọ́, 
sà?”

O wipe, “Rárá, sà! Olúkúlùkù ẹ̀ka ti a lọ́ sinu rẹ̀ yoo mú irú tirẹ̀ jáde.”

Mo sọ pe, “O túmọ̀ si pe ẹ̀ka ọsàn-wẹ́wẹ́ yoo mú ọsàn-wẹ́wẹ́ jade ninu igi ọsàn yẹn?” O wipe, Bẹẹni 
sà!“

“Njẹ́ èso àjàrà yoo mú èso àjàrà jáde lati inu igi ọsàn yẹn?”

O wipe, “Bẹẹni, sa! Ìyẹn ni ìsẹ̀dá ti ẹ̀ka ti a lọ́ sínú rẹ̀.”

Mo sọ pe, “Ìyìn ni fún Ọlọ́run!”

O si wipe, “Kíni ìtumọ̀?”

Mo sọ pe, “Ìbéèrè kan síi. Bayi, igi ọ̀san yẹn ha tún leè so èso ọsàn gidi mọ́ láéláé bí?”

O sọ pe, “Nígbàtí ó ba yọ ẹ̀ka míiràn.” Nigbati ó ba yọ ẹ̀ka míiràn, kìí ṣe nígbàti á bá lọ́ òmíràn sinú rẹ̀.

Ṣùgbọ́n gbogbo wọn jẹ́ èso ọsàn, wọn sì ngbé nípa ìyè ọsàn ti o wà ninu igi ọsàn náà.

Mo sọ pe, “Bí ó se rí nìyẹn! Ìjọ Elétò yoo máa bí àwọn ọmọ-ìjọ Eléto ní gbogbo ìgbà! Awọn Onítẹ̀bọmi 
yoo maa bi awọn ọmọ-ìjọ Onítẹ̀bọmi ni gbogbo ìgbà! Kátóliikì yoo maa bi ọmọ-ìjọ Kátóliikì ni gbogbo ìgbà. 
Ṣugbọn ìjọ Ọlọ́run alààyè tòótọ́ yoo se àgbéjáde Kristi lati inú awọn gbòngbò wá, àni Ọ̀rọ̀ náà ni gbogbo ìgbà, 
ti ó bá yọ ẹ̀ka àjàrà míiràn ti ara rẹ̀!”

Bayi, ẹ le lọ́o sínú rẹ̀, àbi ẹ ò rii? Gbogbo èso àjàrà, ọ̀san wẹ́wẹ́, tànjálò, tanjaríìnì, irú èso-ọsàn yòówù ti 
wọn leè jẹ́, olúkúlùkù wọn leè wà láàyè ninú igi yẹn, sugbọn wọn yoo maa jẹ́ri èké nipa igi naa, wọn si n gbé 
nípa igi naa. Ṣe ó yé yin? Wọn n gbé, wọn si ndàgbà nipa ojúlówó ìyè ti o wa nínú igi yẹn! Bayi, Matteu ori 
kẹrìnlélógún, ẹsẹ kerìnlélógún nìyẹn. Wọn ngbé nípasẹ̀ ìyè kannáà, sugbọn wọn kò tọ́ lati ìbẹ̀rẹ̀ wá. Wọn n 
jẹ́ri èké nípa igi yẹn! Igi ọsàn ni! Síbẹ̀ ó jẹ́ igi ọsàn. Wọ́n sì wipe, “Ìjọ yii, ìjọ èyàmèyà yii njèrí nipa Kristi,” o si 
ni ìrìbomi èké, ẹ̀rí èké ti Ọ̀rọ̀ naà, wọn ngbìyànjú lati sọ pe agbára Ọlọ́run wà fun awọn ọmọ-ẹ̀yìn nìkan? Jesu 
fúnrarẹ̀ sọ pe, “Ẹ lọ si gbogbo ayé ki ẹ si wàásù Ìhìnrere fun gbogbo ẹ̀ka ti yóò ... igi ti yoo mú jáde, gbogbo 
ẹ̀ka ti yoo wà ninú igi naa. Awọn àmì wọ̀nyí ni yóò sì máa tẹ̀lé awọn ẹ̀ka tòótọ́.” Níbo? Níwọ̀n ìgbà ti o bá jẹ́ igi, 
niwọ̀n ìgbà ti o bá n yọ awọn ẹ̀ka, titi dé òpin ayé. “Ni orúkọ Mi, wọn yoo lé ẹ̀mí èsù jáde, wọn yoo fi èdè titun 
sọ̀rọ̀, wọn yoo gbé ejò lọ́wọ́, wọn yóò mu ohun olóró, wọn yoo gbé ọwọ́ lé aláìsàn, ara wọn yoo sì dá.” Njẹ́ ẹ 
ri àkókò ti a n gbé inú rẹ̀ bayi? Se ohun ti Jesu sọ ye yin?

Ẹ ranti, eléyi jẹ́ ìgbà ìkẹyìn, kìí se ìgbà Wesley ti ó ti kọ́ja. Bayi, ni ìgbà ìkẹyìn ni èyí yoo sẹlẹ̀. Bayi, ẹ kíyèsí 
Ìwé Mímọ́, ẹ jẹ ki Wọn jẹ́ri. Jesu wipe, “Ẹ wá inu Ìwé Mímó, nitori ninu wọn ni ẹ ro pe (tàbí ni ẹ gbàgbọ́) wipe ẹ 
ni ìyè àìnípẹ̀kun, awọn ni ó sì n jéri Mi.” Ìyẹn ni wipe, “Ti igi yii bá padà yọ ẹ̀ka míiràn… ”Emi ni àjàrà, igi naa; 
ẹ̀yin ni awọn ẹ̀ka; ẹnití ó bá gbà Mí gbọ́, awọn isẹ́ ti Èmi nse ni òun náà yoo se pẹ̀lú.“ (Ìwe Jòhánù Mímọ́, Ori 
Kerìnlá, Ẹsẹ Kejìlá.)́

Bayi, “Ẹnití ó bá ngbé inú Mi, ẹnití o bá ... ẹnití o ti wà ninu gbòngbò Mi lati ìbẹ̀rẹ̀....” Ìyẹn ni ìdí ti Jesu fi jẹ́  
Gbòngbò ati Irú-ọmọ Dáfídì! O wà sáaȷ́ú Dáfidì, ninu Dáfidì, ati lẹ́yìn Dáfidì, Gbòngbò ati Irú-ọmọ Dàfidì, ìràwọ̀  
òwúrọ̀, òdòdó Ṣárónì, lílì àfonífojì, Álfà ati Òmégà, Baba, Ọmọ, ati Ẹ̀mí Mímọ́. Ninu Rẹ̀ ni gbogbo ẹ̀kúnrẹ́rẹ́  
Ọlọ́run ngbé ninu ara, Gbòngbò ati Irú-ọmọ Dáfidì. “Ẹnití o jẹ́ ìyè ti a yàn tẹ́lẹ̀, ìyè ti a ti pinnu tẹ́lẹ̀ tí ó wà ninu 
Mi (Òun sì ni Ọ̀rọ̀ lati àtètèkọ́se), nigbati Ó bá farahàn, yoo máa so awọn èso Mi.” (Ìwe Jòhánnù Orí Kerìnlá, 
ẹsẹ Kejìlá.) Ṣugbọn awọn míiràn yoo gbé nípasẹ̀ ohun kannáà, wọn o máa pe ara wọn ni Krìstẹ́nì ati 
onígbàgbọ́. Kii ṣe gbogbo awọn ti npe Mi ni, “Olúwa, Olúwa,” ni yoo wọlé.

36

Bayi, èyi yoo sẹlẹ̀, yoo si farahàn ni àwọn ìkẹyìn ọjọ́ nigbati awọn ìjìnlẹ̀ Ọlọ́run yoo pari (bi á o ṣe rii 
láìpẹ́).

Awọn igi wọ̀nyí.... Àjàrà òtítọ́ ati àjàrà èké.... Ẹ ti gbọ̣ ti mo nwàásù lori ìyẹn látẹ̀yìn wá ... lati awọn ọdún 
díẹ̀ sẹ́yìn, bi wọn se dàgbà papọ̀. Mo mu wọn ni ẹnì-kọ̀ọ̀kan, mo si fihàn pe lati ọ̀dọ̀ Káínì ati Ábélì, awọn àjàrà 
méjèejì tí ó pade ni pẹpẹ kan, àwọn méjèeji ̀jẹ́ ẹlẹ̀sìn, awọn mèjèejì ní àmì-òróró, awọn méjèejì nfẹ́ lati ni ìyè 
wọn sì nsin Ọlọ́run kannaa, a kọ ọ̀kan, a sì gba èkejì. Ònà kanṣoṣo ti eyi ti a gbà fi lè se ohun ti ó yàtọ̀ si 
arákùnrin rẹ̀, a fi hàn fún-un ni, nitori Bibeli wipe, “Nipa ìgbàgbọ́ (Hébérù ori kọkànlá) ... nipa ìgbàgbọ́ ni Ábélì fi 
rúbọ si Ọlọ́run, ti o dára ju ti Káínì lọ, èyítí Ọlọ́run si jẹ́ri pe o jẹ́ olódodo.”

37

Jesu wipe (ìfihàn ti ẹ̀mí nipa ẹnití Òun jẹ́), “Tani eniyan nfi Èmi, Ọmọ ènìyàn, pe?”

O sọ pe ... Peteru sọ pé, “Ìwọ ni Kristi náà, Ọmọ Ọlọ́run alààyè.”

“Alábùkún-fún ni ìwọ́, Símónì Ọmọ Jónà; ẹran-ara ati ẹ̀jẹ̀ kò fi èyí hàn fún ọ; Bàbá Mi tí mbẹ ni ọ̀run ni ó ti 
fii hàn. Orí apata yii li Emi yoo kọ ijo mi le.” Kini? Ifihan otitọ ti Ọrọ naa! Ajara otitọ tun niyen leekan sii. “Abeli, 
nipa igbagbọ....”

O sọ pe, “Kii ṣe ìfihàn.”

Kini ìgbàgbọ́? Ìgbàgbọ́ jẹ́ nkan ti a fihàn fún ọ ti ko tii farahàn, sugbọn o gbàgbọ́ pe yoo wà. Ìgbàgbọ́ jẹ́  
ìfihàn ìfẹ́ Ọlọ́run. Nítorínaà nipa ìfihàn....
38

Awọn ìjọ loni kò tilẹ̀ gbàgbọ́ ninu ìfihàn ti Ẹ̀mí! Wọ́n gbàgbọ́ ninu ẹ̀kọ́ àdámọ̀ ti ìlànà kan! “Nipa ìfihàn, 
Ábélì rúbọ si Ọlọ́run ti o dára ju ti Káínì lọ, èyítí Ọlọ́run jẹ́ri pe olódodo ni.” Àmín! Mo nírètí pé ẹ ri ìyẹn. Ẹ ri ibití 
a n gbé, ẹ ri wákàtí náà?

Mo n bá ọkùnrin ọmọlúàbí kan sọ̀rọ̀ láìpẹ́, ọ̀mọ̀wé Krìstẹ́nì ati ọkùnrin jẹjẹ. O sọ pe, “Ọ̀gbẹ́ni Branham, a 
kọ gbogbo àwọn ìfihàn.”

Mo sọ pe, “A jẹ́ wipe ẹ níláti kọ Jesu Kristi, nítorí Òun ni ìfihàn Ọlọ́run, Ọlọ́run ti a fihàn nínú ara ènìyàn.” 
Bíkòsepé o bá ríi, o ti sọnù! Jesu wipe, “Àyàfi tí ẹ bá gbàgbọ́ pe Èmi ni, ẹ̀yin yoo kú ninu ẹ̀ṣẹ̀ yín.” Òun ni 
ìfihàn Ọlọ́run, Ẹ̀mí Ọlọ́run ti a fihàn ni ìrísí ènìyàn. Ti o kò bá lè gba ìyẹn gbọ́, o ti sọnù. Ti o bá fi se ẹni kẹta, 
ẹni kejì, tabi ẹnikẹ́ni míiràn yàtọ̀ sí Ọlọ́run, o ti sọnù. “Bíkòsepé ẹ bá gbàgbọ́ pé Èmi ni, ẹ̀yin yoo ku ninu ẹ̀ṣẹ̀  
yín.” Ìfihàn kan.

Abájọ ti wọn kò fi lè rí I. “Kò si ẹni ti o lè wá sí ọ̀dọ̀ Mi àyàfi ti Baba Mi bá fà á. Gbogbo àwọn ti Baba ti fi 
fún Mi (ninu awọn gbòngbò), yoo tọ̀ Mí wá.” Njẹ́ o yé yin? Ó yẹ ki á nífẹ Rẹ̀, ki á bọ Ọ́, ki a yìn Í, gẹ́gẹ́bí a ti rí 
èso ti Ẹ̀mí ni awọn ọjọ́ ìkẹyìn ninu igi ìyàwó, ti o n pón ni òkè àkókò náà.

40

Àjàrà òtítọ́ ati àjàrà èké, awọn méjèèjì ní àmì-òróró kannáà. Òjò rọ̀ sori awọn mejeeji. Abájọ ti Ó fi kìlọ̀ fun 
wa pe yoo tan awọn àyànfẹ jẹ ti o ba ṣeeṣe.
41

Kiyesii. Wọn ri bakannaa; a ta àmì-òroro si wọn bakannaa. Ṣugbọn kiyesii, “Nipa eso wọn....” Bawo ni o 
ṣe

mọ ... bawo ni o ṣe mọ pe iyẹn kii ṣe ọsàn? Nitori ó n so eso àjàrà. Ajara yẹn dara; o ngbé ninu igi naa; 
ṣugbọn o n so eso àjàrà. Ko dabi ti àkọ́kọ́. Ti ìjọ kan ba si sọ pe awọn gbagbọ pe Jesu Kristi jẹ ọkanna lána, 
lóni, ati titi laelae, ti won si sẹ́ agbara Rẹ, sẹ́ awọn iṣẹ́ Rẹ, sẹ Ọrọ Rẹ.... Ti ijọ ti o gbagbọ ninu Jesu Kristi yoo 
ba ṣe awọn iṣẹ Jesu Kristi, yoo ni ìyè ti Jesu Kristi. Ti kò ba sì ṣe beẹ.... Bi o ti wu ki ìyè maa ṣan sinu rẹ̀ to, ti 
a ko ba yàn-án tẹ́lẹ̀ lati gbòngbò wa, yoo maa so eso ajara ni gbogbo ìgbà tabi nkan ti o yàtọ̀! Ṣugbọn ti o ba 
jẹ ìyè ti a ti pinnu tẹlẹ ninu awọn gbòngbò, yoo maa so eso Jesu Kristi kannaa lana, loni, ati titi lae, ti o ba jẹ 
Ọrọ ti o njade wa nipasẹ gbòngbò, eyiti Oun je gbòngbò, ìbẹ̀rẹ̀ àkọ́kọ́.

Kiyesii. Ṣugbọn ohun ti wọn so jade ni o nsọ iyatọ fun ọ. “Nipa eso wọn,” Jesu sọ pe, “ẹyin yoo mọ̀  
wọ́n.” A ko lee ka eso ajara lara ẹ̀gún bi o tilẹ wa ninu igi ajara. Iyẹn le ṣee ṣe, ṣugbọn eso ni yoo fi I han. Kini 
eso naa? Ọ̀rọ̀ naa fun ... eso fun àkókò naa; ohun ti o jẹ niyẹn: ẹ̀kọ́ wọn. Ẹ̀kọ́ ti kini? Ẹ̀kọ́ ti àkókò, àkókò ti o 
jẹ́: ẹ̀kọ́ eniyan, ẹ̀kọ́ àdámọ̀, tabi Ọrọ Ọlọrun fun àkókò naa.

42

Bayi, àkókò nsare lo tobeẹ.... A le duro lori iyen fun ìgbà pipẹ, ṣugbọn mo ni idaniloju pe ẹ̀yin ti ẹ wà nibi, 
ati ẹ̀yin ti ẹ wa káàkiri orile-ede, ẹ lee ri ohun ti mo ngbiyanju lati sọ fun yin, nitori a ko ni akoko pupọ lati duro 
lori rẹ̀.

Ṣugbọn ẹ lè rii pe ami-ororo naa wa lori awọn alaiṣododo, awọn olukọ èké, o si n mu ki wọn ṣe ohun ti 
Ọlọrun sọ fun wọn pe ki wọn má ṣe gan-an; ṣugbọn wọn ó ṣe bakannaa. Kini idi? Wọn ko le saláì se bẹẹ! 
Bawo ni ẹ̀gún se le jẹ ohun miiran yàtọ̀ si ẹ̀gún? Bi o ti wu ki òjò rọ sii to, o nilati jẹ ẹ̀gún. Idi niyen ti Jesu fi sọ 
pe wọn yoo sunmọ tobẹẹ gẹe ti wọn yoo tan awọn ayanfẹ jẹ (ti o wa ninu awọn gbòngbò), ti o ba ṣeeṣe. 
Ṣugbọn ko ṣee ṣe. Alikama ko le ṣe ki o ma so eso alikama; gbogbo ohun ti o lee so niyẹn.

43

Kiiyesii. Ranti, Ọlọrun kii ṣe olùdásilẹ̀ ìgbékalẹ̀-ìjọ eniyan. Èṣù ni olùdásilẹ ìgbékalẹ̀ eniyan. Mo ti fi idi 
eleyi mulẹ nipasẹ Ọrọ naa síwá-sẹ́yìn lera-lera, n ko ni lati lọ sinu iyén ni owurọ yii. A mọ pe Ọlọrun ko ṣeto 
kiko awọn eniyan papọ bii iyẹn, lati ṣeto ìkojọpọ̀ awon eniyan. Ọgọọgọrún ọdun lẹyin iku ọmọ-ẹ̀yìn ti o kẹ́yìn, 
saaju ki wọn to ni ìkójọpọ̀ awon eniyan fun ìgbà àkọ́kọ́. Igbagbogbo ni o fihan pe ìkùnà ni. Ti kii ba ṣe beẹ, 
kilode ti a ko ṣe papọ ni ifẹ loni, Ijo Eleto, Onitebomi, Awon Alagba, Katoliki ati gbogbo won? Kini idi ti awọn 
iṣẹ Ọlọrun ko ṣe maa tẹle wa, ki gbogbo ijọ si wa lori Ọrọ kannaa? Awọn nkan wọnyẹn ti o ya awọn ara nípá, 
jíjé ara.... A jinna si Ọlọrun pupọ ju ti tẹlẹ lọ — ti a ba nsọ nipa awọn ijọ.

44

Ni bayi, a sọ fun wa pe gbogbo awọn ohun atijọ ṣẹlẹ fun apẹẹrẹ, fun ẹkọ wa, awọn ìbáwí, awọn ìkìlọ̀; pe45

gbogbo awọn ohun atijọ ti Majẹmu Laelae ṣẹlẹ, wọn jẹ apẹẹrẹ ohun ti yoo sẹlẹ

ninu Majẹmu Titun ni ọjọ tiwa. Gẹgẹ bii, ti o ko ba ri ọwọ rẹ ri ti o si wo oke ti o si ri òjìji lara ogiri (bi ọwọ

mi yoo se ri bi mo ba jinna si ìmọ́lẹ̀), ti o ba ni awọn ika marun ni ibi òjìji, nigbati òdì ... ti o si gbe ọwọ rẹ 
si ibi - ti o jẹ ojulowo — si ibi odi, o nilati jẹ ika marun. Gẹgẹbi Bibeli ti sọ fun wa, pe Majẹmu Laelae jẹ ojiji, 
apẹẹrẹ ti awọn nkan titun ... tabi awọn nkan ti o mbọ, kii se awọn nnkan wonni gan-an, sugbọn o jẹ ojiji ni - 
apẹẹrẹ - ti awọn ohun ti o mbọ.

Ẹ jẹ ki a pada lọ woo boya nkan yii fi igba kankan sẹlẹ ni igba kan ri (Ṣe ẹ nfẹ?), ki a baa le fi idi eleyi 
mulẹ siwa-sẹyin nipa Ọrọ naa, kii se nipasẹ ero eniyan, tabi ẹko eniyan. Emi ko bikita ẹniti ó jẹ́, ẹnikẹni, emi 
funrarami, tabi ẹnikẹni miiran, ti ko ba sọrọ ni ibamu pẹlu ofin ati awọn wolii, ko si imọlẹ ninu rẹ. Oun ni Bibeli 
sọ pe: “Jẹ ki ọrọ gbogbo eniyan jẹ eke, ki t'Emi si jẹ otitọ,” laibikita ẹni yo wu ti o jẹ.

46

Bayi, ẹ jẹ ki a pada ki a si wadi boya eleyi sẹlẹ ri lati fi apẹẹrẹ han wa. A le pada si inu iwe Eksodu ki a si 
sọrọ enikan ti a npè ni Mose, ẹniti o jẹ wolii ti o ni àmì-òróró, ti a ran lati ọdọ Ọlọrun pẹlu Ọrọ Ọlọrun ati ifẹ 
Ọlọrun fun iran tirẹ. Gẹgẹbi Ọrọ Ọlọrun ṣe maa ntẹsiwaju nigbagbogbo, O sọ pe Oun ko se ohunkohun lai 
kọ́kọ́ fihan fun awọn wolii Rẹ̀. Lẹyinna Yoo ṣe é.

47

Bayi, Ko le purọ. Ko le purọ ki o tun jẹ Ọlọrun. Rara, sa! O ni lati je olootọ sibẹ. Ko si irọ kan ninu Rẹ. Ko 
si lee yipada. Ti O ba yipada, a jẹ wipe Oun kii se Ọlọrun; O se asise. O nilati jẹ alailopin. Alailopin ko si lee 
se asise, se ẹ rii. Nitorinaa ohunkohun ti Ọlọrun ba sọ, iyẹn ni o tọ laelae, ẹ rii. O si se ileri yen. Nitorinaa ẹ 
kiyesii. Ko si ibi kankan ninu Bibeli, ti ko fi ọna ẹ̀tọ́ tẹle ilọsiwaju rẹ.

Bayi, Ọlọrun ti se ileri fun Abrahamu pe iru-ọmọ rẹ̀ yoo jẹ́ àtìpó ni ilẹ àjèjì fun irinwo ọdun; lẹyinnaa Oun 
yoo mu u jade pẹlu ọwọ ipa ati agbara nla, yoo safihan awọn ami ati isẹ-iyanu Rẹ laarin awọn eniyan ti wọn 
mba gbe. Àkókò imuse ileri naa sunmọ tosi. Awọn eniyan ti gbagbe nipa rẹ. Wọn ni awọn Farisi ati awọn 
Sadusi ati bẹẹ bẹẹ lọ, awọn ijọ ẹlẹ́kọ-àdámọ̀; sugbọn lojiji Ọlọrun wa, O sì mu jade lati ... jade kuro laarin 
eyikeyi ninu wọn. Ọlọrun ko fi ọjọ kankan tabi igba kankan pe wolii lati inu ijọ ẹlẹkọ-ádámọ̀ kan ri. Rara, sa! 
Iru wolii bẹẹ yoo ni iporuuru. Ko le se e. O nilati duro pẹlu ijọ-adamọ yẹn.

48

Mose, ọkunrin kan ti a ran lati ọdọ Ọlọrun wa pẹlu Ọrọ Ọlọrun.... Ati ni irin-ajo rẹ ti o nmu awon ọmọ 
Israẹli lọ si ilẹ ileri, pẹlu asẹ Ọlọrun nikansoso, o pade wolii miiran, ẹni-ami-ororo miiran ti o ni ami-ororo gidi 
ti Ẹmi Mimọ kannaa ti o wa lori Mose. Beeni. Woli ni. Emi Mimọ wa lori ọkunrin yii. Balaamu ni orukọ rẹ̀. 
Gbogbo wa la mọ ọ. O dara, awọn nnkan wọnni ... kanna ... awọn ohun ti ọkunrin naa sọ si nṣẹlẹ — ni nkan 
bii ẹgbẹ̀rìnlá ọdun sẹyin — “Iwọ dabi ẹsin, iwọ Israeli. Ẹnikẹni ti o ba bukun fun ọ ni a o bukun fun; ẹnikẹni ti o 
ba fi ọ ré ni a o fi ré. O ni okun, o si ni ipá. Agọ rẹ ti jẹ ododo to, iwọ Jakobu.” Wo o, ko le ran ara rẹ̀ lọwọ. Ó 
wa sibẹ pẹlu ipinnu lọkan rẹ lati fi awọn eniyan naa gẹgun.

49

Ah ẹyin olukọni èké, ti ẹ tẹtisi awọn fanran wọnyi ni gbogbo ọdun wọnyi, ti ẹ si rii pe Ọlọrun jẹrisi ohun ti 
O sọ gangan, ẹ si joko ninu yara ikawe yin, ẹ si mọ pe otitọ ni; sugbọn nitori iyatọ ijọ-adamọ yin, ẹ nse 
àríyànjiyàn rẹ, ẹ si n sọ fun awọn eniyan yin pe wọn ko ri bẹ! Egbé ni fun yin! Akoko yin sunmọ tosi.

50

Balaamu, ẹni-ami-ororo pẹlu Ẹmi kanna ti o ba le Mose.... Kini iyatọ naa? Ẹkọ́ Mose jẹ pipe. Bibeli sọ 
nibi ni Peteru Keji pe ẹkọ Balaamu ni Israeli gba ti Ọlọrun ko fi igba kan dariji, ẹṣẹ ti ko ni idariji! Ko si ọkan 
ninu wọn ti a gbala! Bi o tilẹ jẹ pe wọn ti jade labẹ awọn ibukun Ọlọrun, ti wọn si ri ọwọ Ọlọrun ti o n sisẹ 
nipasẹ wolii alagbara yii, ti wọn si rii daju bi Ọlọrun ti jẹri rẹ, ati nitoripe wolii miiran wa pẹlu ẹ̀kọ́ ti o lodi, ti o si 
njiyan pẹlu Mose, ti o si ngbiyanju lati fihan fun awọn eniyan pe Mose kuna.... Ati Datani, Kora, ati ọpọlọpọ 
ninu wọn gba pẹlu rẹ, wọn si kọ́ awọn ọmọ Israeli lati se agbere, lati tẹle igbekalẹ rẹ, pe “Ọkanna ni gbogbo 
wa! boya awa jẹ ijọ Eleto, Onitẹbọmi, ijọ Alagba tabi Pẹntikọsti, ati eyi yoo wu ko jẹ, ọkanna ni gbogbo wa.” 
Ọkanna kọ ni gbogbo wa o! Eniyan ọ̀tọ̀ ni yin, mimọ si Oluwa, ti a yasọtọ si Ọ̀rọ̀ ati Ẹmi Ọlọrun lati so eso 
ileri Rẹ fun ọjọ oni. Ẹ ki i se ara wọn.

51

Mo mọ pe iyẹn lagbara, sugbọn sibẹ, otito niyẹn. Ti a ya sọtọ si iṣẹ-isin ni ikẹyin ọjọ wọnyi. Ẹ jade kuro 
laarin rẹ.

Bayi, ẹkọ Balaamu.... Kii se asọtẹlẹ Balaamu, iyẹn dara; Ọlọrun niyẹn! Ẹni melo ni o gba iyẹn gbọ? 
Asọtẹlẹ Balaamu dara, nitori ko le sọ ohun miiran. Ami-ororo Ọlọrun ko ni sọ ohun miiran. Ọlọrun si fi idi rẹ 
mulẹ nipa sise afihan rẹ pe otitọ ni. Ṣugbọn ẹkọ Balaamu ni. Bayi, se afiwe iyẹn pẹlu Matteu ori kẹrinlelogun, 
ẹsẹ kẹrinlelogun.

52

Awọn ẹni-ami-ororo, sugbọn ẹkọ wọn jẹ eke: awọn ẹkọ bii mẹtalọkan ati gbogbo nkan bẹ. O kuna, 
asodi-si-Kristi ni! Mo lero pe n ko ba yin ninu jẹ, ki ẹ ma si se pa ... awọn foonu yin, ki ẹ maṣe dide jade sita. 
Ẹ kan saa joko jẹẹ, ki a si woo boya Ẹmi Mimọ kii yoo se afihan rẹ fun wa, ki o si jẹri rẹ fun wa. O sọ pe, 
“Ṣugbọn Mo ....” Ohun yoowu ti o gbagbọ, saa joko jẹẹ ki o si fẹtisile, ki o beere lọwọ Ọlọrun lati si ọkan rẹ,

nigbanaa iwọ yoo mọ boya o jẹ̣ ẹ̀gún, tabi òsúsú, tabi ipo yowu ti o wa.

Ni bayi, Judasi paapaa, ti a ti yantẹlẹ si idalẹbi rẹ, o joko sibẹ niwaju Jesu, Jesu si sọ fun un pe, “Iwọ ni 
ẹni naa! Ohunkohun ti o ba fẹ se ati ohunkohun ti o ni lati se, lọ see kankan.” O mọ ohun ti o n se, sugbọn 
fun ọgbọn owo idẹ wẹwẹ ati okiki, o ta Oluwa Jesu Kristi. Ọkan ninu awọn ọmọ-ẹyin Rẹ, akápò ijọ, Jesu pe é 
ni ọrẹ Rẹ̀. Bibeli sọ pe a bi i ni ọmọ iparun, gẹgẹ bi a ti bi Jesu naa ni Ọmọ Ọlọrun. “Yoo tan awon ayanfẹ jẹ ti 
o ba seese.”

53

Kiyesii daadaa bi a se n kẹkọ lo. A o tun mu apẹẹrẹ miiran ninu iwe Awọn Ọba. Woli kan wa, orukọ rẹ si 
ni Mikaiah. Ọmọ Imla ni, wolii si ni. Wolii ni. Wolii miiran si tun wa, olori ajọ awọn wolii, awọn ẹni-ami-ororo. 
Bibeli sọ pe wolii ni wọn, gẹgẹ bi o se sọ pe Balaamu jẹ wolii, ẹni ami-ororo. Ọkan si wa ninu wọn ti a n pe ni 
Mikaiah, ẹni ti a ta ami-ororo si lati ọwọ Ọlọrun, ti Ọlọrun si ran pẹlu Ọrọ Ọlọrun. Ẹnikan wa, Sedekiah, ẹniti o 
ro pe Ọlọrun ran oun. Ọlọrun fi ororo yan-an, sugbọn ẹkọ rẹ lodi si Ọrọ Ọlọrun. “Awon èké kristi yoo dide, 
wọn o fi awọn ami nla han, wọn o si tan awọn ayanfẹ jẹ ti o ba ṣeeṣe.”

54

E kiyesi awọn mejeeji, awọn mejeeji ni ami-ororo. Bayi, bawo ni e se le sọ eyiti o tọ ati eyiti o kuna? 
Kiyesi ohun ti Ọrọ naa se ileri fun Ahabu. Wolii ti o wa saaju rẹ, eyini Elijah, ọkan ninu awọn wolii nla julọ ti 
ìran naa, ti o jẹ wolii ti a jẹri rẹ. Wolii ti a jẹri rẹ yi sọ wipe nitori Ahabu ti se ohun buburu yii, wipe awọn aja 
yoo la ẹ̀jẹ̀ rẹ̀ (o gba ẹ̀mí Naboti), ati pe awọn aja yoo jẹ Jésíbélì, ara rẹ yoo si di idoti lori papa. Bayi, bawo ni ẹ 
se le súre fun ohun ti Ọlọrun ti fi ré? Tabi bawo ni ẹ se lè fi gẹ́gun, gẹgẹ bi Balaamu ti sọ, ohun ti Ọlọrun 
bukun? Se ẹ rii. Ṣugbọn awọn wolii wọnyi jẹ olootitọ. Ko si iyemeji wipe wọn jẹ eniyan rere, awọn ọlọla, nitori 
lati jẹ woli ni Israeli, o gbọdọ jẹ ọlọla, tabi lati jẹ ọmọ Israeli paapaa. Bi ko se bẹẹ, a o sọ ọ li okuta. Wọn jẹ 
awon ọlọla ọkunrin. Wọn jẹ ọlọgbọn ọkunrin. Wọn jẹ awọn ọmọwe ọkunrin. Wọn jẹ awọn ti Ahabu yan ni 
orilẹ-ede (Se ẹ rii bẹyẹn, Arabinrin Wright?) - awọn ẹni ti a yan laarin orilẹ-ede, ti o yẹ daradara fun awọn....

55

Ati ni bayi, nigbati Mikaiah ri iran rẹ, o mọ ninu ọkan rẹ ohun ti Ọrọ naa ti sọ, sugbọn o fẹ lati ri ohun ti 
Ẹmi ti o wa ninu rẹ yoo sọ. Nitorina wọn sọ fun-un, wọn ni, “Ohun kanna ti awọn woli wọnyi sọ ni ki iwọ ki o 
sọ. Ti o ba se bẹẹ, kilode, iwọ yoo jẹ ... a ó gbà ọ sinu agbo wa lẹẹkansi, laisi iyemeji.” Se ẹ rii? “A o sọ ọ di 
ọkan lara wa. A ó gbà ọ pada sinu ipejọpọ wa. A mọ pe wolii ni ọ, sugbọn o maa n sọ awọn ọrọ ẹgun 
nigbagbogbo. Nigbagbogbo ni o nfi Ahabu gẹgun. Bayi Sedekiah, olori awọn eniyan (Poopu tabi awọn ... 
ohun yoowu to jẹ), o ti sure fun Ahabu, o si sọ pe, 'Lọ se e.' Bayi, iwo sọ nkan kannaa, Imlah. Woo, talaka ni 
iwọ; o ko tilẹ ni ọmọ-ijọ kankan rara, awọn eniyan wọnyi si ni ọpọlọpọ miliọnu. Gbogbo orilẹ-ede wa fun wọn. 
Bayi, iwọ naa sọ ohun ti wọn so. Njẹ o mọ ohun ti iwọ yoo ṣe, iwọ yoo ... iwọ yoo jẹ ọrọ̀ ilẹ̀ naa.” Ẹni òdì ni o n 
ba sọrọ nibẹ yẹn.

56

Njẹ ti wọn ba wipe, “Ṣe o le ri eyikeyi ẹbi ninu Sedekiah, Mikaiah?” “Rara.”57

“Nje o mu u ninu ẹsẹ ri?”

“Rara!”

“Njẹ o gbọ ki o fi ẹnikẹni gẹgun ri?”

“Rara!”

“Ṣe o ri i ki o mu ọti?”

“Rara!”

“Ṣe o le jiyan eto-ẹkọ rẹ?”“ ”Rara!“

“Se o gbagbọ pe oye dokita rẹ je èké?”

“Rara!”

“O gbagbọ pe oye dokita rẹ jé ojulowo?”

“Daju, o jẹ nipasẹ igbimọ Sanhedrin, mo lero pe o jẹ ... igbimọ, mo lero pe o dara.”

“O dara naa, eese ti o ko fi darapọ pẹlu rẹ?”

“Nitoripe o ti kuro ninu Ọrọ naa!”

“O dara, a o safihan rẹ nigbanaa.”

Gẹgẹ bi wolii Elijah saaju iyẹn. Bi o ba si jẹ omo Ọlọrun, iwọ yoo duro ti wolii Bibeli yi! Ọrọ naa ni.



10Àwọn Ẹni-Àmì-Òróró Ní Ìgbà Ìkẹyìn

Ṣe akiyesi wakati naa, àkókò naa.

O dara, ti Sedekiah ba sọ bayi nkọ, “Ah, mo mọ pe wolii naa sọ bẹẹ, sugbọn iyẹn wa fun iran ọjọ iwaju; 
iyẹn fun igba pipẹ si akoko yii.”
58

O wipe, “Duro titi emi o fi ri iran lati ọdọ Ọlọrun, nigbana emi o sọ fun ọ.”

O sọ pe, “Nigbanaa iwọ o sọ ohun kanna bi?”

O sọ pe, “Emi yoo sọ kiki ohun ti Ọlọrun ba sọ, ko ni din, ko si ni le. Emi ko le fi ọrọ kan kun-un bẹẹni n 
ko le yọ ọrọ kan kuro nibẹ.” Nitorinaa ni alẹ yẹn ninu adura Oluwa wa si ọdọ rẹ ninu iran. O jade lo ni owurọ 
ọjọ keji, o sọ pe, “Ohun kan wa....”

Awọn wolii meji....

Eniti o ga julọ ni orile-ede naa, loju awọn ologun ati awọn ara orile-ede, ni Sedekiah. Oun ni Ọba yan ni 
olori awọn wolii. Oun ni olori gbogbo awọn wolii ninu gbogbo awọn ẹgbẹ́ ti o kù. Awọn ẹgbẹ rẹ̀ fi i se olori 
gbogbo wọn. Boya oun lo kawe ju, oun lo mọwe ju, oun ni o yẹ ju fun isẹ yẹn. Ẹmi Mimọ si ta ami-ororo si i, 
nitori a pe e ni wolii. Dajudaju. Ki i kan se wolii lasan, wolii Hébérù ni. Bayi, ẹ kiyesi oun.

59

Sedekiah sọ pe, “Oluwa ba mi sọrọ, 'Ṣe awọn iwo irin meji wọnyi fun mi,'” àmì kan; woli maa n sabaa 
fun ni ní àmì. “O sọ pe, 'Ṣe awọn iwo irin wọnyi.' Ẹ̀mí Mimọ wi fun mi pe, 'Mu nkan wọnyi....' Ami-ororo ti o 
bukun mi (Maṣe ro pe o jẹ irubọ, ṣugbọn lati mu koko kan wa.), Ẹmi Mimọ ti o nfedefọ nipasẹ mi, eyiti ti o jẹri 
nipa mi, O sọ pe, ”Mu iwo wọnyi, ati nipa eyi, sọ fun ọba pe yoo tari Siria kuro ni orilẹ-ede naa. Emi o si fun-
un ni ilẹ ti o jẹ ti Israẹli nitootọ, ijọ naa.'“ Arakunrin, iyẹn se pataki, gẹgẹbi Balamu naa se ri nibi.

60

Balaamu da bii Mose, ti a ba n sọrọ nipa sise pataki. Mósè.... Nọmba Ọlọrun fun pipe ni meje. Balamu si 
wipe, “Mọ pẹpẹ meje fun mi, awọn irubọ mimọ meje, awọn maaluu ati agbo meje.” Iyẹn n sọ nipa bibọ ti 
Ọmọ Ọlọrun. Ni jijẹ pataki, o tọna gẹgẹbi eyikeyi ninu wọn.

Sedekiah niyi, oun naa ni ẹtọ. “Nitori ilẹ yi, tiwa ni. Awọn Siria ati awọn Filistini si mbọ awọn ọmọ wọn ni 
abọyo, ati bẹẹ bẹẹ lọ — ọta wa — pẹlu ounjẹ ti awọn ọmọ wa se alaini, awa si ni Ọlọrun fun ni ilẹ yi!” 
Arakunrin, iyẹn jẹ àríyànjiyàn to dara. Mo lero wipe ó lee pariwo eleyi niwaju Israẹli, wọn si lee pariwo to bi 
wọn se nfẹ. Mo nsọ̀rọ̀ nipa ọjọ́ oni bayi; se ẹ n ba mi kalọ? Gbogbo ariwo pipa ati igbe kike ….

61

Ẹ ranti Dafidi ni ọjọ Sọnde to kọja? Ẹyin ti ẹ ngbọ wa lori redio ... tabi ẹyin ti ẹ wa lori ẹrọ ibanisọrọ, ti ẹ 
ko ba ri iwaasu Sọnday to kọja gba, ẹ rii daju wipe ẹ gba a. “Gbigbiyanju Lati Se Isẹ-Isin Fun Ọlọrun Laijẹ 
Wipe A Yan Ọ Lati Se e.” Ko si bi o se jẹ olooto to, o dara, sibẹ Ọlọrun ko tẹwọ gba a.

62

Bayi, Sedekiah ro pe oun tọ̀nà.

Mikaiah sọ pe, “Ẹ jẹ ki n beere lọwọ Ọlọrun.” Nitorinaa o pada wa ni owurọ pẹlu “Bayi ni Oluwa wi.” O63

sayẹwo iran rẹ pẹlu Ọrọ naa.

Bayi, ti o ba ti sọ fun Sedekiah pe, “Ṣe o mọ ohun ti wolii Bibeli sọ pe yoo ṣẹlẹ si ọkunrin yii?”

“Ṣugbọn kii se ni àkókò yii, nitori ọlọ́lá ni ọkunrin yii.” O ngbìyànjú (Ẹ mase kuna lati ri eleyi!) ... o 
ngbiyanju lati da awọn ohun tii se ti ìjọ pada fun ìjọ. O ngbiyanju lati da ohun-ini rẹ pada, kii se awọn nkan ti 
Ẹmi; bi o ba jẹ ohun ti Ẹmi ni, kì bá tí mi gbogbo orilẹ-ede yẹn bi Elija se se. Sugbon on ngbiyanju lati fun wọn 
ni nnkan ti ara: “Awa ní ilẹ̀. Ijọ nla ni wa. A wa nibẹ. Gbogbo wa … gbogbo ẹyin eniyan, ẹyin ijọ ti o takò wa 
gbọ́dọ̀ darapọ mọ wa.” A mbọ wa sori iyẹn laipẹ. “Arakunrin ati arabinrin sa ni gbogbo wa.” Ko ri bẹẹ! Ko ri 
bẹẹ ri, ko si le ri bẹ̣ẹ pẹlu ijọ Ọlọrun tootọ. Ko le ri bẹẹ.

Kiyesii, o ri iran naa. Nitorinaa O wipe, “Ọlọrun ba mi sọrọ.” Woo bayi, ọkunrin naa jẹ olootọ. O wipe, “O 
sọ pe, 'Se awọn iwo wọnyi, ki o si goke lọ siwaju ọba ki o si tii si ìwọ̀-oòrùn (tabi ibikibi ti ilẹ naa wa lati ibi ti 
wọn duro si)…. Tii, eleyi yoo si jẹ ”Bayi ni Oluwa wi“ wipe oun yoo sẹgun, yoo si pada bọ, isẹgun fun ijọ.'” 
Yoo le wọn jade. Iyẹn sunmọ otitọ, abi bẹẹkọ? Ki lo sẹlẹ? Mikaiah si sọkalẹ wa, o wipe, “Bayi, ẹ fun wolii 
yin…”

64

O sọ pe, “Goke lọ! Ṣugbọn mo ri Israẹli tuka, bi agutan ti ko ni oluṣọ.” Ah! Eyi tako ara wọn.

Bayi, ẹyin ni ijọ. Ta lo tọna bayi? Wolii ni awọn mejeeji. Ọna kansoso ti ẹ fi le mọ iyatọ laarin wọn ni pe ki 
ẹ yẹẹ wo nipa Ọrọ.
65

O sọ pe, “Bawo ni o se mọ eyi?”

O si wipe, “Mo ri Ọlọrun joko lori itẹ kan.” O ni, “Mo ri gbogbo igbimọ ni ayika Rẹ.”

Ẹ ranti bayi, Sedekiah sẹsẹ sọ pe oun naa ri Ọlọrun ni, ninu Ẹmi kanna. “Mo ri Ọlọrun. O sọ fun mi pe ki 
n se awon iwo wọnyi pẹlu irin. Jade lọ sibẹ yẹn ki o si le awọn orilẹ-ede naa jade kuro nihin, nitori tiwa ni eyi. 
Awọn to ku ko ni ẹ̀tọ́ ninu rẹ.” Wọn ìbá seé, ti wọ́n ba duro pẹlu Ọlọrun bi o ti yẹ, wọn yoo ni iyẹn, sugbọn 
wọn ti kuro lọdọ Ọlọrun. Bi awọn ipejọpọ se ri bayi niyẹn, ijọ. Ó ni ẹtọ si awọn nnkan wọnyi, sugbọn a ti rẹ yin 
jẹ kuro ninu rẹ, nitori ẹ ti fi Ọrọ Ọlọrun ati Ẹmi Ọlọrun sílẹ̀, Àmì-òróró, lati fi Ọrọ àkókò yii han. Ẹ mase kuna 
lati loye isẹ-iransẹ yi.

Ẹ kiyesi ohun ti o nsẹlẹ bayi. O so pe, “Mo ri Ọlọrun,” Mikaiah sọ bẹẹ, “O joko lori itẹ ni Ọ̀run. Awọn 
igbimọ Rẹ rọ̀gbà yi I ka. O wipe, 'Tani a le ri ran lati lọ tan Ahabu jẹ ki ọrọ Elijah baa le sẹ, wolii mi ti mo fihan. 
Mo sọ pe yoo wa. Elijah si ni Ọrọ Mi! Ọrun oun aye yoo kọja lọ, sugbọn Ọrọ Mi ki yoo kuna. N ko bikita bi wọn 
se laju to, tabi bi wọn se dara to, tabi bi wọn se kawe to, tabi bi wọn se jẹ ẹni-nla to, Ọrọ Mi ki yoo kuna lae!' 
Ẹmi irọ́ kan si jade wa lati ọ̀run-àpáàdì, o wólẹ̀ lori eékún rẹ̀, o si wipe, 'Bi e ba saa le gba mi laaye, mo le fun 
wọn ni ami-ororo temi, n o mu wọn se eyikeyi isẹ-ami tabi isẹ-iyanu, niwọn igba ti mo ba ti le mu wọn kuro 
ninu Ọrọ naa. Ko tilẹ ni mọ wipe Ọrọ Rẹ niyẹn. Yoo paá ti nitori òkìkí. (Ara, awọn igba ko tii yipada! Arakunrin 
Neville, otitọ niyẹn! Ẹ ranti o, otitọ niyẹn!) n o ba lee, n o si mu ki o se ohun ti awọn iyoku se. N o jẹ ki o so 
asọtẹlẹ, ki o si sọ irọ.'” Bawo ni o se le jẹ irọ? Nitori o lodi si Ọrọ.

66

Ẹyin ẹ wo awọn iribọmi èké wọnyi, eyi èké, tọ̀hún èké, n ko bikita bi o se jọ otitọ to, tabi bi wọn se 
gbiyanju lati se afarawe to, irọ ni, ti o ba lodi si Ọrọ Ọlọrun fun àkókò yi! Bi o se ri gan-an niyẹn. O le sọ pe, 
“Ko buru, tiwa…. Ko buru, a se eleyi, a si tun se eleyi; ati pe ijọ wa ri bayi, ati…” n ko bikita ohun ti o jẹ; ti o 
ba lodi si Ọrọ ti a kọ silẹ fun wakati rẹ, irọ ni! Ọlọrun ko ni ni nkankan se pelu rẹ. Bo ti wu ki wọn jẹ olootọ to, 
bo ti wu ki wọn kawe to, bi wọn se jafafa to, bo ti wu ki o jọ otitọ to, bo ti wu ki o mu ọgbọ́n dani to, ti o ba lodi 
si Ọrọ akoko yi…. A o tun gbẹ eleyi jinlẹ sii laipẹ, bi akoko ba gba wa laaye. Bi a ko ba le se e, a o gbee yẹwo 
lẹẹkan si ni asalẹ oni.

67

Kiyesii! O jẹ̣ olootọ, eniyan rere, ko si iyemeji. O sọ pe.... Ni ọ̀rọ̀ miiran, Mikaiah sọ fun-un (kii ṣe taara ni 
oju rẹ, sugbọn ni ọrọ miiran), “Ẹmi irọ ni o ba ta ami-ororo si ọ.” Njẹ iyẹn ko ha jẹ ọrọ nla lati sọ fun bisọọbu 
kan? Sugbọn o se e.

68

Bẹẹni bisọọbu yi goke lọ o si wipe, “O ki yoo ni ìdàpọ̀ mọ́ laelae!” o si gbáa lójú; o wipe, “O mọ̀ pe ẹniti a 
fihàn ni mí. Ìjọ mi lo fi mi se olori rẹ̀, nnkan yi. Ìdìbò ọ̀pọ̀ awon eniyan Ọlọrun ni o fi mi se eyi. Ìpéjọpọ̀ mi lo fi 
mi se eyi. Ọlọrun ni o si fun wa ni ilẹ yi, O si n fẹ ki o jẹ tiwa! Mo si ni 'bayi ni Oluwa wi.'” O luu o si wipe, 
“Ọ̀nà wo ni Ẹmi Ọlọrun gba lọ nigbati Ó fi mi silẹ?”

Mikaiah sọ pe, “Yoo yé ọ lọjọ kan nigbati Kalifọnia ba jìn sinu òkun nìbẹ̀yẹn,” ọpọlọpọ awọn nnkan wọnyii. 
“Iwọ yoo ri ọ̀nà ti O gba lọ nigbati o ba joko si inu ẹwọn.”

Bayi, Ahabu, kini iwọ yoo sọ? Ó sọ pe “Mo gba wolii mi gbọ,”. Ìbásepé o se iwadi ninu Ọrọ naa ni? Woo, 
ko fẹ ki a fi oun gẹgun. Ẹ gbọ mi! Ko fẹ ki a fi oun gẹgun. Ko si ẹni ti o fẹ bẹẹ. Iwọ arakunrin mi ninu ijọ 
àdámọ̀, ohun ti o n se ọ niyẹn! O fẹ ro wipe o tọna, o si mọ lọkan rẹ wipe ti o ba se iribọmi nipa lilo “orukọ 
Baba, Ọmọ, Ẹmi Mimọ” irọ lo npa! O mọ nigbati o… sọ awọn nnkan wọnni, o n se - gba awọn ẹ̀rí àkókó, ati 
iru awọn nnkan bẹyẹn - o kuna. Bawo ni ẹri àkókó fun nini Ẹmi Mimọ se le jẹ ìfèdèfọ̀ ti o si n sọ lodi si ileri 
Ọlọrun fun wakati yii? Bawo lo se le ri beẹ? O ko fẹ ẹgun, abi o fẹ? Sugbọn a kọ sihin yi, bẹe ni yoo ri. Àmì 
ẹranko naa niyẹn. O jọ ara wọn to bẹẹ gẹẹ ti yoo tan awọn ayanfẹ jẹ ti o ba seese.

69

Gbogbo isẹ-àmì, gbogbo isẹ-ìyanu, awọn ẹni-ami-ororo, isọtẹlẹ, oniruuru ohun ti o nfarahan, orisirisi isẹ-
ami, orisirisi isẹ-iyanu, bawo ni ẹ se fẹ mọ iyatọ? Ẹ kiyesi Ọrọ wakati yii. Bi ẹ se le mu....
70

Ẹ kiyesi Mose, bi o se ti le sọ fun Balaamu; ẹ kiyesi Mikaiah nihin, bawo ni a se mọ wipe o tọna? Ọrọ ti a 
sọ saaju rẹ ti sọ àsọtẹ́lẹ̀ yẹn fun Ahabu. Ọrọ ti a sọ saaju si ti sọ asọtẹlẹ nipa awọn ijọ-àdámọ̀ òde-òni, ati 
ẹ̀gún yii lori, ati awọn ohun ti yoo sẹlẹ nipasẹ ijọ Rẹ ti o ni ami-ororo tootọ - yoo ni Ọrọ naa, iyawo Ọrọ. A ti 
wa nibẹ bayi. O ti wà nibi loni gẹgẹbi o se ri nigbanaa.

Bibeli wipe, “Ni ẹnu awọn ẹlẹri meji tabi mẹta jẹ ki a fi gbogbo ọrọ mulẹ.” Mo ti sọ nipa Balaamu. Mo ti sọ 
nipa Balaamu ati nipa Mose. Ati pe mo ti sọro bayi nipa Mikaiah ati Sedekiah. Bayi, n o tun mu ọ̀kan wa sii - 
ọgọọ́gọ́rùn wọn ni o si wa — sugbọn ọkan sii lati jẹ awọn ẹlẹri mẹta. Mo ni ọpọlọpọ wọn ti mo kọ silẹ nihin. 
Sugbọn lati mase gba akoko…

71

Jeremiah ti a fihan, ti a tanu, ṣugbọn wolii Ọlọrun ti o daju ni. Wọn korira ọkunrin naa. Wọn ju - eso rira 
sii ati ohun miiran gbogbo, o si fi wọn gẹgun. Ati awọn ohun ti o se… O si fi ẹ̀gbẹ́ rẹ̀ lélẹ̀ ati bẹẹbẹẹ lọ, o si fi 
awọn ami han pe Isarẹli kuna. Olukuluku wolii, wolii tootọ, ti o wa si aye ni o fi awọn ipejọpọ ijọ-adamọ wọnni 
gẹgun. Bawo ni o se le yipada lati ọwọ Ọlọrun ti kii yipada?

Ẹmi Mimọ ni Wolii ti wakati yii. O n ṣe afihan Ọrọ Rẹ̀, n fi idi Rẹ mulẹ. Ẹmi Mimọ ni Wolii ti wakati Mose.

Ẹmi Mimọ ni Wolii ti wakati Mikaiah. Ẹmi Mimọ ti o kọ Ọrọ naa wa, o si jẹri si Ọrọ naa.

Bayi, kini o ṣẹlẹ ni àkókò Mikaiah? A pa Ahabu, awọn aja si la ẹjẹ rẹ gẹgẹ bi Ọrọ Ọlọrun. “Ah, ẹyin 
olukọni èké, bayi ni Ọlọrun sọ, ni ọjọ kan, ẹ o kore ohun ti ẹ n fúrúgb̀in, ẹ̀yin afọju ti ndari afọju!” emi ko binu; 
mo kan n sọ otitọ fun yin ni. N ki ba ti sọ eleyi bikosepe ni iyara yẹn Ẹmi Mimọ sọ wipe, “Sọ ọ́ ni ọ̀nà yẹn.” Njẹ 
mo sọ ohunkohun ti o kuna fun yin ri bi… bikose ohun ti Ọlọrun fihan pe o jẹ otitọ? Ẹ ji gìrì, ẹyin ara mi, ki o to 
pẹ jù!

72

Ṣugbọn ẹ jẹ ki n sọ eyi: Ẹ̀gún ha le dede yipada ki o si di òsùsú nigbati o jẹ wipe a ti yan-an tẹlẹ si iyẹn? 
Bawo ni àyànfẹ́ se le se alai rii? Nitori a ti yàn yin tẹlẹ lati rii. “Ohun gbogbo ti Baba ti fi fun mi ni yoo wa,” ni 
Jesu sọ, “sugbọn ẹnikẹni ninu wọn ko lee wa ayafi ti a ba ti fi fun Mi saaju ipilẹsẹ ayé, nigbati a kọ orukọ wọn 
sinu ìwe-ìyè Ọ̀dọ́-Àgùntàn naa,” kii se ninu akọsilẹ ijọ kan, sugbọn ninu iwe naa … iwe-iye ti Ọdọ-Aguntan.

73

Kiyesii! Jeremiah dide, a fi i han niwaju awọn eniyan, sibẹ wọn korira rẹ.74

Bẹeni nwọn jade lọ, nwọn si se àjaga kan, o se e, o si fi si ọrùn rẹ, o si lọ siwaju awọn eniyan naa. Wọn 
sọ pe, “Ah, awa ni eniyan nla ti Ọlọrun. Èése, awa ni Israẹ́lì! A jẹ́ olootọ si sinagọgu wa, a maa n lọ ni gbogbo 
ọjọ Ọsẹ, a nṣe awọn irubọ, a si nsan owo wa wọlé. Bawo ni Nebukadinessari se le mu awọn ohun mimọ ti 
Ọlọrun?” Huh! Ẹsẹ yin lo fa a.

Ọlọrun sọ pe, “Bi ẹ ba pa ofin Mi mọ́, Emi ki yio se eyi; sugbọn bi ẹ ko ba se bẹẹ, o n bọ wa sori yin.” 
Otitọ gbaa niyẹn. O si wa bakannaa. Pa ofin Rẹ mọ, Ọrọ Rẹ fun wakayi yii, ohun ti O se ileri.

Kiyesii bayi. Bayi, Jeremiah nipa ifẹ Ọlọrun, wolii ti a fihan, botilẹjẹpe wọn korira rẹ.... Olukuluku wọn ni a 
korira ni ọjọ wọn. Wọn se awọn nnkan àjèjì ti o lodi si ijọ-adamọ ti ọjọ yẹn, gbogbo wọn korira rẹ, awọn ọba 
paapaa ati gbogbo wọn. Nitorinaa O fi ajaga si ọrùn rẹ o si sọ pe, “Bayi ni Oluwa wi, wọn yoo wà nibẹ fun 
àádọ́rin ọdun,” nitori o ni òye lati inu Ọrọ Ọlọrun — aadọrin ọdun.

75

Lẹhinna Hananiah (Hananiah, Mo lero pe a maa n pee bayi: H-a-n-a-n-i-a-h.) ... Hananiah, wolii kan 
laarin awọn eniyan naa, o dide, o si yọ ajaga naa kuro ni ọrùn Jeremiah, o si fọ́ o. O si wipe.... Ẹni nla ni 
laarin awọn eniyan (ẹẹ rii) bẹẹni o si nsọrọ lodi si Ọrọ Ọlọrun. O si wipe, “Ọdun meji ni wọn yoo pada wa, 
bayi ni Oluwa wi!” Awọn wolii ẹni-ami-ororo meji. Bawo ni iyatọ se wa laarin wọn? Ọkan ni ... o nsọ Ọrọ naa, 
ekeji ko si sọọ.

76

Jeremiah sọ pe, “Amin!”

Niwaju gbogbo awọn agba, ati ijọ, ati gbogbo Israẹli.77

Wo, o fẹ lati fihan pe oun naa jẹ ẹni nla bii Jeremiah. “O sa mọ pe wọn ko fẹran rẹ, nitorinaa wolii ni emi 
naa pẹlu. Mo jẹ ... wolii ju ọ lọ, nitori o nsọ asọtẹlẹ irọ. O nsọ fun mi pe awọn eniyan Ọlọrun yoo wa labẹ iru-
ati-iru nkan bẹẹ.” Ohun ti wọn nsọ loni niyẹn, sugbọn ẹ o wa nibẹ bakanna gẹgẹbi ijọ. A ti fi yin gẹgun. 
Gbogbo ẹyin ijọ, ìjọ-àdámọ̀ ti o di aṣa atọwọdọwọ awọn eniyan mu dipo Ọrọ Ọlọrun, Ọlọrun ti fi yin gẹgun!

Kiyesii bayi, oun niyi. Hananiah fa àjàgà yii já kuro ni ọrùn rẹ, àmì Ọlọrun, o fọ ọ, o si wipe, “Bayi ni 
Oluwa wi, ọdun meji ni wọn yoo pada wa.” Fun àsehàn lasan. “Ẹni bayi-bayi ni mi.” Nitoripe o duro sibẹ, o jẹ 
wolii ijọ àdámọ̀.

78

Jeremiah jẹ́ ara aginjù ti o n dánìkan gbé. O n sọ̣ asọtẹlẹ ibi si woṇ ni gbogbo igba, nitoripe wọn jẹ ẹni 
ibi. Ọkunrin yii si n sọ fun wọn, “Ah, ẹ se daadaa niwon igba ti ẹ ba jẹ ara … niwọn igba ti ẹ ba jẹ omo Israeli, 
ohun ti o se pataki niyẹn; (ẹẹ rii) Ọlọrun ko ni se iyẹn. Mo mọ wipe ohun kekere kan ti sẹlẹ nibi yii, sugbọn ẹ 
mase mikan, ẹ mase bẹru.” Ah, arakunrin, wọn si wa láyé loni. “Ẹ maa dààmú, ohun gbogbo wa létòlétò. 
Ohun gbogbo wa labẹ́ akoso wa. Awa ni ijọ.” Mase ronu bẹyẹn. Bẹẹni.

Nitorinaa o sọ pe, “Ohun gbogbo nlọ deedee. Wọn yoo pada wa ni ọdun meji. Awọn nkan ke-ke-ke 
wọnyi maa nṣẹlẹ, kii se nkan ajeji; a maa n ni iru nnkan bẹẹ. Nebukadnessari le wa sibi, sugbọn Ọlọrun wa 
yoo yanju gbogbo eyi.” Ṣugbọn Ọrọ naa sọ pe wọn yoo wa nibẹ fun aadọrin ọdun, titi ti iran yẹn yoo fi sa, ati 
ti iran miiran… Ogoji odun ni iran kan.

79

“Eyi fẹrẹ to iran meji ti ẹ o fi wa nibẹ yen,” Jeremiah si sọọ gẹgẹ bi Ọrọ Ọlọrun. Hananiah fọ iyẹn.... 
Jeremiah sọ pe, “O dara, amin. Ṣugbọn, Hananiah, jẹ ki a ranti eyi, woli ni awa mejeeji; a jẹ iranṣẹ. Emi si sọ 
eyi fun ọ, arakunrin mi: Jẹ ki a ranti pe awọn wolii kan ti wa saaju wa, wọn si sọtẹlẹ tako awọn ijọba; wọn si 
sọtẹlẹ tako awọn ohun kan pato. Ṣugbọn ranti, nigbati wolii ba sọ ohunkohun, o gbọdọ sọtẹlẹ gẹgẹ bi Ọrọ 
naa, bii Mikaiah, ati Mose, ati gbogbo awọn to ku. O gbọdọ ba Ọrọ naa mu. Ti ko ba ri beẹ, nje ranti ohun ti o 
maa nsẹlẹ.”

Nigbana ni Hananiah, ibinu ododo rẹ ru soke, “Emi ni Hananiah (ko si iyemeji), wolii Oluwa, mo si sọ pe 
'ọdun meji.'” Iyen ni wipe, “Emi ko bikita ohun ti Ọrọ naa sọ,” ami-ororo rẹ̀. “Mo sọ pe, ọdun meji wọn yoo 
pada wa.”

80

Jeremiah jade kuro niwaju rẹ, o jade lọ o sọ pe, “Oluwa, emi ko bikita ohun ti o sọ, mo si gbagbọ, mo si 
mọ pe Ọrọ naa sọ bẹẹ, emi yoo jẹ olotitọ si Ọ. A ko ni tan mi je nipasẹ rẹ.”

Ọlọrun sọ pe, “Lọ sọ fun Hananiah, 'Emi yoo fi irin see, àjàgà miiran.'” Nitoriti o se iyen, a muu kuro lori 
ilẹ aye, ani Hananiah, ni ọdun kannna. Awon apẹẹrẹ wa niyẹn. Wolii ni awọn mejeeji. Ọpọlọpọ ni a tun le sọrọ 
nipa rẹ ni akoko yii.

Ṣugbọn kiyesii. Jesu wipe ni igba ikẹyin yii lẹẹkan sii, awon ẹmi mejeeji yoo sunmọ ara wọn tobẹẹ gẹẹ 
lẹẹkan sii. Se bẹẹni? Ẹ kiyesii bayi. Yoo sunmọ ara wọn ju iyẹn lọ; igba ikẹyin niyi. Ah, ẹyin ọmọ! Ki Ọlọrun 
saanu fun wa! Yoo dabi ojulowo de ibi wipe yoo tan awọn ayanfẹ jẹ ti o ba seese. Bayi, bawo ni ẹ … bawo ni 
a se mọ iyatọ ni awọn ọjọ wọnyẹn? Bawo ni a o se mọ iyatọ loni? Ọna kanna ni, duro ti Ọrọ naa: Jesu Kristi, 
ọkanna lana, loni ati titi laelae. Bayi, ẹ gbe gbogbo isẹ-iransẹ yii. Nigbati ẹ ba si fetisi fanran yii - boya n o ti lọ 
lọjọ kan nigbati Oluwa ba ti setan pẹlu mi lori ilẹ̀ ayé - ẹ o padà tọ́ka si eleyi. Ẹ fetisi ohùn mi, ohun ti mo n 
so. fun yin. Bi O ba mu mi lọ saaju bibọ Rẹ, ẹ saa ranti, mo ti ba yin sọrọ ni orukọ Oluwa nipa Ọrọ Oluwa. 
Bẹẹni.

81

Kiyesii. Yoo sunmọ ara wọn tobẹẹ gẹẹ ti yoo tan awọn ayanfẹ jẹ ti o ba seese, won yoo se isẹ-ami 
kanna, awon isẹ-iyanu kanna nipa Ẹmi kanna. Se bẹẹ ni? Gẹgẹbi awọn wolii ti a sẹsẹ sọ̣rọ nipa wọn se ri - 
awọn wolii.

82

Bayi, a tun ti kọ.... Ẹ jẹ ki a si eyi, bi ẹ ba fẹ: Timotiu Keji, ori kẹta. Ẹ ma jẹ ka fi eleyi silẹ. N ko si fẹ …. 
Mo wo aago nibẹ yẹn, mo si fẹ fo ọpọlọpọ rẹ, n ko si ro pe o yẹ ki a see bayi.

Kiyesii, sa.... Ti mo ba duro nibi ti mo si n laagun bi eleyi … ẹẹ rii. Sugbọn inu mi dun. Mo si mọ pe otitọ 
ni eyi.

II Timoteu 3: 8.

Pọọlu, ẹni ti o sọ pe, Bi angẹli kan ba wa lati Ọrun ti o si sọ ọrọ miiran yatọ si eyi ti mo ti sọ, jẹ ki o di ẹni 
ifibu.“ Bayi, angẹli kan sọkalẹ. Iyẹn ni Tessalonika keji. Ẹ ma binu.
83

Kiyesii ni Timoteu Keji, Ori kẹta, Ẹsẹ kẹjo, ẹ kiyesi Pọọlu ti o nsọrọ bayi. Ẹ jẹ ki a bẹrẹ pẹlu… Ẹ jẹ ki a 
bẹrẹ ni ẹsẹ kini ki a si feti silẹ daradara bayi. Ẹ̀yin ti ẹ ni Bibeli yin, ẹ kaa pẹlu mi; bi ẹ kò bá ni Bibeli yin, ẹ feti 
silẹ daradara.

Eyi ni ki ẹ mọ pẹlu, pe ni ikẹyin ọjọ  igba 
ewu yoo de. 

(Ẹ fa ila si abẹ awọn ikẹyin. Ìgbà yẹn ni yoo sẹḷ̀e.)
(A ti wa ninu rẹ̀.)

Nitori awọn eniyan yoo jẹ olùfẹ́ ti ara wọn, awọn olojukokoro, afónnu, agberaga, asọrọ odi, 
asàìgbọ́ran si obi, alailọpe, alaimọ.

Wo ọpọ awon ti a ni loni. Wọn ra, laarin awọn ọkunrin paapaa ni popo, awon ọdọmokunrin, ti wọn n fa 
irun wọn wálẹ̀ ni iwaju wọn pẹlu ẹgba bii obinrin. Idibajẹ - awọn ara Sodomu!
84

Njẹ ẹ ka iwe Reader's Digest ti osu yii? O sọ pe, awọn ara Amerika ni ọmọ ọdun - ti mo ro pe o wa 
laarin ogun ọdun ati ọdun mẹẹdọ́gbọ̀n - ti wa ni agbedemeji ọjọ-aye wọn. O ti tan fun wọn. Wọn ti ra. Ìmọ̀-
ìjìnlè sọ pe ọkunrin wà ni agbedemeji aye re, ati obinrin, nigbati wọn si wà ni lílé-ní ógún ọdun wọn. Ara wọn ti 
díbàjẹ́ tobẹẹ gẹẹ, wọn si ti fi i fun ẹgbin.

Ah, Amẹrika, yoo ti pẹ to ti Ọlọrun yoo ràdọ̀ bò ọ́, sugbon bayi wakati rẹ ti de! Iwọ ni o jẹ ẹlẹ́gbin ju ni 
aye.
85

...asọrọ odi, asaigbọran si obi, alailọpẹ, alaimọ,

Alaini ifẹ otitọ, 
 ọ̀dàlẹ̀, olùfisùn èké,

(Ko si ifẹ tootọ fun ara wọn paapaa, ọkunrin si ọbinrin, ọbinrin si ọkunrin. Ko 
tilẹ si ifẹ ti ara. Wọn dọti ni ti ìbálòpọ̀.)

Alainitẹlọrun, ònrorò, ati olukẹgan awọn ti o dara,

Iyen ni wipe wọn a ni, “Ẹyin ẹgbẹ agbárayílẹ̀ mímọ́.” Ẹnikan beere lọwọ mi nijelo nipa wiwa si ile-ijọsin 
nihin, o ni, “Mase lọ sibẹ yẹn; kiki ohun ti o wa nibẹ ni ariwo ati sisẹ orisirisi.” Olùkẹ́gàn awọn wọnni.

Ọ̀dàlẹ̀, olóríkunkun, ọlọkan-giga, olufẹ faaji ju olufẹ Ọlọrun lọ;

Ẹ le sọ pe, “Arakunrin Branham, awọn ijọba kos'Ọlọrun niyẹn. Kini ẹsẹ ti o tẹlee sọ?

Wọn ni afarawe iwa-bi-Ọlọrun, sugbọn  wọn nsẹ́ agbara rẹ̀:(Kini?)

Ọrọ naa, Jesu Kristi ọkanna lana, loni, ati laelae, fi ileri ọjọ́ òní hàn. Gegebi ti Hananiah, gẹgẹ̣bi ti 
Sedekiah, gẹgẹbi ti Balamu, bẹẹ bẹẹ lọ, ati awon wolii eke miiran...

Wọn ni afarawe iwa-bi-Ọlọrun,  
wọn ni afarawe iwa-bi-Ọlọrun, sugbọn wọn sẹ… 

(Àmì-òróró, woo. Nini afarawe, ẹni àmì-òróró, ìránsẹ́ ti a yàn)
(Wipe ọkan ni lana, ati … wọn nsẹ Ọrọ Rẹ.)

Bawo ni wọn se sẹ Jesu ni ọjọ yẹn? Tani wọn sẹ nigbati wọn sẹ Jesu? Ọrọ naa. Wọn jẹ ẹlẹsin. Wọn 
kọni lati inu Bibeli wọn sugbọn wọn sẹ́ Ọrọ ọjọ oni. Kini wọn jẹ́ loni? Ohun kanna, ẹni-ami-ororo, wọn 
nwaasu Ihinrere ti Pẹntikọsti, sugbọn wọn nsẹ ọrọ-ileri ọjọ-oni pe a fi Ọrọ naa han: Jesu Kristi ọkanna lana, 
loni, ati titi laelae. Ṣe o ye yin?

Nitori iru awọn wọnyi ni nti ile de ile, wọn ndari … òmùgọ̀ obinrin ti a di ẹrù ẹ̀sẹ̀ le lori, ti 
orisirisi ifẹkufẹ n fa lọ,

“Awọn ẹgbẹ aransọ wa ati awọn orisirisi wa.” Ẹnikan wa si ayika, o ngbiyanju lati si Ọrọ naa tumọ, o si 
nsọ bayi, “O dara, arabinrin, fun yin lati ni irun kukuru. Ẹ mase da omugọ lohun.” Ẹẹ rii? “Ẹ wo eleyi. Kii se 
iyẹn, ohun ti o ba ti ọkan eniyan jade ni o n baa jẹ.” Ẹẹ rii? Njẹ o mọ wipe ẹmi búburú, ẹmi ifẹkufẹ, ẹmi idọti ti 
ba le ọ? Dajudaju, ẹ le kọrin ninu ẹgbẹ akorin pẹlu irun kukuru, sugbọn ẹ ni ẹmi esu kan ti o lodi si Ọrọ naa. 
Bẹẹ ni! Ohun ti Bibeli sọ ni. Ẹ si wipe, “O dara, mo n wọ sòkòtò pénpé, ko da mi lẹbi…” Ẹnikẹni…. Ti obinrin 
ba wọ asọ ti o jẹ mọ ti ọkunrin, ohun irira ni niwaju Ọlọrun. Ọlọrun ti kii yipada ni o sọ bẹẹ.

Ah, ọpọlọpọ awọn nnkan, bawo ni a se fẹ sọọ tan, àkókò wa yoo lọ. Sugbọn ẹ ni imọ to lati mọ ohun ti o 
tọ ati eyiti ko tọ. Bawo ni mo si se le mu ki wọn see? Bawo ni mo se le see? O sọ pe, “O dara, kini ẹ n 
pariwo le lori?” Mo jẹ ẹlẹri takò yín! Lọjọ kan, lọjọ ìdájọ́, o ko ni ni kọ̀rọ̀ kan ti o le sa si.

86

Bawo ni Mikaiah se lè da iyẹn duro? Bawo ni Mose se lè pariwo, ti ó ngbiyanju lati daa duro, ati Josua ati 
awọn ti wọn nlọ kaakiri laarin awọn eniyan naa; Lefi si fa idà rẹ yọ, o si pa wọn paapaa? Wọn ntesiwaju 
bakanna. A ti sọọ tele wipe wọn o see, wọn o si see, nitori “bayi ni Oluwa wi” ni, wọn yoo see! Se ẹ rò wipe 
awọn ìjọ-àdámò yoo tú ijọ-àdámọ̀ wọn ka ki wọn si pada si Ọrọ naa? O jẹ “bayi ni Oluwa wi” wọn ki yoo see. 
Njẹ wọn o wọnu asodi-si-Kristi lọ bi? Bẹẹ gẹgẹ, o jẹ “bayi ni Oluwa wi” wọn o see. Kini ẹ wa nsọ nipa rẹ? Mo 
nilati jẹ ẹlẹri, bẹẹni ẹyin naa! Ani gbogbo onigbagbọ.

87

“Kiyesii ”Awọn omugọ obinrin ti a di ẹru ifẹkufẹ orisirisi le lori.“

“Gbogbo awọn obinrin to ku lo nṣe e.” Awọn wolii eke. Bayi, ẹ fetisilẹ. Awọn wolii èké ni mo n sọrọ rẹ. 
Bayi, kini wọn yoo se ni ikẹyin ọjọ́? Wọn o dari awọn òmùgọ̀ obìnrin, ti a fi orisirisi ifẹkufẹ fa lọ.
88

“O dara, mo mọ pe gbogbo awọn obinrin to ku....” Ko buru, tẹ siwaju.

Kini mo sọ saaju ki isẹlẹ nla yii to sẹlẹ nibi ni Kalifọnia? “Ẹyin eniyan ti ẹ wa nibi ni Los Angeles, 
lọ́dọọdún ti mo ba pada wa, ọpọ obiǹrin ni o tun nge irun wọn ati ọpọ ọkùnrin-bí-obìnrin ni o wà ju ti àkọ́kọ́ lọ, 
ọpọlọpọ oniwaasu ni o ndi ẹlẹyamẹya. Ẹ ko ni awawi! Ti a ba ti se awọn isẹ agbára nlá ti a se ninu rẹ loni ni 
Sodomu ati Gomora, wọn yoo wà titi di òní. Ah, Kapanáúmù, iwó ti o nfi orukọ awọn angẹli pe ara rẹ, Los 
Angeles…” Se ẹ ri ohun ti o nsẹlẹ? O nlọ sí isalẹ òkun. Nigbàwo? Èmi ko mọ ìgbà ti yoo lo, sugbon o nlọ. 
Ẹyin ọdọ, ti n ko ba rii ni ọjọ mi, ẹ kiyesii; o ti lọ.

Wọn nfi igbagbogbo kẹkọ, ... wọn ko lee de oju imọ otitọ.

Ohun ti o yani lẹnu niyi bayi ... ipa ti o yani lẹnu niyi. Ẹ tẹti si eyi.

Gẹgẹbi Jannesi ati Jambresi se tako Mose, bẹẹ naa ni awọn wọnyi ntako otitọ: awọn ọlọ́kàn bíbàjẹ́, ẹni 
itanu ni ti igbàgbọ́ (Eyiti a fi le awọn eniyan mimọ lọwọ lẹẹkan ri, bẹẹni.) ni ti igbagbọ.

“Yoo si yi igbagbọ awọn baba pada … tabi awọn ọmọ pada si awọn baba.”

Awọn ẹni-ìtanù níti ìgbàgbọ́. Unnn! Ẹ mọ ohun ti ìtanù tumọ si? Ti ẹ ba ni Bibeli Scofield, ọrọ “h” kan wa 
nibẹ. Nibẹ ni o ti wipe, “Itanu” itanu kan. Ohun ti o jẹ niyẹn.
89

Bayi, ni isẹju kan. Mo fẹ wo nkankan nibi yi. Mo ro wipe mo kọ eleyi silẹ daadaa. Ko da mi loju, sugbọn 
mo fẹ sọọ, mo si fẹ woo ki nto sọọ. Isẹju kan bayi. Awọn ẹni-itanu niti otitọ, niti igbagbọ, igbagbọ naa. 
Igbagbọ kansoso lo wa, bẹẹni. Niti igbagbọ naa, ẹni-itanu.

90

Bayi, mo fẹ ka Luku ori kejidinlogun. Ẹ fun mi ni isẹju kan. Ẹ ko nilo lati kọọ silẹ; ẹ ko ni lati ka a.

O si pa owe kan fun wọn nitori eyiyi pe, o yẹ ki a maa gbadura nigbagbogbo, ki a ma si se 
… kaarẹ;

Wipe, Onidajọ kan wa ni ilu kan, ti ko bẹru Ọlọrun, ti ko si se ojusaaju eniyan:

Opó kan si wà ni ilu naa; o si ntọ̀ ọ wá, wipe, Gbẹsan mi lara ọta mi.

Ko si su sii nigba saa kan, sugbọn nikẹyin o wi ninu ara rẹ pe, Bi emi ko tilẹ bẹru Ọlọrun, ti 
emi ko si se ojusaaju eniyan;

Sugbọn nitoriti opó yii nyọ mi lẹ́nu, emi o gbẹ̀san rẹ, ki o ma baa fi … wíwá rẹ̀ nigbakuugba 
da mi lágara.

Oluwa si wipe, Ẹ gbọ́ bi alaisootọ onidajọ ti wi.

Ọlọrun ki yoo ha si gbẹsan awọn … ayanfẹ Rẹ, ti o nkigbe pe E … tọsan toru si I, 
biotilẹjẹpe o faradaa fun won pẹ titi?

Mo wi fun yin pe yoo gbẹsan wọn ni kankan. Sibẹsibẹ nigbati Ọmọ Eniyan ba de, yoo ha ri 
ìgbàgbọ́ ni ayé?

Bayi, iyẹn ni ibeere naa. Ibi ti mo fẹ de niyi. Ni Iwe Ifihan ori kẹwá - a o de ibẹ ni isẹju meloo kan sii, ni 
ẹsẹ Iwe Mimọ miiran - o sọ pe, “Ni ọjọ ohùn isẹ-ìránsẹ́ ti angẹli keje, awọn ijinlẹ Ọlọrun yẹ ko pari.” Eleyi ni… 
Ibeere naa ni, ti ẹ ba ntẹle èròngbà yẹn ni wakati yii: Se yoo pari? “Se N o ri ìgbàgbọ́?” Se a o mu Malaki ori 
kẹrin sẹ ni akoko yii: ki a da igbagbọ awọn ọmọ pada si igbagbọ awọn baba, tii se ojulowo, ani Ọrọ naa? Sé 
ẹ rii?

91

Ẹni itanu! Jannesi ati Jambresi, bi wọn se tako.... Bayi, ẹ tun gbọ. Timoteu keji, ori kẹta, ẹsẹ kẹjọ: “Bi 
Jannesi se tako Mose, bẹẹ naa ni ní ikẹyin ọjọ wọnyi, awọn ẹni-itanu yii kannaa yoo wa (se ẹ ri ohun ti o nsọ 
nibi bayi?) wọn o ni afarawe iwa-bi-Ọlọrun, awọn ẹni-ami-ororo.

92

Bayi, ẹ jẹ ki a kan.... Ẹ pada lọ kaa ti ẹ ba de ilé, ki nlè pari eyi ni owurọ yi, ti mo ba le see.

Awọn ẹni-itanu nipa ... kii se ẹni-itanu ni ìgbé-ayé wọn, wọn jẹ ọ̀làjú eniyan ti o dara.

Kiyesii bayi, nigbati Mose lọ si Egipti pẹlu isẹ́-ìránsẹ́ ti “bayi ni Oluwa wi,” ti a si jẹri rẹ, o pe Israẹli, ti o jẹ 
awọn eniyan kan, kii se ìjọ … Israẹli jẹ awọn eniyan kan; wọn ko figbakan jẹ ijọ, nitori ọrọ ti a n pè ni ijọ tumọ 
si “awọn ẹni ti a ti pè jade.” Wọn jẹ́ eniyan Ọlọrun. Lẹyinnaa nigbati wọn di ẹni-ami-ororo labẹ Ọrọ naa ti a si 
pè wọn jáde, wọ́n wá di ìjọ Ọlọrun, lẹyinnáà wọn pada sẹ́yìn nitori wọn ko gba Ọrọ Ọlọrun gbọ, wọn sì fetísí 
wolii èké. Mo lero pe iyẹn wọlé sọ́kàn yin. Israẹli ti o jẹ́ ènìyàn Ọlọrun, wọn jáde wa labẹ ọwọ Ọlọrun, a fi Ọrọ 
ta ami-ororo si wọn… pẹlu agbara Ọlọrun, wọn nri awọn isẹ-ami ati isẹ-iyanu Ọlọrun; lẹyinnaa nigbati Ọlọrun 
ntẹsiwaju pẹlu wọn, wolii èké kan wọle wa, pẹlu ami-ororo, o kọ wọn ni ohun ti o lòdì si ojulowo Ọrọ Ọlọrun ti 
wọn ti gbọ; gbogbo wọn si sègbé ninu aginju yàtọ̀ si awọn eniyan mẹta! Bayi, duro na!

93

“Gẹgẹ bi o ti ri ni ọjọ Noa, ninu eyiti a gba ẹni mẹjọ là nipa omi, bẹẹ ni yoo ri nigbati Ọmọ Eniyan yoo ba 
de. Bi o se ri ni ọjọ Lọọti - nibiti awọn mẹta ti jade kuro ni Sodomu - bẹẹ ni yoo ri ni àkóko ti a o fi Ọmọ 
Eniyan hàn.” Mo kàn n tún ẹsẹ Iwe Mimọ sọ ni, Ọrọ Olúwa, eyiti ọrun òun ayé yoo kọja lọ… yoo jẹ awon diẹ 
kiun!

94

Kiyesii, Mose sọkalẹ tọ Aaroni lọ. Mose nilati jẹ Ọlọrun! Ọlọrun sọ fun-un ki ó jẹ́ Ọlọrun! Ó ní, “Ìwọ jẹ́  
Ọlọrun, sì jẹ́ ki Aaroni arakunrin rẹ jẹ̣ wolii rẹ. Iwọ fi ọrọ̣ naa si ẹnu rẹ̀, ti ìwọ́ kò bá lee sọrọ dáradára.” O ni, 
“Sugbọn tani o da eniyan ni odi? Tani o nmu ki eniyan sọrọ?” Oluwa ni o see. O si rin lọ sibẹ. Ki lo se? O se 
isẹ-ìyanu tootọ ti Ọlọrun ni ki o se. Ọlọrun sọ fún-un, “Lọ ju ọ̀pá rẹ sílẹ̀.” Ó múu, o si di ejò. O tun múu, o si 
pada di ọ̀pạ́. O ni, “Lọ se iyẹn niwaju Farao, ki o si wipe 'Bayi ni Oluwa wi.'”

95

Nigbati Farao si ri eyi, o wipe, “Eese, ọgbọn òpìdán lásán ni eleyi.” O ni, “Ko si nkankan nibẹ; ọgbọn orí 
lasan ni tabi nkankan,” se ẹ mọ. “A ni awọn eniyan ninu ẹgbẹ wa to le se iru nkan kanna! Wá nihin, Bisọọbu 
Lágbájá; ati ìwọ, ìwọ jade wa sibi. A ni awọn to lè se nkan kannaa.” Satani lo nsọrọ ninu Farao yẹn. Ọlọrun lo 
n sọrọ ninu Mose yẹn.

Ṣugbọn ẹ wo ọkunrin yi ti o jade wa. Jannesi ati Jambresi jade wa siwaju Mose, ati ni gbangba niwaju 
awọn eniyan, wọn si se gbogbo isẹ-iyanu ti Mose lee se. Wọn yoo tan awọn àyànfẹ́ jẹ ti o bá seese. Se bẹẹ 
ni? Wọn se ohun kanna ti Mose se. Se o ye yin? Ẹ ranti bayi, “bayi ni Iwe Mimọ wi” ni, wipe yoo tun pada 
sẹlẹ ni ikẹyin ọjọ. Kini iyatọ laarin Mose ati Jambresi?

96

Mose wipe, “Jẹ ki ẹjẹ jade lati inu omi!”

Awọn woli èké wọnyi si wipe, “Dajudaju, awa naa lee fi ẹjẹ sinu omi pẹlu.” O si sẹlẹ.

Mose si wipe, “Jẹ ki awọn esinsin farahan!” Nibo ni o ti n gba a? Taara lati ọdọ Ọlọrun, se ẹ rii. Kini o si 
se? O wipe, “Ko buru, dajudaju, awa naa lee mu esinsin wa.” Wọn si see. Gbogbo isẹ-iyanu ti Mose lee se, 
awọn naa lee see pẹlu. Ẹ ranti, ẹ fi eleyi sọkan; a o pada wa sori rẹ laipẹ. Wọn lee se ohunkohun ti awọn to 
ku naa lee se, sugbọn wọn kò lee dúró ti Ọrọ naa. Wọn ko lee duro ti Ọrọ.

Kiyesii bayi. Wọn se e. Sugbọn Mose, wolii tootọ ti Ọlọrun ran, ti Ọlọrun gbe isẹ ran, ko ba wọn jiyan 
rara, ki o wipe, “Ẹ woo, e ko lee se ìyen! Ẹ ko leè…” O kan saa fi wọn silẹ ni, ki wọn maa se ohun ti wọn nfẹ. 
Wolii ijo-adamọ ni wọn, sugbọn ẹ tẹsiwaju. Mose kan tẹsiwaju, o nfetisi Ọlọrun. Ohunkohun ti Ọlọrun ba sọ, 
“Bayi, iwọ se eleyi,” Mose yoo lọ, yoo si see. O nse ohun titun. Nigbati o nsee, olukuluku wọn ni ìjìlára kan 
tabi òmíràn; wọn ti de bayi. Awọn naa see pẹlu, gẹgẹbi Mose se see pẹlu.

97

Kiyesii bayi. Awọn eniyan wọnyi farahàn… Ah, ẹyin eniyan, ẹ mase padanu eleyi. Awọn adíbọ́n wọnyi, 
awọn aláfarawé farahan lẹyin ti ojulowo ti lọ saaju. Wọn wa lati safarawe. Ẹẹ rii, wọn nilati se bẹẹ. Esu ko lee 
sẹda ohunkohun; o kan maa nse àlùpàyídà ojulowo ni. Ki ni ẹsẹ? O jẹ ododo ti a se alupayida rẹ. Ki ni 
pansaga? O jẹ ise otitọ ti a se alupayida rẹ. Ki ni irọ? Otitọ ti a si gbé kalẹ - ìdíbàjẹ́ kan. Ẹ wo Hananiah, 
idibajẹ ojulowo Ọrọ. Ẹ wo Balaamu, idibajẹ ojulowo Ọrọ naa. Ẹ wo Sedekiah, idibajẹ ojulowo Ọrọ naa. Bibeli 
si wipe awọn eniyan wọnyi yoo jade wa lẹyin ti… lati se idibajẹ ojulowo Ọrọ naa, ti a fihan, ti a si fi idi rẹ mulẹ 
pe o je otitọ.

“Ṣe isẹ ẹfangẹlisti (ni kọrọ ibẹyẹn); se isẹ-iransẹ rẹ lasepe, nitori àkókò nbọ ti wọn ki yoo farada ẹkọ ti o 
yè kooro, sugbọn ninu ifẹkufẹ ara wọn, wọn ó ko awọn olukọ jọ fun ara wọn, awọn ẹniti eti nrin.” Wọn le 
tẹsiwaju ki wọn si se ohunkohun ti wọn ba fẹ; o si dara, “Awa ni iru isẹ-ami ati isẹ-iyanu kanna.” “Wọn o si yà 
kuro ninu otitọ wa sinu itan asan” - ẹkọ adamọ.

99

Ah, imoye ti Ẹmi Mimọ, iyalẹnu ti o nba ọkàn eniyan nigbati o ba duro to si ronu bi o se jẹ otitọ ati kedere 
to loju wa. Ẹ wú okuta igun ilé nibi yii kí ẹ si ka iwe pẹlẹḅe ti a fi sibẹ ni ọdun mẹ́tàlélọ́gbọ̀n sẹ́yìn. Ẹ wo ohun 
ti Ó sọ ni Seventh Street lowurọ yẹn nigbati a fi okuta igun ilé yii lélẹ̀. Ẹ kiyesii bayi. Ẹ kiyesi nisalẹ nibiyi, ni orí 
odò naa nigbati Angẹ́li Oluwa sọkalẹ ni iri ọwọn ina, ọgọọgọrun awọn ijọ… tabi awọn eniyan ijọ lo duro si 
àyíká bèbè odò naa, ohun ti Ó sọ; ẹ wòó ti o ba ti sẹ. Ẹ wo ohun ti o ti sẹlẹ. O le gan n. Mo mọ wipe o dabi 
ẹni pe o le, ẹyin ara ti o wa lode níbẹ̀yẹn, sugbọn Bibeli wipe… Jesu sọ funra Rẹ pé yoo tan awón àyànfẹ́ jẹ ti 
o ba seese. Ko sí ọ̀nà miiran nibẹ, wọn ko ni lee rii laelae. Ti ó bá seese, a o tan awọn àyànfẹ́ paapaa jẹ 
nipasẹ rẹ.

Kiyesii. Awọn ènìyàn wọnyii farahan lẹyin ti a ti ran iransẹ Ọlọrun tootọ pẹlu ami-ororo, nipasẹ Mose wolii 
Rẹ̀ tootọ. Nigbati Mose yoo ba si se ohunkohun, wọn yoo se afarawe rẹ.
101

Bayi, arakunrin, arabinrin, mo ... ijọ temi niyi. Mo ni ẹ̀tọ́ lati waasu ohun ti mo bá fẹ́ niwọn ìgbà ti o ba ti 
inu Ọrọ Ọlọrun wa. N ko si dá ẹyin eniyan lẹ́bi, sugbọn ẹ jẹ ki a se iwadi eyiini fun àkókò ati wákàtí ti a n gbe 
inu rẹ bayi.

A ki arakunrin Ruddell, si Junior Jackson ati awọn ti o wa nibẹyẹn, awọn ijọ ẹlẹgbẹ wa, mo gbagbe wọn 
lẹẹkan. Mo lero wipe awọn naa so mọ ẹrọ ibanisọrọ lowurọ yii pẹlu nitori ko si aaye ninu ile ijọsin.

Ẹ ronu nipa rẹ bayi, fun isẹju kan. Wọn se isẹ-iyanu kannaa ti Mose se. Mose mú awọn esinsin wa; wọn 
se afarawe wọn si mu awọn esinsin wa. Se ẹ rii?
103

Ọlọrun sọ pe, “Ni ọjọ ti ẹ ba jẹ ninu rẹ, ni ọjọ naa ni ẹ o ku.” Satani wa o si sọ pe, “Dajudaju, ẹyin ki yoo 
kú; ẹ ó kàn gbón sii ni. Ẹ o ni ẹgbẹ́ ti o dara sii, dara sii… (Se ẹ mọ, se ẹ mọ!) Ohun gbogbo yoo dara sii fun 
yin, ẹ o ni ìmọ́lè sii.” Àlùpàyídà lásán ni. Ẹ si rántí, “Bayi ni Oluwa wi,” ní ibamu pẹlu Timotiu keji, ori kẹta, ẹsẹ 
kejìdínlógún, wipe ni ìkẹyìn ọjọ, wipe Jannesi ati Jambresi yii yoo wà lori ilẹ àye. Bayi, mo fẹ́ ki ẹ sakiyesi wipe 
awọn meji lo wà (se ẹ rii) - awọn alafarawe.

Ni bayi, a ó pada si Sódómù laipẹ, mẹta si jẹ́, a ri awọn angẹli mẹta naa ti wọn sọkalẹ wa, a si ri 
afarawe ati bẹẹ bẹẹ lọ. A ri eyi ti ó tọ́ ati eyi ti kò tọ́.

Kiyesii. Wọn se awon isẹ-iyanu kanna. Sugbọn ẹ kiyesii, wọn se afarawe lẹyin igba ti a ti fi ami-ororo 
yan Ọrọ tootọ naa nipasẹ ẹni tootọ naa ti Ọlọrun ti ran - wọn tẹlee.
104

Mo roo boya a le ronu fun isẹju kan. Mo nmú awọn eniyan ni ọwọ́ laipẹ yii, bii ogun ọdún sẹ́yìn, àmì kan 
si farahan. Ọmọ, ọpọlọpọ ami wá gbilẹ̀ kaakiri… Ati olukuluku… Ẹnikan níi ní ọwọ ọtun rẹ; ẹnikan níi ní ọwọ 
òsì rẹ̀; ẹlomiran gbóóòrun rẹ̀, se ẹ rii. Onírúurú ni… O yà mi lẹnu… Ọlọrun ki yoo jẹ ki n sọ fun yin ni akoko 
yii ohun ti o jẹ otitọ gan, sugbọn lọjọ kan, ẹ o waa ri. Eleyi wà fun lati jẹ́ ki ìwà òmùgò wọn farahan ni. Eleyi ko 
tọ̀nà lati ìbẹ̀rẹ̀. N o sọ fun yin lọjọ kan ti Oluwa ba fi aaye gba mi.

Kiyesii. Wọn se isẹ-iyanu kanna, sugbọn wọn ko - kiyesii - wọn ko see àyàfi ẹyin ìgbà tí ojúlówó Ọrọ ti 
kọkọ jade lọ na. Bi Satani se se ni ọgbà Édẹ́nì nìyẹn; bi o se nse ni gbogbo igba niyẹn. Tani o kọ́kọ́ sọtẹ́lẹ̀? 
Mose. Tani o kọ́kọ́ farahan loju agbo? Se Mose ni abi Balaamu? Mose ni. Tani o kọ́kọ́ bọ́ si gbangba, se 
Jeremiah ni abi Hanaiah? Se ohun ti mo n sọ ye yin?

Kiyesii. Wọn se ẹ̀dà. Awọn alafarawe ara lasan, wọn se e tọkàntọkàn, wọn ro pe awọn n se isẹ-isin fun 
Ọlọrun gẹgẹbi Dafidi se se (l'ọsẹ to kọja) sugbọn wọn jẹ afarawe ti ẹran-ara. Mo kan nduro fun isẹju kan ni. 
Mo fẹ ki ẹ ronu lori awọn nkan wọnyi. Bi n ko ba sọọ, dajudaju Ẹmi Mimọ yoo fii han, paapaa julọ fun awọn 
ayanfẹ.

Ìjọ-àdámọ̀ Farao sọ pe, “A ni eniyan ti o le se ohun kanna.” Wọn si se e. Kini idi ti Farao fi se eyi? Eese 
ti Ọlọrun fi gbàá lááyè? Eese ti Ọlọrun yoo fi ran wolii tootọ, ẹni-ami-ororo lọ sibẹ lati se isẹ-ami niwaju 
Farao, ki o si wa jẹ ki ẹ̀dà ti ẹlẹyàmẹ̀yà wa se ẹ̀dà rẹ niwaju awọn eniyan? Eese ti O fi jẹ ki aláfarawé dide 
lati sée ki wọn si se nkan kanna ti Ẹmi Ọlọrun tootọ ti se? Ẹ rii, a gbọdọ mú Ìwe Mimọ́ sẹ.

Kiyesii. O se eleyi ki o le se aya Farao ati awon omo Egipti le ni, lati fihan wipe Mose nikan ko ni o ni Oro 
naa; awon lee se gbogbo nnkan bakanna bi Mose se se e. Eese ti Ọlọrun fi jẹ́ ki nnkan yii sẹlẹ ní ikẹyin ọjọ́  
wọnyi? Ki ó le ri bakanna gẹgẹbi ẹ̀mi irọ́ se so fun Sedekiah pe, “Bawo ni a ó se mu Ahabu jade lọ si ibẹ́yẹn 
lati le mu ki awọn nnkan wọnyi lee wa si imusẹ?” Bawo ni yoo se mu ki awọn eniyan wọnyi gba ìjọ wọn gbọ́, 
ki wọn le jade síta ki nnkan ti ó ti sọtẹ́lẹ̀ ní ìgbà ìjọ Laodikea yii le wa si ìmúsẹ? “Nitoriti iwọ wipe iwọ ni ọrọ̀, o 
kò si se alaini ohunkóhun. 'Mo joko bi ayaba' - ko nilo ohunkohun…”

“Iwọ kò si mọ pe òsì ni iwọ, ati àre, afoju. Mo si gba ọ nímọ̀ràn lati wa rà lọwọ mi,” O sọ bẹẹ, “òróró ati 
wúrà.” Kini idi ti o fi se e? Kini idi ti o fi jẹ́ ki afarawe wọnyi dide ni ikẹyin ọjọ wọnyi nigbati awọn nnkan wọnyi n 
wá sí ìmúsẹ nipa Ọrọ Ọlọrun tootọ, ti ó si jẹ ki awọn alafarawe dide ki wọn sì se nnkan kanna, wọn sì n sẹ́  
Ọrọ Ọlọrun tootọ? O se e, fun Mose… Farao si se e tako Mose ati awọn - Jannesi ati Jambresi - se e tako 
Mose. Bibeli si sọ pe yoo tun sẹlẹ lẹẹkansii ni ikẹyin ọjọ. A ti wa nibẹ bayi. Bi iyẹn kii ba se ìmúsẹ Ìwé Mímọ́, 
nibo ni o wa?

Se Mose da wọn laamu ki o sọ pe, “Hee, hee, ẹ kò lee se iyẹn. Emi nikan ni a yan lati se iyẹn. Bayi, ẹ 
síwọ́ iyẹn kiakia!” O kan jẹ ki wọn maa tẹsiwaju ni. Ẹ ranti, Bibeli sọ pe, “Gẹgẹbi iwa òmùgọ̀ wọn se farahàn, 
bẹẹ naa ni awọn eleyi ni ikẹyin ọjọ yoo farahan,” nigbati a ba gba iyawo lọ soke ọ̀run.

Kiyesii.

Mose, Ọrọ tootọ ti a fihan, ko sọ ohunkohun, o kan fií silẹ ni. Sugbọn O se bẹẹ ki O baa lè se ọ̀kàn 
Farao le ni, ki o lè tan Farao. O se bẹẹ gẹgẹ ki O le tan Ahabu jẹ. Ọkunrin kekere yẹn ti o dánìkan duro fun 
ara rẹ̀, Mikaiah kekere, o nsọ fun wọn, “Bayi ni Oluwa wi…” Ẹlomiran tun niyi ti o ni ami-ororo, “Bayi ni Oluwa 
wi…” ti wọn si tako ara wọn.

A duro loni pẹlu “bayi ni Oluwa wi” pe baptismu ti omi ni ikẹyin ọjọ wonyi yoo jẹ ni orukọ Jesu Kristi, 
ẹlomiiran si dide duro, o si se isẹ-iyanu, o si gba ẹkọ mẹtalọkan gbọ. Ẹ fi ọrọ mẹtalọkan han mi ninu Bibeli. Ẹ 
fi ibi ti ọlọrun mẹta wa han mi. Ẹ fi han mi ibi ti irú nnkan bẹ́yẹn wa. Ko si ninu Ọrọ Ọlọrun. Ko si ohun to njẹ 
pe a baptiisi ẹnikẹni rí ní orukọ Baba, Ọmọ, Ẹmi Mimọ, lilo awọn àpèjẹ́ wọnyẹn. Gbogbo awọn nnkan wọnyi, 
“A, o dara, ẹyin arabinrin, o dara bẹẹ, lati gé irun yin kúrú. O dara bẹẹ, ẹ ko nilo lati se eyi, iyẹn, tabi omiran. 
A, ìsọkúsọ niyẹn, ọrọ-arúgbó kan ni.” Sugbọn Bibeli wipe… O si se ileri ni ikẹyin ọjọ wọnyi, wipe Oun yoo ran 
Ẹmi Elijah, yoo si pe awọn eniyan, awọn ọmọ Ọlọrun, pada si ojulowo igbagbọ gẹgẹbi o se ri ni ibẹrẹ Ọrọ 
naa. A fi Ọrọ yẹn mulẹ pe Oun ni Ọmọ eniyan ni ikẹyin ọjọ, gẹgẹbi o se ri ni Sodomu - lana, loni, ati titi lae. O 
se ileri lati se e. Ileri Ọlọrun ni; “bayi ni Oluwa wi” ni.

Kiyesii. Wọn se ohun kanna, bi Mose ti se, titi ti o fi su Ọlọrun. Ẹ ranti bayi, “bayi ni Oluwa wi,” ni, yoo 
wa si imusẹ ni ikẹyin ọjọ òní. Bayi, ẹ se iwadi ni gbogbo aye; ẹ mú gbogbo awọn ẹgbẹ awo, ẹ mú gbogbo 
awọn ẹ̀yà, ẹ mú olukuluku eniyan, ẹ mú olukuluku ijọ… Mo pe yin nija ni orukọ Kristi ki ẹ se eyi, ẹyin 
oniwaasu.

Mo pasẹ fun yin lati ka awọn iwe-ìròyìn tabi ki ẹ gbèrò ibikibi ti ẹ ba fẹ lọ, ki ẹ si wòó bi ko ba ti si lori ilẹ-
aye lọ́wọ́lọ́wọ́ bayi. Nigbanaa Matteu ori kẹrinlélógún, ẹsẹ kẹrìnlélógún jẹ otitọ. Awọn ẹni-àmì-ororo èké yoo 
dide ni ikẹyin ọjọ, wọn o si jẹ wolii èké, wọn o si tan ọpọlọpọ jẹ. Ẹ kiyesii ninu awọn àfiwé bi o se nbọ bayi, se 
ẹ rii. Wọn ó tan ọpọlọpọ jẹ. Awọn wolii (pupọ), awọn kristi, ẹni-ami-ororo (pupọ). Ọpọlọpọ orisirisi: awọn ijọ 
Eleto, awọn ẹni-ami-ororo Onítẹ̀bọmi, ati awọn Afedefọ, ati bẹẹ bẹẹ lọ. Sugbọn ojulowo Ẹmi Kristi kan ni o 
wa, oun naa si ni Ọrọ ti a sọ di ara bi o se seleri lati se e.

Bayi, a o tẹsiwaju diẹ sii sinu awọn Iwe Mimọ.

Titi ti o fi su Ọlọrun, lẹhinna o pari. A fi iwa aṣiwere wọn han.

Kiyesii. Ẹ ranti, sùkù jọ alikama gan, se ẹ rii. Bayi, ẹ ko le sọ ni ìgbà Luther wipe pòpórò ni alikama, sibẹ 
o ni ìyè ninu rẹ. Pòpórò dara. Ìyè ti o wà ninu pòpórò dara, sugbọn ẹ ranti, ìyè naa ntẹsiwaju, o tẹsiwaju lati 
Elisa si Elijah. Ìyè naa saa ntẹsiwaju. Sugbọn ẹ ranti, o wà ni ìpele miiran. Ko le duro si ìpele yẹn. A ko lee jẹ 
ẹran rírà ti iran ti o ti kọjá. A ko le jẹ ẹran rírà ti ijọ-adamọ Pẹntikọsti, ti ijọ Eleto, tabi ti ijọ Onitẹbọmi. Ẹẹ rii, o ti 
di ẹran rira. Awa ní Ounjẹ ọ̀tun, Ọrọ wakati yii, ati bẹẹ bẹẹ lọ.

Ẹ ranti, sùkù dabi wóró ọkà gan-an. Kò dabi rẹ ninu èéhù. Ko jọọ́ ninu ìrùkẹ̀rẹ̀, sugbọn ó jọọ́ ninu sùkù. 
Ko jọọ́ ninu - Jesu Kristi ọkanna lana - ni Luther. Ko jọọ́ ni Wesley, sugbọn o jọọ́ ni Pẹntikọsti. Yoo tan awọn 
ayanfẹ gan-an ti o ba seese. Awọn ìgbà-ìjọ yin niyẹn.

Sugbọn ẹ ranti, pe ijọ Pẹntikọsti yẹn ní ikẹyin ọjọ ni Laodikea, wọn si lé Kristi jade, tii se kókó, alikama 
funrarẹ. Nigbati Ó gbiyanju… Ẹ ranti, nigbati O gbiyanju lati fi ara Rẹ̀ hàn ninu ijọ, wọn mu U jade. O si jẹ ijọ 
sibẹ, oun lo sọ bẹẹ, ẹni-ami-ororo. Sugbọn Ọrọ naa niyi, Kristi funrarẹ; Ọrọ ami-ororo naa niyẹn eyiti yoo wa 
fún ara Rẹ to kù, iyẹn iyawo. Ẹni-ami-ororo ti omi kanna ti o bomi rin alikama, gẹgẹbi a se nsọ nipa rẹ, oun 
naa lo bomi rin èpò - eni-ami-ororo. Awọn ayanfẹ tabi awọn ti a ti yan tẹ́lẹ̀ nikan ni yoo le mọ iyatọ laarin wọn. 
Bayi, Efesu ori karun, ẹsẹ kinni sọ fun ọ bẹẹ, nipa bi o se ri tẹlẹ.

Wọn jẹ ẹni-ami-ororo. Gbogbo wọn sọ pe, “Ogo ni fun Ọlọrun! A ni ominira nihin, Halleluyah! Ah, 
halleluyah, a fedefọ, a fò sókè… A ni ominira awọn obinrin. Ẹyin eniyan wọnyi fẹ́ fi wọn sábẹ́, orisiri awọn 
nnkan wọnyi.” Se ẹ rii, ẹ tẹsiwaju. Ko si ohun kan ti ẹ lè se. Ẹ sọ pe, “Ko buru, a fedefọ; a pariwo; a jó ninu 
Ẹmi; a waasu Ọrọ naa.” Dajudaju! Ko si ohun kan ti a le sọ lòdì si i. Bẹẹ gẹgẹ ni awọn wọnyi se ninu Bibeli. 
Jesu wipe yoo tan awọn ayanfẹ gan-an jẹ ti o ba seese, ani awọn ayanfẹ gan-an.

115

Kiyesii bayi. Sùkù lati inu ojulowo ọkà, ọkà, ti ó wọ inu ilẹ lọ, kii se ìpéjọpọ̀ lati ọwọ awọn eniyan. Ọkà 
kansoso ni ninu ara rẹ. Sugbọn nigbati o hù, kii se ọkà kansoso; o ti di àkójọpọ̀ (se ẹ rii), awọn ewé, ọkà. 
Leyinnaa ó lọ si ìpele miiran, ti o jẹ ìrùkẹ̀rẹ̀. Sibe ko tii dabi ibẹrẹ. O jẹ àkójọpọ̀ awọn eniyan. O lọ si inu sùkù, 
ọpọlọpọ ewe, Pẹntikọsti, o ti fẹrẹ gbó tan bayi. Ẹ kiyesii, o nparadà sii ni gbogbo ìgbà, o ti fẹrẹ dabi ojulowo 
bayi. O dabi wóró alikama gan-an nigbati ẹ ba ri èèpo kekere yẹn nibẹ. Sugbọn ni ìparí, ó farahàn, kii sii se ijọ 
ara. Ko si awọn alábàárù mọ́. Ijọ ara kan jẹ alábàárù lasan. Ko si alábàárù mọ, pòpórò gbọ́dọ̀ kú; sùkù 
gbọ́dọ̀ kú; ohun gbogbo miiran gbọ́dọ̀ kú. Sugbọn alikama yoo maa wà laaye titi. Eleyi ni ara ajinde ti yoo 
sọkalẹ ti yoo si gbe wọn soke. Awọn ẹni ikẹyin yoo di ẹni isaaju, ati awọn ẹni isaaju yoo di ẹni ikẹyin, ẹẹ rii. 
Yoo gbe wọn dide ni ajinde. Se ẹ n ba mi kalọ? O dara.

Kiyesii, ọkà ni...

Sùkù yẹn jọ ọkà gan-an ni. Ẹniti o ba n dáko alikama, tabi iru nnkan miiran, yoo wo, yoo si wipe, “Ẹ yin 
Ọlọrun, mo ti ni oko alikama,” nigbati o jẹ wipe o koi tii ni ẹyọ alikama kansoso. Ó jọ alikama nitootọ, sugbọn 
sùkù lasan ni.

Bayi, ẹyin ọ̀rẹ́, ẹ pada pẹlu mi. Nibo ni isoji àkọ́kọ́ ti wa lẹyin awọn ọjọ́ ti ọkà alikama nilati subu sinu ilẹ, 
ara naa, iyawo Kristi? Kristi kó iyawo Rẹ̀ jọ (se bẹẹ ni?) ijọ Rẹ̀. Ko fi ọgbọn ori koo jọ; O kan fi awọn aposteli, 
awọn wolii, ati bẹẹ bẹẹ lọ, sinu ijọ ni, lati fọ̀ọ́ mọ́. Sugbọn ni Nìkíà, Roomu, lẹyin ọ̀ọ́dúnrún ọdún o lé mẹfa, 
wọn ko ara wọn jọ, wọn si da ij̣ọ-adamọ silẹ lati inu rẹ. Se bẹẹ ni? Ó sì kú. Ohunkohun ti kò gba ti ijọ yẹn ni 
wọn pa. O si wà ninu ilẹ fun ọgọọgọrun ọdun, sugbọn nigbati o yá, o jade lati inu Luther. Èéhù àkọ́kọ́ ti ọkà 
naa yọ jade. Ekeji, oun naa ru idi lati ibẹ̀. Wọn tẹ̀siwaju wọn si ni Zwingli ati bẹẹ, bẹẹ lọ, ati awọn ijọ ara 
miiran, ati bẹẹ, bẹẹ lọ. Lẹyin ìgbà diẹ, awọn ijọ Anglican wa, lẹyinnaa ki lo sẹlẹ? Wesley naa wa pẹlu isọji 
titun, eyiini ni ìrùkẹ̀rẹ̀. Eleyi tun jọ alikama diẹ sii. Lẹyinnaa ki lo sẹlẹ si iyẹn? O di àdámọ̀, o si gbẹ danu. Ìyè 
wọ inu sùkù lọ. Sùkù naa jade wa, o jọ alikama gan-an. Sugbọn nikẹyin, ìwà asiwèrè rẹ̀ farahàn ni nnkan bii 
ọdun mẹjọ si mẹwa sẹyin, paapaa julọ, ni ọdun kẹta sẹyin. Bayi, kini o se? O sí kuro lara alikama.

Bayi, kini se ti ìjọ-àdámọ̀ kò ti jẹyọ lati ogun ọdun sẹyin ti ìsọjí nla yii ti bẹrẹ? Ó jẹ awọn wolii ti o ni ami-
ororo, awọn olukọ ti o ni ami-ororo, ati bẹẹ, bẹẹ lọ, sugbọn kini se tí kò sí? Ko si ohun miiran lẹyin ọkà, ẹẹ rii. 
O ti pada laisi àdámọ̀. Àkíìkà, afọju gan lee ri iyẹn! Ko lee di ijọ-àdámọ̀; o lodi sii gidigidi! Oun fúnrarẹ̀ jẹ wóró 
alikama. A o fi Ọmọ-eniyan han. Wóró alikama yoo pada di ara rẹ lẹẹkan sii, Ọmọ-eniyan ni ikẹyin ọjọ wọnyii. 
“Awọn afarawe èké rẹ yoo si farahan ni ikẹyin ọjọ ti yoo fẹrẹ tan awọn ayanfẹ jẹ ti o ba seese.” Ẹ wo awọn 
sùkù ijọ-àdámọ̀ wọn ti o nsi kuro bayi.

O kan n jẹ ki alikama di mímọ̀ fun awọn ayanfẹ ni, awọn ẹniti ise ara rẹ̀.120

Kiyesii bi eyi ti a muwa sihinyi se dara to. Nikan... Kiyesii, awọn ẹni-ami-ororo… yoo le… awon ayanfẹ 
tootọ, ti a ti pinnu tẹlẹ, (Efesu ori karun, ẹsẹ kinni tabi ori kinni, ẹsẹ karun) yoo le… Pinnu tẹlẹ, ayanfẹ - awọn 
nikan ni kò ni tàn jẹ. Kiyesii. Awọn wolii ami-ororo naa yoo jẹ èké. Sibẹ laarin wọn naa ni awọn ẹni-ami-ororo 
tootọ yoo wa. Bawo ni ẹ se fẹ mọ iyatọ? Nipa Ọrọ ni. Gẹgẹbi a se rii ni òjìji. Se o ye yin? Ẹ sọ pe, “Amin!” Se 
ẹ rii?

Ẹ kiyesii. Awọn ẹni-ami-ororo, Ọrọ yẹn nikan ni yoo ya wọn sọtọ, kii se awọn ami. Ah, rara! Wọn yoo se 
awọn isẹ-ami kanna. Sugbọn Ọrọ naa ni o nya wọn sọtọ. Dajudaju! Gbogbo wọn lo nsọtẹlẹ; gbogbo wọn lo 
nse èyí, ìyẹn, ati òmíiràn, dajudaju, bakanna ni. Jesu sọ pe wọn yoo se nkan kannaa. Sugbọn Ọrọ naa lo nya 
wọn sọtọ, kiyesii, kii se awọn isẹ-ami.

121

Njẹ o se akiyesi, Jesu sọ nibi ni Matteu ori kẹrinlelogun... Ko sọ pe, “Awọn èké Jesu pupọ yoo dide ni 
ikẹyin ọjọ. ”Ah, rara, wọn ko ni gba iyẹn. Rara! O ha lè ri ọmọ ijọ Afedefọ gidi ki o sọ pe oun ni Jesu, abi. Ẹ lè 
ri èké ọmọ ijọ Eleto, tabi Onitẹbọmi, tabi ẹlomiiran bẹyẹn, tabi ọ̀kan ninu awọn ijọ-adamọ ki o sọ pe, “Awa ni 
Jesu.” Wọn mọ ju iyẹn lọ. Wọn kò ni se iyẹn. Sugbọn Bibeli sọ pe wọn o jẹ Kristi èké, kii se awọn Jesu, 
sugbọn awọn èké Kristi.

Wọn kì ba ti mọ, wipe, “Emi ni Jesu.” A, rara!

Ṣugbọn wọn jẹ Kristi èké, wọn ko si mọọ, nitori wọn tako Ọrọ naa. Ọlọrun si fi nkan kannaa han. Mo n 
mu eyi wa si gbangba bayi ni, nitori ẹ ti ri nkan kannaa ti awọn eniyan wọnyi se ni ojukoju. Jesu si so bẹẹ.
122

Ni bayi, bi mo se sọ, si ẹyin ti ẹ wa lori tẹlifoonu nibẹ yẹn, n ko da yin lẹbi, sugbọn ijọ mi ni èyí, ati awọn 
ẹgbẹ ti Ẹmi Mimọ fi mi se olórí fun, mo si nilati sọ otitọ fun wọn! Akoko ti lọ pupọ.

Bayi, wọn ki yoo gba iyẹn, sugbọn awọn èké kristi, awọn ẹni-ami-ororo eke, ti wọn fẹrẹ ni gbogbo ami ati 
gbogbo àkọsílè Ọrọ naa. “Wọn gba Baptisimu Ẹmi-Mimọ gbọ bi?” Dajudaju! “Wọn gbagbọ ninu gbogbo 
awọn wọnyi bi?” Bẹẹni! Se wọn gbagbọ ninu ifedefọ?“ Bẹẹni! Se wọn gbagbọ pe isẹ-ami ati isẹ-iyanu yoo 
tẹle… awọn ami yoo tẹle wọn?” Bẹẹni! Kii se awọn ijọ Eleto niyẹn. Kii se awọn ijọ Onitẹbọmi niyẹn. Rara, 
rara! Awọn ijọ Afedefọ niyẹn. Ikẹyin ọjọ niyi. Bayi, igba ijọ àkọ́kọ́ ko lee kiyesi iyẹn. Igba ijọ Eleto ko kiyesi iyẹn. 
Igba ijọ Onitẹbọmi, wọn ko figbakan kiyesii. Igba ijọ awọn Alagba, wọn ko kiyesii rara, sugbọn awọn Afedefọ - 
wọn súnmọ́ ojulowo gan-an ni… Ibẹyẹn ni alikama… sùkú fẹrẹ̀ dabi alikama. Wọn kò ni kiyesii, se ẹ rii. Wọn 
kò ni se bẹẹ. Sugbọn ikẹyin ọjọ niwọnyi, ọjọ òní. Bẹẹni, sa!

Kiyesii. Gẹgẹbi o se ri ni àtètèkọ́se, bẹẹ ni yoo ri ni ikẹyin. Gẹgẹbi Eefà se si ọrọ kan tumọ, ti Satani se 
si Eefà, ti oun si gbàá gbọ́. Obinrin naa ni, kii se ọkunrin. Ijọ ni, kii se Oun. Ijọ ni o gba ọrọ èké, se ẹ rii. Kii se 
Adamu, Eefà ni. Kii se Kristi, ijọ ni, iyawo ni, ẹni-ami-ororo, ti o yẹ ki wọn jẹ, o pe ara rẹ ni iyawo. Oun ni ó 
gba ọrọ eke. Se ẹ kò lee ri iyẹn ni? Eese, o wọ inu ara wọn bii okun-bàtà, bii irun ìpéǹpéjú ti o wà ni oju yin. 
Ibikibi ti o ba si ninu Bibeli, ó kan wọ inu ara wọn. Eefà ni, kii se Adamu. Eefa ni ó gbàá gbọ́, kii se Adamu. 
Iyawo loni, ti o pe ara rẹ bẹẹ, gbaa gbọ, kii se Kristi. Iyawo ni orisirisi, iyawo àdàmọ̀dì, ní awọn àmì kannaa, 
ìyanu kannaa, ohun gbogbo kannaa, sugbọn kii se ojulowo. Yoo tan awọn ayanfe jẹ ti o ba seese.

Ni kiakia bayi, ti a ba le pari eleyi ni isẹju mẹẹdogun, a o tete setan. E kiyesii daradara bayi, ki ẹ ma 
baa… ki ẹ ma baa sii tumọ.

Bayi. Rara, wọn ko lee gba ki a pe wọn ni eke Jesu. Wọn ki yoo… gba ki a pe wọn ni Jesu; rara rara. 
Iyẹn ti han kedere jú. Ẹnikẹni ni o lee mọ iyẹn. Ẹnikẹni ni o lee mọ wipe wọn kii se Jesu. Emi ko bikita boya 
wọn ni ororo ni ẹyin wọn, ati ẹjẹ ni ọwọ wọn, ati ni gbogbo oju wọn, síbẹ̀síbẹ̀ wọn mọ̀. Ẹnikẹni ti o ba ni ọpọlọ 
pipe mọ pe kii se Jesu, ẹẹ rii. Wọn ki yoo gba iyẹn. Sugbọn wọn pe ara wọn ni ẹni-ami-ororo, wọn si n se 
isẹ-ami ati isẹ-iyanu tobẹẹ ti o fẹrẹ tan awọn ayanfẹ jẹ. Sugbon awọn eke kristi, awọn ẹni-ami-ororo èké, yoo 
dide wọn o si tan awọn ayanfẹ jẹ ti o ba seese.

125

Bayi, ẹ kiyesii daradara; ẹ mase padanu ọrọ yii, nitori o yẹ lati tẹti sii. (O kan nfi okùn si ara 
gbohùngbohùn yi nibi ni, ki o ma baa tuka. Mo ti n laagun, o si n kan si gbohùngbohùn naa, se ẹ rii.)
126

Bẹẹni yoo ri bi Bibeli se so pe yoo ri. Ẹẹ rii?

Kiyesii, kii se awon eke Jesu, awon eke Kristi ni. Wọn gbagbọ wipe awọn ni ami-ororo, sugbọn wọn mọ 
wipe awọn kii se Jesu, se ẹ rii. Iyẹn ti han kedere ju. Ti ẹnikan ba jade loni to sọ pe, “Ẹ wo awọn ààpá ni ọwọ 
mi; ẹ wo ipenpeju mi; Emi ni Jesu”; ko buru bayi, a mọ wipe iyẹn kùná. Ẹ sì ranti, Jesu ko sọ wipe awọn 
eniyan naa yoo farahan. O ni awon èké Kristi yoo farahan - awọn Kristi (pupọ), ijọ-àdámọ̀ ati bẹẹ, bẹẹ lọ, 
awọn ẹni-ami-ororo - ami-ororo pẹlu ẹmi ijọ-adamọ, kii sii se Ọrọ naa. Se ẹ n bami kalọ? Kii se eke Jesu; 
eke Kristi ni, awọn eke ẹni-ami-ororo, se ẹ rii. Ah, gbangba ni, bawo ni a se… Dajudaju ẹ kò lee padanu rẹ.

Ẹ ranti bayi, mo ti maa n sọ fun yin wipe ẹgbẹ eniyan mẹta lo wà. Ẹ̀yà eniyan mẹta lo wà: Hámù, Sémù, 
ati Jáfét̀i - ẹya mẹta, ẹgbẹ mẹta. Mo si wipe, iyẹn ni onigbagbọ, afarajọ-onigbagbọ, ati alaigbagbọ. Ó ti wà 
bẹẹ tipẹ́, bẹẹni yoo si maa wà. Mose wà nibẹ, onigbagbọ; Jannesi ati Jambresi wà nibẹ, alaigbagbọ. 
Balaamù wa nibẹ, Mose, awọn ẹgbẹ eniyan mẹta yẹn nigbagbogbo. Ẹgbẹ mẹta: onigbagbọ, afarajọ-
onigbagbọ, ati alaigbagbọ.

128

Ẹ ranti bayi, alaigbagbọ - ijọ-adamọ - ko gbagbọ ninu ami kankan rara; wọn tutu, wọn jẹ ti ara, wọn gan,

ijọ inu aye, ijọ-adamọ. Sugbọn afarajọ-onigbagbọ yẹn ni sùkù. Oun ni ẹniti n se bi ẹnipe o gbagbọ. Lẹyinnaa 
onigbagbọ ojulowo wa tii se otitọ. Kiyesi wọn bayi bi wọn se nlọ bayi, fun isẹju kan.

Si kiyesii bayi bi awọn alaigbagbọ yii se gbójú to… tabi awọn afarajọ-onigbagbọ ati alaigbagbọ yii. Aa, 
wọn gbójú! Woo, ani bi Satani se dide nàró niwaju Ọrọ tootọ naa, ti o wipe, “A ti kọọ.” Se bẹẹ ni? Eese ti 
Satani fi se iyẹn? Idi ni wipe kò mọ Ọrọ tootọ fun àkókò yẹn… Ó mọ̀ pe Ọrọ naa wa fun àkókò yẹn, sugbọn o 
siyemeji wipe Ọkunrin kekere onirẹlẹ yii ni Ọrọ yẹn. “Ti iwọ ba jẹ Ọmọ Ọlọrun. Mo mọ wipe Ọmọ Ọlọrun 
mbọ, nitori o sọ pe Oun yoo se bẹẹ. A si ti kọọ wipe, 'Yoo pasẹ fun awọn angẹli Rẹ̀ nitori rẹ.'” Ẹ ò rii? “Fihan 
fun mi! Se isẹ-iyanu kan! Jẹ ki nri ọ ki o se e.” Se ẹ rii? Se ẹ ti ri alaigbagbọ, afarajọ-onigbagbọ, alafarawe. Ẹ 
wo Judasi laarin wọn lakoko kannaa - afarajọ-onigbagbọ, se ẹ rii. Kiyesii. Ọrọ tootọ naa si wa nibẹ.

Wọn ti gbójú to. “Bayi, ẹ mase fiyesi iranu yẹn; ko si nkankan nibẹ. Ẹ mase lọ sibẹ yẹn; ariwo lasan ni. 
Ko si nkankan nibẹ; itan asan ni gbogbo rẹ; èrò ọkàn rẹ ni.” Se ẹ ri ohun ti mo n sọ? Wọn duro tara niwaju 
Ọrọ naa wọn si n sọ ọ.

Satani wọle taara… Bi Bibeli se sọ nihin ninu iwe Juda, ani Olori Angẹli naa, nigba ti o n ba Satani se fa-
n-faa, o wipe, “Oluwa ba ọ wi.” O tako Ọrọ naa funrarẹ. Asodi-si-Kristi si niyi, ẹni-ami-ororo, duro taara lodi 
si ojulowo Ọrọ naa fun ọjọ naa, Jesu Kristi, o si wipe, “A ti kọ ọ.”

Ẹ wo ikẹyin ọjọ wọnyi, yoo sunmọ ara wọn, tobẹẹ gẹẹ ti yoo tan awọn ayanfẹ jẹ ti o ba seese. Akiika. Idi 
ti a ki yoo fi tan awọn ayanfẹ jẹ, njẹ ẹ mọ idi? Idi ni pe awọn ni Ọrọ naa, se ẹ rii. Gẹgẹbi ìyè ti o wa ninu 
gbòngbò (mo sọ ọ́ laipẹ yii), ko lee sẹ́ ara rẹ̀, se ẹ rii. Oun ni Ọrọ naa ati ni àkókò Ọrọ naa. Bẹẹ ni.

131

Gẹgẹ bii Jeremiah, ó mọ̀. Ko si ohun ti Hananiah sọ, ó mọ ibi ti oun wà. Bi Mose se se gan-an niyẹn, ati 
awọn tó kù. Ó mọ̀, ohun yoowu ti wolii eke naa sọ, Ọrọ Ọlọrun ti a kọ silẹ wà nibẹ. Ìdí nìyẹn ti Mikaiah fi le sọ 
wipe, “Ko buru, iwọ saa duro ki o rii.”

Ahabu wipe, “Mo gba awọn wolii mi gbọ. Ijọ-adamọ mi lo tọna. Nigbati mo ba pada de l'alaafia… Ẹ fi 
ọkunrin yẹn sinu ọgbà ẹ̀wọ̀n, n ó yanjú ọrọ rẹ. Ẹ fun-un ni ounjẹ ipọnju, ẹ lee sita; ẹ mase ni idapọ pẹlu rẹ 
rara. Nigbati mo ba pada de ni alaafia, a o yanju ọrọ ọkunrin yẹn.”

Mikaiah wipe, “Ti o ba pada rara, a jẹ wipe Oluwa ko ba mi sọrọ.” Ó mọ wipe oun ní “bayi ni Oluwa wi,” 
ati pe iran rẹ̀ ba “bayi ni Oluwa wi” mu; kii se fun àkókò miiran, sugbọn fun àkókò yẹn! Amin! Halleluyah! 
Àkókò naa!

Wọn gboya, wọn dide duro wọn si n ba olórí angẹli jiyàn. Wọn ti sọ pe awọn asiwèrè yoo maa fi bata ti ó 
ni ìsó rin nibiti awọn angẹli n bẹru lati rin. Otitọ ni.

Jesu sọ pe idi ti a ko fi ni tan awọn ayanfẹ jẹ ni nitoripe awọn ni Ọrọ yẹn. Wọn kò le jẹ ohun miiran. Wọn 
ko lee fetisi ohun miiran. Wọn ko mọ ohun miiran. Bẹẹ ni. Ẹ ranti, a kò gbá Mose kaakiri pẹlu gbogbo 
afarawe wọn. Se a gbáa kaakiri bi? Mose… sọ pe, “Bayi, duro isẹju kan Farao, njẹ o mọ ohun kan, Oluwa sọ 
fun mi ki n se eleyi. Sugbọn ogo ni fun Ọlọrun, mo rii wipe awọn ọmọkunrin rẹ le se ohun kanna, jẹ ki n sọ 
ohun ti maa se fun ọ: maa darapọ mọ yin.” Huh! Iyẹn ko dabi wolii Ọlọrun. Bẹẹkọ rara! O duro gbọingbọin 
laiyẹsẹ̀. Ó mọ̀ wipe Ọlọrun yoo rí sii ni ọ̀nà kan, nitori O seleri lati se bẹẹ. “N o wà pẹlu rẹ, n kò ni fi ọ silẹ.”

Ó mọ̀. Nitorinaa kò darapọ̀ mọ wọn, rara, o duro taara ti wọn. Kò fẹ ijọ-adamọ̀ wọn kankan. O duro 
tààrà pẹlu Ọlọrun. A ko tan-an jẹ nipa ohun gbogbo ti wọn lee se. Nigbati wọn se ohun kan… Oun mu ina-ori 
wa, awọn naa mu ina-ori wa. Ó mú ẹ̀jẹ̀ wa; awọn naa mú ẹ̀jẹ̀ wa.

Ó mú ohun gbogbo wa; wọ̣n se afarawe rẹ ni gbogbo ọna. Ó kàn duro jẹẹ. O mọ wipe Ọlọrun lo nsisẹ 
naa. Se o ye yin bayi? Se ẹ ro eeji mọ eeji ẹ si ri ẹẹrin? Ẹ kò fẹ ki o le ju. Nitorinaa, ẹ lóye.

Kini, ki yoo tàn wọn jẹ nipa iyẹn, ani onigbagbọ tootọ; wọn jẹ́ irúgbìn ti a ti yàn tẹ́lẹ̀ ti yoo duro ni ọjọ naa.

Ó kàn tun... Jesu sọ eyi pe, “Ọpọlọpọ yoo wa ni ọjọ naa ni orukọ Mi, wọn o si wipe, ”Oluwa, n ko ha ti lé 
ẹmi-esu jade ni orukọ Rẹ?'“ Jesu sọ pe ni ikẹyin ọjọ, nigbati àkókò ba pari ti àjíǹde nla naa de, wipe ọpọ ni 
yoo wa ti wọn yoo si joko ninu ijọba naa. Ijọba Ọlọrun mbẹ ninu yin. Ọpọlọpọ! Awọn èpò yoo wá joko pẹlu 
alikama, wọn o wipe, ”Bayi, ẹ duro isẹju kan na, Oluwa; mo fedefọ. Mo pariwo. Mo jó ninu Ẹmi. Mo lé ẹmi 
esu jade. Mo fedefọ̀. Mo se gbogbo nnkan wọnyii.“

Kini yoo sọ? Kiyesii. “Ẹyin onisẹ ẹsẹ, nko mọ yin ri.”

Kini àìsedéédéé? Ẹ beere lọwọ ẹnikan. O jẹ ohun ti o mọ̀ pe o yẹ ki o se ti o ko si se e. Wọn mọ Ọrọ 
yẹn, wọn ngbọ Ọ! Ẹ n gbọ fanran yi, ẹ n gbọ iwaasu yi. Ẹ rii ti Oluwa Ọlọrun sọ bẹẹ; ẹ ri I ti o fidi rẹ múlẹ̀, pe 
otitọ ni. Ẹ sì mọ eleyi dajudaju gẹgẹbi òòrùn ti nràn lóde. Sugbọn ẹyin ti o so mọ́ ijọ-adamọ̀ yin, ẹ di awọn 
ohun eke wọnni mú, ẹyin onisẹ ẹsẹ!

“Ah bẹẹni, Mo ni awọn ìpolongo nla. Mo ti se eyi, Mo ti se t'ọhun.”

O wipe, “Kuro lọdọ Mi, iwọ onisẹ-ẹsẹ. N ko mọ̀ ọ ri.”

“O dara, Ẹmi Mimọ bà le mi.” Emi ko siyèmeji iyẹn rara. “Mo fedefọ. Mo kọrin ninu Ẹmi. Mo se…” N ko 
siyemeji iyẹn rara. Ko si ibeere nipa iyẹn. Ah, arakunrin, arabinrin, iru ipo wo ni? Àkókò ìwárìrì niyi! Nibo ni a 
wà? Ọrọ yii waa n di aaye bayi. Kiyesii.

Bẹẹni, O sọ pe wọn yoo se bẹẹ. Kiyesii. “Ẹyin onisẹ ẹsẹ…” Mo kọ ẹsẹ Ìwé-Mimọ kan silẹ nibi; n ko mọ 
ibiti o wà bayi. Mo ti gba àkókò pupọ. N o yẹẹ wo ni isẹju kan ki n si wo ohun ti ó jẹ́. Mo kọ Matteu ori keje, 
ẹsẹ kọkànlélógún. N ko saa mọ ibiti… Ig̀bàmiiràn n ko kọ nkankan silẹ pẹlu rẹ, o dara, mo… ti mo ba 
nwaasu bayi - mo maa ngbagbe ohun ti mo ntọka si ninu Iwe Mimọ. Matteu ori keje, ẹsẹ kọkànlélógún.

Kii se gbogbo ẹniti o npe mi ni Oluwa, Oluwa, ni yoo wọle ijọba ọrun; bikose ẹniti o se ifẹ 
Baba mi ti mbẹ li ọrun.

Ọpọlọpọ ni yoo wi fun mi ni ọjọ naa pe, Oluwa, Oluwa, a ko ha ti sọtẹlẹ ...

Awọn wolii, awọn ẹni-ami-ororo. Bẹẹ ni bi? “A kii se wolii bi? A ko fi ororo yan wa bi, ẹni-ami-ororo? Emi 
ko ha ti sọtẹlẹ ni orukọ Rẹ? Ati li orukọ rẹ, n ko ha ti lé awọn ẹmi èṣu jade?” Bawo ni ẹ se lè se iyẹn ki ẹ si kọ 
lati se iribọmi ni orukọ Jesu? Akiika! Ẹ rii bi o se jẹ ẹlẹ̀tàn tó? Wọ́n de kókó yẹn, lẹyinnaa wọn pada sẹyin. 
Wọn lọ taara de ibi Ọrọ naa, nigbanaa wọn pada sẹyin. Ẹ kiyesi bayi. A o setan laipẹ.

Ọpọlọpọ yoo sọ fun mi ... Oluwa, Oluwa a ko ha ti sọtẹlẹ 
 ati ni orukọ rẹ ... lé awọn ẹmi esu jade? ati ni 

orukọ rẹ se ọpọlọpọ ... isẹ?

(A ti jẹ wolii. Bẹẹni, mo sọ nipa 
iyẹn ni Matteu ori kẹrìnlélógún, ẹsẹ kerinlelogun.)

Lẹyinna Emi yoo jẹwọ fun wọn, Emi ko mọ yin: ẹ kuro lọdọ mi, ẹyin ti ẹ nse isẹ ẹsẹ.

“Nigbati a gbe e siwaju yin ti ẹ si rii, ti ẹ si rii ti o ntẹsiwaju, ẹ rii pe Ọrọ naa ni, ati nitori ijọ-adamọ̀ yin, ẹ 
sa dii mu sibẹ. N ko tilẹ mọ yin ri, Emi ko bikita iye ẹmi ẹsu ti ẹ le jade, iye eyi tabi tọhun ti ẹ se, n ko mọ 
nkankan nipa yin.”

Balaamu wipe, “Mo sọtẹlẹ ni orukọ rẹ, o si se.”

“Bẹẹni nitootọ; sugbọn nigbati o di ibi Ọrọ, o kọ Ọ.” Ah, arakunrin. Se ẹ ri ibi itanjẹ naa? Kii se wolii gan, 
sugbọn pẹlu Ọrọ naa, Ọrọ tootọ, Ọrọ ti a fi idi rẹ mulẹ, ti a fihan. “Ẹyin onisẹ ẹsẹ…”

Satani ti gbiyanju ni gbogbo awọn iran lati se afarawe Ọrọ tootọ naa. A mọ iyẹn tabi a ko mọ ọ?137

Kiyesii. Wọn de ibode wọn si kuro. Wo ibi, O sọ ni Heberu ori kẹfa, bayi, a nka a laipẹ yii. Mo sọ fun yin 
pe ki ẹ pada sii, a o si se bẹẹ fun isẹju bii melo kan. O sọ pe, “Sugbọn ẹ̀gún oun òsùsú, eyi ti o sunmọ kikọ 
silẹ, opin ẹniti o jẹ ìfijóná…” Agbedeméjì! “Ẹyin ti ẹ ti tọ ẹbun ọrun wò [tọ wò; iyẹn ni pe, ẹ rii; ẹ kò lè sàdédé 
tọọ wo pẹlu ẹnu yin, sugbọn ẹ rii, ẹ sì mọ pe otitọ ni; ẹ mọ pe otitọ ni] - tọ ẹ̀bùn ọ̀run wò, a si fi yin se 
alabapin Ẹmi Mimọ bi o se ba le yin, ẹ tọ Ọrọ rere Ọlọrun wo (tọ́ wò; ẹ rii pe ó tọ́; Ẹmi Mimọ si n bà le yin, 
ẹyin èpò ni papa] ti ẹ sì kọ ẹ̀yìn sii, ẹ sì sẹ Kristi naa ti o sọ yin di mimọ, ti ó pè yin, ti ó si fi ami-ororo fun yin; 
kò si ẹbọ fun ẹsẹ mọ fun iyẹn.” Kò ni idariji! Kò seese fun wọn lati pada sinu imọ otitọ. “Nitori ko seese fun 
awọn ti a ti sọ di alabapin Ẹmi Mimọ [ó bà lé èpò, ẹẹ rii, wọn bẹrẹ pẹlu Jesu, wipe 'Oluwa, emi yoo laa ja,' 
sugbọn nigbati ẹ kan Ọrọ naa, ẹ pẹ̀yìndà]… sọ di alabapin Ẹmi Mimọ, ti ẹ si tọ́ wò [tabi ẹ ri Ọrọ naa fi ara Rẹ 
han], ẹ si kọ ẹ̀yìn sii; kò seese mọ́ rara, fun wọn lati pada rii tabi ki wọn wá sinu rẹ.” Iyẹn jẹ “bayi ni Iwe Mimọ 
wi.” Bayi, ọ̀run òun aye yoo kọja lọ sugbọn ki yoo kọja lọ. Se ẹ rii? Ko seese rara, Bibeli sọ bẹẹ. Ẹmi si njẹri 
sii.

Kiyesii. Ẹ jẹ ki n fun yin ni apẹẹrẹ kekere kan. Ẹ wo awọn eniyan ti o jade labẹ asọtẹlẹ Mose, wọn jade 
kuro ninu igbekalẹ ijọ eniyan, wọn si jade ninu ohun gbogbo ti o wà labẹ àsọtẹ́lẹ̀ naa, wọn ri awọn isẹ nla ati 
isẹ ara ati ohun gbogbo bẹẹ, wọn si de bebe ati wọle. Bayii, Lee, ibi ti orukọ rẹ ti farahan ninu iwe naa niyẹn. 
Ẹ ti yanju rẹ. Ẹyin ti ẹ ko si nibi, ti ẹ wà nita ni… ori tẹlifoonù, Ọmọwe Lee Vayle ti o joko sihin, o n tun Iwe 
Igba Ijọ Meje kọ pẹlu èdè-oyinbo ti o dán mọ́rán, ìsòro naa wá jẹ jade, ibeere nipa mímú oruko eniyan kuro 
ninu iwe-iye Ọdọ Aguntan. Ẹẹ rii, o ya ọpọlọpọ oniwaasu lẹnu; sugbọn ẹ duro di igba ti ẹ o ri iwe naa, yoo ye 
yin bi ẹ ba ni imọlẹ kankan ninu yin.

Kiyesii. Bayi, ẹ o yi oju kuro, ẹ ko si ni wòó rara ti ẹ ko ba fẹẹ rii. Gẹgẹbi iya mi se maa n sọ, “Ẹ ko lee ri 
ẹjẹ lara igi tọníipù, nitori ko sí ẹjẹ nibẹ.”

Kiyesii. Imọlẹ naa nilati wa; ko si ninu okunkun. Imọlẹ naa tọ okunkun wa, okunkun ko si mọ ọ. Kiyesii 
bayi. Awọn ẹni-ami-ororo ni ọjọ oni… Gẹgẹbi Mose se mu awọn ọmọ Israẹli wọnni jade, ti wọn si feti silẹ, ti
140

idaru-dapọ si dé bá wọn nipa orilẹ-ede nla ti o wà nibẹyẹn… Bayi, Israẹli ko ni ẹyamẹya. Ko ni ilẹ̀, ko ni ilé; o 
nlọ si ilé kan ni. Awa ko ni ijọ, a kii se… a nlọ si ijọ kan ni, ijọ ti akọbi, ijọ ti o wa ninu ògo, kii se ijọ ti o wa lori 
ilẹ̀ aye lati ọwọ eniyan kan, ijọ ti o wà ninu ògo, awọn ti a ti pè jade, ti a ti yàn tẹ́lẹ̀ si ìyè ainipẹkun, se ẹ rii.

Wọn nlọ si ilé wọn, nigbati wọn si de ibi ti wọn yoo ti rekọja, wọn siyemeji Ọrọ naa! Wọn si pada wa 
lẹyin ti Josua ati Kalẹbu, ati awọn to kù ti lọ ti wọn si mú èso ajara wa lati fihan fun wọn wipe ilẹ̀ naa wa nibẹ, 
Ọrọ ileri Ọlọrun, “Ilẹ̀ ti o dara ni, wàrà ati oyin.” Wọn si mú u pada wá si ìhà ibi yi lati fi han fun wọn, wọn si 
tọọ wò, wọn wipe, “Ah, ah, a kò lee se e, sibẹ.” Ki lo sẹlẹ? Wọn sègbé ninu aginjù. Wọn duro sibẹ wọn si ko 
ara wọn jọ, wọn kú, olukuluku wọn, ayafi awọn ti o rekọja ti wọn si mú wọn pada wá: Josua ati Kalẹbu. A gba 
Mose lọ soke, apẹẹrẹ diduro ti ijọ, ajinde ti Majẹmu Laelae, Majẹmu Titun, ati awọn ti a gbà sókè. Se ẹ ri 
mẹtẹẹta nibẹ yẹn? A nilati maa to awọn mẹtẹẹta lẹsẹẹsẹ (sẹ ẹ rii) ninu onigbagbọ ati alaigbagbọ.

Ẹ kiyesii bi gbogbo rẹ… Ẹ ranti, Ọlọrun kò dariji wọn rara fun ẹsẹ yẹn! Bayi, bawo ni wọn yoo se wọle? 
Ti o bá jẹ ẹ̀gún lati ibẹrẹ, ẹ̀gún naa ni ni ìparí. Awọn ti a yàn tẹ́lẹ̀ nikan ni yoo rii.

Ẹ sakiyesi daradara bayi. Gẹgẹ bi o se ri ni ọjọ Martin Mimọ saaju ìgbà Òkùnkùn Biribiri, ọkunrin kekere 
kan oníwà-bi-Ọlọrun… Ẹni melo ni o ti ka awọn àkọsílẹ̀ ti Martin Mimọ? Ọpọlọpọ yin ni o ti kàá. Mo lọ lati gba 
awọn akọsilẹ Martin Mimọ, alufaa naa sọ pe, “Sugbọn a ko sọ́ di mimọ.” Nitootọ, a ko sọ́ di mimọ. Kii se lati 
ọwọ wọn, sugbọn Ọlọrun yàá si mimo. Ẹmi Mimọ sọ fun wa pe ki a fi i sibẹ ni igba ijọ kẹta yẹn.

Ẹ wo iru eniyan Ọlọrun ti ó jẹ: a pèé, a yàn-án tẹ́lẹ̀. Awọn òbí rẹ jẹ́ kèfèrí, baba rẹ̀ jẹ jagunjagun. O nilati 
tẹ̀lé isẹ́ baba rẹ lati jẹ jagunjagun. Nigbati o si se bẹẹ… O ti maa n gbagbọ tẹ́lẹ̀ wipe Ọlọrun kan wà nibikan, 
ará aginjù ni, ó si lee ri Ọlọrun. Lọjọ kan o kọja ni ilu kan, alagbe kan si dùbúlẹ̀ síbẹ̀, o nkú lọ, o nbeere lọwọ 
ẹnikan… Otútù mú ni alẹ́ ọjọ naa; o ni “Ah, ẹ fun mi ni nkankan lati fi bo ara mi; emi yoo ku ni alẹ yii.”

Kò si ẹniti o fẹ se e. Martin si duro si ẹgbẹ kan, o si wo o fun igba diẹ. Kò si ẹni ti o fe se e. Asọ otutu 
kansoso ni ó ni; oun fúnrarẹ̀ yoo gan - o wà lẹnu isẹ́ - ti ó ba fún-un ni asọ otútù yẹn. Nitorinaa o ronu bayi, 
“Awa mejeeji ni a ni ààyè lati wa lààyè ti mo ba pin-in pẹlu rẹ.” Bẹẹ ni o mu asọ otutu rẹ, o si pin-in si meji 
pẹlu ida rẹ, o si fi bo alagbe naa. O fi asọ otutu tirẹ naa bora.

Gbogbo eniyan sọ pe, “Ẹ wo ẹ̣̀sọ́ apanílẹ̀rín yii; ẹ wo sójà apanilerin yii. Ìlàjì asọ-otutu ni o yi mọ ara rẹ.”

Ni alẹ ọjọ kejì, nigbati ó kuro lẹnu isẹ ti o si dùbúlẹ̀ sinu ibùsùn rẹ, a jii, ó wòkè, ẹnikan duro sinu yara 
nibẹ, Jesu duro sibẹ pẹlu ìlàjì asọ yẹn ti o fi bo o lara. Nigbanaa o mọ pe, “Ohun ti ẹ ba se si ọ̀kan ninu àwọn 
kekere mi wọ̀nyí, Ẹmi ni ẹ se e fun, si ẹni-ami-ororo Mi,” ó dùbúlẹ̀ sibẹ. Iransẹ Ọlọrun nla ni. Ijọ fi se yẹ̀yẹ́, 
wọn se inunibini si i, wọn le e jade, ati orisirisi bẹẹ, sugbọn wolii Ọlọrun ni. Ohun ti o sọ wá si ìmúsẹ. 
Ọpọlọpọ ni ó gbà á gbọ́ ni iran yẹn pẹlu.

Mo fẹ fi han yin bi esu se jẹ ẹlẹtan to. Lọjọ kan o joko si yara ikawe rẹ. Angẹli nla kan ba farahan, pẹlu 
ade ni ori rẹ, ati bata wura l'ẹsẹ rẹ; pẹlu asọ léèsì yika asọ wura rẹ, o wipe, “Martin, njẹ o mọ̀ mí?” O sọ pe, 
“Emi ni oluwa ati olugbala rẹ. Emi ni ẹni ti o gba ọ là. Foríbalẹ̀ fun mi, Martin.” Sugbọn wolii yẹn, ó mọ̀ wipe 
nkankan sàjèjì nibẹ yẹn, o saa n wo o. O sọ pe, “Martin, emi ni olugbala rẹ, Jesu Kristi, foríbalẹ̀ fun mi. Se o 
kò mọ̀ mi ni, Martin?”

Martin saa n wo o, Iwe Mimọ n la ọkàn rẹ kọjá, o wipe, “Satani, kuro lọdọ mi.” Ó ni, “O ní adé kan ni ori 
rẹ, Ọrọ Ọlọrun si sọ pe awọn eniyan mimọ Rẹ ni yoo dee l'ade ni opin àkókò.” Njẹ iyẹn kò ha ni jẹ ìjẹ fun 
awọn ijọ Afedefọ? Kiyesi Ọrọ yẹn arakunrin! Ibi ti o sàn niyẹn.

Lọjọ kan ẹwẹ, ni ibùgbé awọn alufaa, wọn ni agbalagba ẹni mimọ kan nibẹ, ati ọpọlọpọ awọn ọdọ alufaa. 
Ọkan wà ninu wọn ti o ní ìríra. Ẹ kiyesi eleyi, eleyi dara - owe ti o dara loni ni. Oun fẹ́ jẹ́ nkankan ju awọn 
iyoku lọ; ó fẹ́ fi ara rẹ̀ hàn… pe oun ni àsẹ, ẹni nla ni oun, oun dara jù, ipò nla, se ẹ mọ, ati wipe eniyan nla 
kan ni oun. O nilati da yatọ. Ko fẹ ki awọn arakunrin ti o ku… Se ẹ mọ, o nilati da yatọ, se ẹ rii. Oun… ohun 
yoowu to jẹ, ó gberaga gan ni. Oun nikan ni oun wà nibẹ̀, ko si ẹni ti o le fi ọwọ kan òun. Bayi, ẹ kiyesi ohun ti 
o sẹlẹ̀. O nilati ni ohun nla kan; o nilati farawé àwọn ẹni nla. Se ẹ mbá mi kálọ? Se ẹ rii? Nitorinaa o sọ pe… 
ó sọtẹle; o ni, “Oluwa ti se emi naa ni wolii pẹlu. Wolii ni mi.” Bayi, wolii kansoso ni a mọ̀ ni ilẹ̀ naa, oun naa 
ni Martin Mimọ. A bi i ni wolii.

147

Sugbọn ọmọde yii sọ pe - ọ̀dọ́mọdekunrin yii sọ pe - ọ̀dọ́ alufaa yii bii ọmọ ọdun mẹ́ẹ̀dọ́gbọ̀n - o ni, 
“Oluwa ti se mi ni wolii, n o si fihan yin.” O ni, “Lalẹ oni, Oluwa yoo fun mi ni asọ nla kan ti o rẹwà, yoo fi wọ̀  
mí, asọ funfun, n ó si jóko si aarin yin. Nigbanaa gbogbo yin yoo tọ mí wá (ẹẹ rii) ẹ o si maa gba asẹ lati ọ̀dọ̀  
mi.”

Bayi, ẹ ṣe afiwe iyẹn loni, se ẹ rii. “Emi ni yoo jẹ ori ajọ naa. Emi ni yoo maa tọju ẹyin alufaa ti o kù.” 
Lootọ lootọ, lalẹ ọjọ yẹn, wọn tan iná sinu ilé naa, bẹẹ ni akọsilẹ Martin Mimọ sọ. Ẹ ka a! Otitọ sì ni; ìtàn ni. 
Wọn tan iná, gbogbo awọn to kù sì n wò ó, oun si wá sihin… O ni asọ funfun kan, o duro si aarin wọn. O sọ

pe, “Se ẹ ri ohun ti mo sọ fun yin?” Sugbọn iyẹn lodi si Ọrọ naa.

Nigbati wọn si lọ pe olórí ilé-ẹko naa, o rìn lọ sóke sódo diẹ, o wipe, “Ọmọkunrin, iyẹn kò dabi ẹni pe o 
tọ.” O ni, “Ọnà kansoso ni o wà (oun niyi!)… ọ̀nà kansoso ni a fi le mọ. O jọ isẹ-iyanu.” Ẹ woo, awọn ijọ 
Afedefọ yoo bẹ mọ iyẹn ni ní gbogbo ọna. O ni, “Isẹ-iyanu yẹn le dabi ẹni pe o dara, sugbọn kò dabi ẹni pe o 
ba Ọrọ naa mu. Bayi, a ni ẹnikan, wolii ti o ni ami-ororo, orukọ ẹniti a n pe ni Martin. Wa, je ki a lọ siwaju rẹ.”

Ọkunrin naa sọ pe, “Rara, rara, Martin ko ni nkankan lati se pẹlu eyi.”

O sọ pe, “O nlọ lọnakọna!” Wọn si muu ni apa lati muu lọ siwaju Martin, aso naa si fii silẹ.

Wo, yoo tan awọn ayanfẹ ti o ba seese, se ẹ rii. Wọn mọ̀.150

Jesu sọ pe, “Awọn agutan mi mọ Ọrọ mi.” O sọ pe, “Ah, gbọ ohùn mi ni.” Iyẹn ni Ọrọ Rẹ̀. “Eniyan ki yoo 
wa laaye nipa akara nikan, sugbọn nipa gbogbo ọrọ,” se ẹ rii. Awọn ayanfe mọ eleyi. Ọrọ àjèjì tabi ohun àjèjì, 
wọn kò ni tẹlee. Bi o se ri pẹlu awọn eniyan wọnyẹn nigbanaa niyẹn, wọn kò ni tẹlee… Wọn mọ̀ pe Martin wa 
nibẹ, wolii ìran yẹn, ti Ọlọrun fihan nipasẹ Ọrọ naa, ó mọ Ọrọ naa. Ọkunrin yẹn ko si ni lee duro niwaju rẹ.

O tun sọ pe, “Nibiti ẹran tútù ba wà (tabi Ọrọ naa), nibẹ, ni àkókò, ni awọn idì yoo péjọpọ̀ sí.” Bayi iyẹn 
ni… Ti ẹ ba fẹ kọ iyẹn silẹ, iyẹn wa ni Matteu ori kẹrinlelogun, ẹsẹ kejidinlogbon, o kù diẹ ki a de Matteu ori 
kẹrinlelogun, ẹsẹ kẹrinlelogun, ẹsẹ mẹrin sisalẹ rẹ̀ (se ẹ rii) ti ẹ ba fẹ wáa ri. “Nibiti ẹran tutu ba wà (mánnà 
naa wà, Ọrọ naa wà), nibẹ ni awọn idi yoo pejọ pọ si.”

Bayi, mo gbọdọ yara. Mo wo òkè nibẹ yẹn mo si ri aago… Agogo mejila kọja isẹju meje tabi mẹjọ. N ó 
yara kankan, tabi a le pari rẹ ni asalẹ yi, eyi ti ẹ ba fẹ se nibẹ: lowurọ yii tabi ni asalẹ yii. Ẹni melo lo nilati lọ 
sile loni lẹyin isin, ẹ jẹ ki a ri ọwọ yin. Kai! O san ki ntẹsiwaju. Mo tọrọ aforiji wipe mo da awọn eniyan duro 
lori foonu nibẹyẹn, sugbọn n o yara. O ni iye lori ju owo yin lọ. Mo gbagbọ pe o ri bẹẹ si mi. Owo yin yoo 
sègbé. Eleyi kò ni sègbé; Ọrọ naa ni, se ẹ rii.

“Nibiti okú ba wa, nibẹ ni awọn idi yoo pejọ pọ si. Nibiti oku - nibiti ẹran pipa ba wa, nibẹ ni awọn idi yoo 
pejọ pọ si. Nibiti ẹran àsẹ̀sẹ̀pa ba wà, Ọrọ àkókò, nibẹ̀ ni awọn idi yoo pejọ pọ si.” Sugbọn lẹyin ti o ba ti rà 
tán, nigbanaa ni awọn igún yoo fò wá sibẹ. Se ohun ti mo nsọ ye yin? Nigbati a ba sẹ̀sẹ̀ pa ẹran, ni awọn idi 
yoo wa; sugbọn lẹyin ti o ba ti wà níbẹ̀ ti o si ti rà, nigbanaa ni awọn igún yoo wá. Idì kò ni ní nkankan se pẹlu 
rẹ. Jesu sọ pe, “Nibiti oku ba wa, nibi ti manna ti nrọ silẹ, alẹ ọjọ ti mánnà ba sẹsẹ rọ lọ́tun, nibẹ ni awọn idì 
yoo pejọ pọ fun-un.” Iyẹn ni mánnà fun ọjọ́ naa, ẹ rii. Ẹ kiyesii.

Ṣugbọn lẹhin ti o ti rà, ti awọn ìdin ti wọ inu rẹ, nigbanaa ni awọn igún yoo wa. Wọn ko lè gbóòrùn rẹ 
ayafi ti o bá rà. Abájọ ti Jesu fi dide duro nibẹ ti Ó sọ pe, “Jerusalẹmu, ìwọ ti o sọ gbogbo awọn wolii ni 
okuta…” Kiyesi ọrọ-orukọ ẹnikan yẹn. “Jerusalẹmu, Jerusalẹmu, yoo ti pẹ to ti Emi yoo (Tani ẹni naa?)… yoo 
ti pẹ tó ti N ó fi ràdọ̀ bò ọ gẹgẹbi àgbébọ̀ adìyẹ se nse si awọn ọmọ rẹ… Iwọ ti o sọ gbogbo awọn wolii ti Mo 
Ran si ọ ni okuta…”

154

Ijọ nla Jerusalẹmu yẹn,

Jerusalẹmu, eyiti ko si ni ori ilẹ aye, sugbọn àwa jẹ ti Jerusalẹmu ti òkè, nibiti Ọrọ naa ti wa, lati ìyàntẹ́lẹ̀  
(ẹẹ rii); kii se Jerusalẹmu àtijọ́ ti o nsègbé, sugbọn Jerusalẹmu titun ti ko lee sègbé; kii se Jerusalẹmu atijọ 
nnì ti a ti ọwọ eniyan kọ́, sugbọn Jerusalẹmu Titun ti Ọlọrun kọ́ (se ẹ rii); Ọrọ naa ní òkè nibẹyẹn ti a nfihan 
bayi. “Ni ile Baba Mi ni ọpọlọpọ ibùgbé wà, n ó lọ pèsè wọn silẹ fun yin,” Ẹlẹda funrarẹ ti o n se òpópónà 
wura ati bẹẹ bẹẹ lọ. Ìyẹn ni kii sègbé.

“Jerusalẹmu, Jerusalẹmu, yoo ti pẹ to ti Emi yoo… (lati ibẹrẹ àkókò, kii se ẹni kẹta, tabi ẹlomiiran, 
sugbọn) emi iba ràdọ̀ bò ọ́, bi àgbébọ̀ adiyẹ se n se si awọn ọmọ rẹ, sugbọn iwọ kò fẹ. Sugbọn bayi, wakati 
rẹ ti de,” se ẹ rii. Nibiti òkú ba wà, ni awọn idì maa npejọ pọ si. Sugbọn lẹyin ti oku naa ba ti rà, nigbanaa ni 
awọn igún yoo pejọ.

Ẹ kiyesii. Mose, ko fi igba kan fun awọn ọmọ Ọlọrun - Mose jẹ idì - ko si fi igba kankan fun awọn ọmọ 
Ọlọrun ni àjẹkù Noa; o ni ọ̀tun Ọrọ Ọlọrun. “Oluwa Ọlọrun ba mi pade ni aginju, o si fi idi ọrọ rẹ mulẹ, o si ran 
mi sokalẹ wa sibi lati pè yin jade.” Lẹyinnaa ni awọn aláfarawé dé ni àyíká, wọn n se afarawe rẹ. Sugbọn oun 
ni Ọrọ àkọ́kọ́ naa, nitori Ọlọrun sọ fun Abrahamu, ẹniti o ni ileri naa, “Iru ọmọ rẹ yoo se atipo ni ilẹ ajeji fun 
irinwo ọdun, sugbọn Emi yoo bẹ wọn wò N ó si kó wọn jade pẹlu ọwọ agbara nla.”

Mose wipe, Bayi, Oluwa Ọlọrun yio ba mi sọ̀rọ, yio si fihan mi, O si ti sọ ohun ti mo gbọdọ se fun mi, n o 
si sọ fun yin.“ Ó ni, ÈMI NI ni o ran mi, kii se Mo ti wà nigbakan ri, tabi N o wà, EMI NI, ọrọ lọwọlọwọ, Ọrọ 
isisiyi. Kii se Ọrọ ti o wà nigbakan ri tabi Ọrọ ti o mbọ; Ọrọ ti o wa bayi. Se o ye yin? ”EMI NI…“ EMI NI ni Ọrọ 
naa. ”Ni atetekose ni Ọrọ wa, Ọrọ naa si wà pẹlu Ọlọrun.“ Se bẹẹ ni? ”EMI NI…“ ”Ọlọrun ran mi gẹgẹbi wolii

Rẹ̀ lati fi eleyi han pe o jẹ otitọ: 'EMI NI ìdáhùn si Ọrọ yii.' O sọ fun mi ki n sọkalẹ wa sihin ki n si se eyi.“

Nigbati o si see, Farao sọ pe, “O dara, a ni ọpọlọpọ awọn ọmọkunrin ninu ẹgbẹ wa ti o le se bẹẹ 
paapaa” - awọn alafarawe. Jesu wipe, “Bayi, iyẹn yoo tun pada sẹlẹ lẹẹkan sii ni ikẹyin ọjọ (sẹ ẹ rii), wọn nsọ 
wipe awọn jẹ nkankan naa.” Ẹ woo, tani o kọkọ sọkalẹ wa. Ẹ kiyesi ẹni ti o duro ti Ọrọ naa. Bi a se n mọ̀ọ́  
niyén.

Nitorina ẹ rii...

A se akiyesi pe Mose kò fun wọn ni ohun ti o wa ni àkókò ti Noa. “A nkan ọkọ̀ kan bayi, nitori Ọrọ naa 
niyẹn. Se ẹ mọ, Noa kan ọkọ̀ kan ni igba kan.” Rara, awọn igún ni o njẹ iyẹn. Rara, rara! Eleyi jẹ Ọrọ ti a se 
ileri.

Kiyesii. Fun isẹ-iransẹ rẹ ti o gba lati ọdọ Ọlọrun, o ni ojulowo Ọrọ Ọlọrun ti a ti yan tẹlẹ fun wakati yẹn. 
Bẹẹ naa ni Jesu ko fun wọn ni àjẹkù Mose, Mose ni ọrọ fun wakati yẹn, sugbọn Mose jẹ wolii. Ọlọrun funra 
Rẹ̀ niyi, se ẹ rii. Ko fi ìgbà kan fun wọn ni ounjẹ ajẹku Mose.

Ṣugbọn ẹ kan wo awọn igún yẹn ninu akojọpọ ijọ eniyan, ti wọn n jẹ ẹ. “Kai! A ni Mose; a ko nilo lati ni ọ.”

O sọ pe, “Ibasepe ẹ mọ Mose ni, ẹ bá mọ̀ Mí, nitori Mose sọ nipa Mi.” Kinla! Se ẹ rii? Nibiti oku ba gbe 
wà, nibẹ ni awọn idì yoo pejọpọ si - awọn idì! Ẹran àsẹ̀sẹ̀ pa ti Ọrọ naa, Ọrọ ti a gbe dide ti o si sanra, ti a si 
ti fihàn, ti a si fi fun awọn ọmọ fun ounjẹ, kii se ti ẹran atijọ ti o ti wà nilẹ fun ọgọọgọrun ọdun; yoo wa nibẹ. 
Bakanna ni bayi! Luther ni isẹ-iransẹ ironupiwada, sugbọn ẹyin ọmọ-ẹyìn Luther ti ẹ jẹ́ igún. Awọn Onitẹbọmi 
ni isẹ-iransẹ kan, sugbọn ẹ̀yin igún ijọ Onitẹbọmi, se ẹ rii. Awọn ijọ Afedefọ ni isẹ-iransẹ kan (mo nsunmọ ile 
bayi), ẹyin igún Afedefọ. Sugbọn “Nibiti ẹran àsẹ̀sẹ̀pa bá wa, nibẹ ni awọn idì yoo pejọ si.”

Ẹ ranti, ẹ kò lee fi ẹran Katoliikì ti o ti bàjẹ́ bọ́ awọn atẹle Luther ni ọjọ wọnyẹn (ẹ lè see bayi). Bẹẹko sà! 
Ó ni ẹran ọ̀tun. Igba ijọ yen niyẹn. Ẹ ko lè fi ounjẹ Luther bọ awon Elétò. Ah, rara! Ko fẹ ẹran rira yẹn; o ti rà. 
Se ẹ rii, ìyè ti fii silẹ o si ti wọ inu nkan miiran lọ. Pòpórò ọkà ti tẹ́lẹ̀ tí o ti kú niyẹn. Ìyè naa ntẹsiwaju. Bẹẹni ẹ 
ko lee fi ounjẹ awọn Afedefọ bọ iyawo Kristi. Ko seese! Awọn ipejọpọ tí ìdin ti jẹ, wọn kò wúlò! Rara, rara! 
Nitori ileri naa ni pe, “Ati ki ọjọ nla ọjọ eru naa to de, Emi yoo ran wolii Elijah si yin. Yoo da ọkan awọn ọmọ 
pada si igbagbo awọn baba lẹẹkan sii.” Gbogbo awọn ilẹri wọnyi ni a ti se ninu Bibeli, “Emi yoo see,” nibẹ si 
ni awọn idì yoo pejọ si. “Gbogbo awọn ti Baba ti fi fun Mi yoo tọ mi wa,” se ẹ rii.

Jesu ko gbiyanju iyẹn. Ṣugbọn nigbati Jesu de, O ri wọn... ẹgbẹ awon igún. “A ni Mose ati Ofin,” e rii. O 
dara, iyẹn dara fun jijẹ nigbayẹn ti a paa ti a si fifun wọn, ẹ rii. Iyẹn dara nigba yẹn, sugbọn ẹyi ni a sọtẹlẹ fun 
Mose funrarẹ ti o pa irubọ naa; wipe “Oluwa Ọlọrun yin yoo gbe wolii kan dide laarin yin lara awọn arakunrin 
yin. Yoo si se pe ẹnikẹni ti ko ba so mọ́ wolii yẹn ati ohun ti O ba sọ, a o gee kuro laarin awọn eniyan naa.” O 
si ri bẹẹ.

161

Wo bi nkan bii ẹgbẹta asọtẹlẹ ti Majẹmu Laelae se sẹ nibẹyẹn si Jesu Krsiti lara. “Wọn lu ọwọ Mi ati ẹsẹ 
Mi.” Bii… Mo gbagbe melo ni a mu sẹ nibẹyẹn ni wakati meje tabi mẹjọ ọjọ-aye Rẹ́ ti o kù, ohun gbogbo ti 
awọn wolii naa sọ, ni pipe!

Ti mo ba sọteḷẹ loni pe nkankan yoo sẹlẹ ni ọdun kan si akoko yii, boya mo ni aaye ogún ninu ìdá ọgọrun 
pe yoo sẹ, ibaa jẹ titọ tabi aitọ. Ti mo ba si sọtẹlẹ pe iyẹn yoo sẹlẹ laisọ akoko, mo ni ida ti o kere sii. Ti mo 
ba sọ ìgbà ti yoo sẹlẹ, yoo tun fun mi ni aaye tíntín sii. Ti mo ba sọ ibi ti yoo ti sẹlẹ, yoo tun fun mi ni ààyè 
kékeré sii. Ti mo ba sọtẹlẹ ẹni ti yoo sẹlẹ si, nigbanaa mo ni ààyè ti o kere julọ pe yoo sẹ, ti kii ba sẹ otitọ. Ati 
gbogbo ọrọ (halleluyah!) ti a kọ nipa Messiah yẹn ni a mu sẹ dé oju àmì! Dé ibi wipe ni ọjọ kan ti O n ka Iwe 
Mimọ, O duro laarin meji gbolohun naa O si wipe, “Ẹmi Ọlọrun mbẹ lara mi lati waasu ihinrere ati lati gba…” 
O si duro laarin meji gbolohun naa, nitori eyi ti o kù nibẹ wà fun bibọ Rẹ̀ léèkejì. Amin! “Ọrun oun aye yoo 
kọja lọ; Ọrọ Mi ki yoo kọja,” se ẹ rii.

Oun ni Ọrọ nigba naa ti o mbọ wọn nigba naa. Mose sọ otitọ fun wọn. Sugbọn njẹ ẹ rii, wọn maa n sọọ 
di àdámọ fun awọn igún lati… Diẹ maa nsẹku lẹyin ti awọn idì ba ti jẹun tí wọn sì ti lọ si ile. Lẹyinna wọn 
nduro lati ri nkan miiran. Ọrọ naa, wọn sọ pe, “O yẹ ki o wà nihin yii. A ni agbọnrin lana. A ó ni àgùntàn lọla.” 
Ẹ ri ohun ti mo nsọ bi? “Ẹran agbọnrin ti o ti pẹ wa nilẹ nibẹ ti o nbàjẹ́, a ó ni àgùntàn loni. Nibo lo wa?” Ẹ ri 
ohun ti mo n sọ bi? Ounjẹ awọn Angẹli! Awọn eniyan ti o jẹ manna ni ọjọ kan, ti wọn ba gbiyanju lati fi pamọ 
di ọjọ keji, yoo bajẹ. Ẹ ko ha ri gbogbo awọn afiwe wọnyi, bi o ti pẹ to? Bakanna ni bayi.

Ẹ kiyesii, awọn igún ọjọ Jesu naa n lé awọn ẹmi esu jade, awọn ẹni-ami-ororo, lara ẹran atijọ. Se bẹẹni? 
Wọn n le awọn ẹmi esu jade. Jesu sọ bẹẹ. Ẹ si ranti, wọn ni awọn wolii ni ọjọ wọnyẹn. Káiáfà olori alufaa 
sọtẹlẹ. Ẹni melo lo mọ iyẹn? Kaiaifa sọtẹlẹ. Ẹ wo ipo ti èpò wa ni oko. A bomi rín pẹlu àmì-òróró kanna. Èése 
ti Bibeli fi sọ wipe ó sọtẹlẹ? Nitori oun ni olori alufa ni ọdun yẹn, igún ti o ti rà, èpò ati ẹ̀gún ti o wà laarin 
àlìkámà, sugbọn Ẹmi ba lee, ojulowo Ẹmi Mimọ Ọlọrun. Ẹmi Mimọ Ọlọrun  bà  lee  lati  waasu,  lati  sọtẹlẹ,  ki

àsọtẹ́lẹ̀ naa si wa si imusẹ, o si se, o si kan Ọrọ wakati naa ti a fihan mọ agbelebu. Ah, ara, ki Ọlọrun saanu! 
Bawo ni a o ti sọ awọn nkan wọnyi pẹ to (ee rii), a o ti wo inu Iwe Mimọ to?

Emi yoo yara. Mo ni to awọn oju-iwe mẹwa ti Iwe Mimọ nibi, bawo... wiwadi ohun gbogbo. Òòrùn nran 
sori olododo ati alaisododo bakanna.

Jesu sọ pe - lati fi eyi fihan - “Ti Mo ba nle awọn ẹmi esu jade nipa ọwọ Ọlọrun, nipa tani awọn ọmọ yin fi 
nle wọn jade? Bayi, wọn nle awọn ẹmi esu jade. Wọn nsọtẹlẹ. Se bẹẹni? Sugbọn wọn ko mọ Ọ, wipe oun ni 
Ọrọ wakati naa. Kini idi? Nitori kò darapọ̀ mọ́ wọn. Bayi ẹ wo Matteu ori kẹrinlelogun, ẹsẹ kẹrinlelogun: ”Awọn 
eke kristi, awọn eke ẹni-ami-ororo, yoo dide. Wọn o si jẹ wolii eke, wọn o maa sọtẹlẹ (se ẹ rii), wọn o si tan 
awọn ayanfẹ jẹ ti o ba seese.“ Se o ye yin bayi?

Ẹ kiyesii. Awọn ọmọ… “Nipa tani awọn ọmọ… Ti Emi ba nle awọn ẹmi esu jade nipa Ọrọ Ọlọrun, (ti o si 
jẹ wipe Oun ni Ọrọ Ọlọrun), nipa tani awọn ọmọ ijọ-adamọ yin fi nle wọn jade?” Bayi… Ọlọrun nikan ni o si lè 
lé ẹmi esu jade, a mọ iyẹn, Ọlọrun nikan, nitori alagbara naa nilati lagbara ju ẹniti o wa ninu ile rẹ lọ. Wọn ni 
agbara lati se e. Ẹ mọ wipe Ifihan ibẹyẹn sọ pe oun… wipe asodi-si-Krisiti ti yoo dide ni ikẹyin ọjọ se awon 
isẹ-ami ati isẹ-iyanu ti o tan gbogbo awọn ti o ngbe ori ilẹ aye jẹ, o si tan gbogbo wọn jẹ, ati Kristẹni ati 
gbogbo wọn, awọn ti a kò kọ orukọ wọn sinu iwe-iye Ọdọ-Aguntan (o nsọ nipa Matteu ori kẹrinlelogun, ẹsẹ 
kẹrinlelogun) awọn ti a kò kọ orukọ wọn sinu iwe-iye Ọdọ Aguntan lati ipilẹsẹ aye wa. Ìyè yẹn ti o wa ninu 
gbòngbò ojulowo igi ọsàn yẹn, eyiti o dagba soke ninu gbogbo igi ọsan yẹn ati awọn to ku, o si n kọja lọ, o fi 
èso si òkè igi naa, ga ju gbogbo ẹka ati ewe ijọ-adamọ lọ… Se o ye yin? N o yara.

Alagbara eniyan...

Ẹ ranti Dafidi bayi, o jẹ olootọ ati olododo, o ngbiyanju lati se isẹ kan fun Ọlọrun sugbọn a kò yan-an lati 
se e. Awọn, awọn ẹni-ami-ororo… Sugbọn Jesu wipe, “Wọn nkọ ni fun ẹ̀kọ́, itumọ ti awọn eniyan fi si Iwe-
Mimọ” (ẹẹ rii), kii se Ọrọ Ọlọrun, kii se Ọrọ Rẹ ti a fihan. Wọn nkọni ni Kristi itan, (se ẹ rii), ohun ti o wa 
nigbakan ri. Bibeli si sọ pe O wa lọwọlọwọ: “Emi ni, kii se nigbakan, tabi yoo wa; Mo wa bayibayi.” Oun ni 
Ọrọ yẹn ti o wa láàyè ni ibi yi. Ni atetekọse Oun wa ni… O wa ni èéhù; O wa ni ìrùkèrè; O wà ninu sùkù; 
sugbọn bayi O ti wà ninu wóró ọka.

167

Bayi, ẹ pada ki ẹ gbiyanju lati wa laaye leekan sii. Ti o ba jẹ wipe iye yen ti subu lule, se e ro pe iye yen 
lee soro… ki o pada leyin igba ti o ti fi poporo gbigbe yen sile, se o le tun pada lati gbe inu re bi? Ko se bee ri. 
“Nitori ko seese fun awon ti a ti la loju leekan ri, ti won ko si tesiwaju pelu Oro naa bi o se nse…” Won ti ku, 
won ti lo. “Ati egun oun osusu eyiti o sun mo kiko, opin eniti yoo je ijona…” Se bee ni? Bayi, mo nyara bi mo 
se le see to.

168

Ẹ kiyesii, Iwe Mimọ bayi. Wọn nfi Ọlọrun itan kọ ni (ẹẹ rii), bi wọn se ngbiyanju lati gbe ni igba ti o ti kọja, 
bii, “O dara, Wesley sọ bayi-bayi; Lagbaja sọ bayi-bayi.” Ẹ nkọ Ọrọ ileri ti ọjọ oni, manna ti a fihan gbangba 
fun ọjọ oni. Wọn gbiyanju lati fi ògbó waini ti Luther, Onitẹbọmi, Afedefọ sinu ìgò-awọ titun tiwa. Ko sisẹ. 
Waini titun tiwa ninu igo-awọ atijọ tiwọn kò le sisẹ. Ti wọn ba gbiyanju lati fi waini titun yii sinu ijọ-adamọ, iwa 
asiwere wọn yoo di mimọ. Wọn ko lee se e; yoo fọọ danu. “Bayi, arakunrin, mo ti ri Ọrọ Ọlọrun daradara 
nipa Ọrọ naa…”

169

“Bayi, ẹ wo ibi, dokita, ti o ba jẹ... A ko le ni iyẹn.” Ned, mo ro pe o ti ni diẹ lara iyẹn laipẹ yii. “A ko saa lee 
gba iyẹn nibi; ni bayi, emi yoo kuku fẹ ki o maa tẹsiwaju…” Se ẹ mọ. Se ẹ rii, ko lee sisẹ. Yoo fọ yanga. Ẹ ko 
lee fi ège asọ titun si ara àkísà asọ, nitoripe gbogbo rẹ yoo tun di akisa ni, se ẹ rii. Jesu ko ha sọ bẹyẹn bi? Ẹ 
ko lee fi waini titun sinu igo-awọ ti o ti gbo; awọn mejeeji yoo fọ dànù. Waini titun ní ìyè ninu. O dara.

170

Ẹ sakiyesi nkankan nibi kiakia bayi bi a se nmu ọrọ wa yii wa si opin. Ẹ kiyesi Ifihan Ori kẹrindinlogun, 
ẹsẹ ikẹtala si ikẹrinla. Ti ẹ ba fẹ kọ iyẹn silẹ, n ko le ari aye lati ka a. Mo fẹ ki o da yin loju pe ẹ rii.
171

Kiyesii bayi, eleyi ni didún laarin Igo Ibinu Ikẹfa ati Ikeje. Bayi, a o pari laipẹ yii, bi isẹju kan, ti ẹ ba saa le 
farada fun bi isẹju melo kan sii. Mo npari bayi, kiyesii.

Ifihan Ori kẹrindinlogun, ẹsẹ ìkẹtàlá si ìkẹrìnlá, laarin igo-ibinu ikẹfa ati ikeje, ẹmi àìmọ́ meṭa bii ọ̀pọ̀lọ́ (njẹ 
ẹ sakiyesi iyẹn?) jade lọ lati ẹnu ẹnikan. Kiyesii bayi, kiakia, se ẹ ti setan, ẹ sọ pe, “Amin!” Awọn ẹmi mẹta!

Bayi, arakunrin ijọ-adamọ, joko jẹẹ fun isẹju kan. Mase dide ki o jade kuro ninu gbọ̀ngàn yii, ati ẹyin ti ẹ 
wà lori redio yii… lori tẹlifoonu. E mase pa ẹ̀rọ agbohùnsílẹ̀ yin; ẹ jóko jẹ́ẹ́ fun ìsẹ́jú kan ki ẹ si feti silẹ. Ti a ba 
ti ọwọ Ọlọrun bí ọ, iwọ yoo se bee.

Mẹtalọkan ti awọn ọpọlọ. Ọpọlọ jẹ ẹranko ti o maa nwo ẹyin. Kii wo ibi ti o nlọ; o maa nwo ibi ti o ti172

mbọ, se ẹ rii. Se ẹ ko rii ni? Nibo ni a ti bi ẹkọ mẹtalọkan? Ẹ ranti, ẹmi aimọ mẹta, ẹmi kọọkan. Se o nye

yin?

Kiyesii. Wọn boju wo ẹyin si Igbimọ Nikia nibiti wọn ti bi ẹkọ mẹtalọkan - kii se ninu Bibeli; ko si ohun to 
jọ bẹẹ. Wọn boju wo ẹyin si Igbimo Nìkíà, ni Nikia, Romù, nibiti wọn ti bi mẹtalọkan. Kiyesi ibi ti wọn ti wa. 
Kiyesii, mẹtalọkan ti ọ̀pọ̀lọ́ jade lati inu mẹtalọkan atijọ, o bi mẹtalọkan titun, iya wọn. Inu kini o ti jade wa? 
Mẹtalọkan kan; drágónì naa (se ẹ rii), ẹranko naa, ati wolii eke naa, mẹtalọkan titun kan fun… Nigbawo ni 
awọn ọpọlọ yii yoo jade? Nigbawo ni o se bẹẹ? Kiyesii. Wọn ti wà nibẹ tẹlẹ, sugbọn kò farahan titi di akoko 
aarin igo-ibinu kẹfa ati ikeje, kété saaju ki a tó si awọn èdídí lati fii han. Nitori ninu isẹ-iransẹ ti angẹli keje, a ó 
mọ awọn ijinlẹ Ọlọrun, gbogbo awọn ohun mẹtalọkan wọnyi, ati iribọmi eke, ati ohun gbogbo ni a o fi han. 
Ọlọrun ko ràn wa lọwọ lati ri ohun tii se otitọ.

Ki a masi se ro pe ẹnikan lo ngbiyanju lati sọ nkankan lati…

Mo ni imọlara pe ẹmi yẹn nse àtakò iyẹn, se ẹ rii? Emi ko sọrọ nipa ara mi, arakunrin; mo nsọ nipa ti 
Angẹli Oluwa ti mbẹ ni agọ. Bẹẹ gan-an ni.
173

Kiyesii. Mẹtalọkan kan, dragoni naa. Ẹni melo lo mọ ohun ti dragoni naa jẹ? Roomu ni. Dragoni naa si 
duro niwaju obinrin naa lati pa ọmọ rẹ̀ jẹ ni kété ti a ba ti bii. Se bẹẹ ni? Kini ẹranko tumọ si ninu Bibeli? 
“Agbara.” O dara.

Woli eke, wolii eke kan, eke ẹni-ami-ororo kan, se ẹ rii.

Nibo lo ti bẹrẹ? Eyi jẹ wolii eke (ẹyọkan). Wolii eke, poopu àkọ́kọ́. Ati lati ibẹ ni àgbèrè naa ti jade wa ati 
iya awọn agbere, gbogbo rẹ. Mẹtalọkan eke ndide bọ, kii se ni ibẹrẹ awọn ọjọ́, ko nii farahan ni ibẹrẹ ọjọ́, ó 
tẹ̀siwaju pẹlu rẹ̀. Sugbọn nigbati awọn èdídí meje naa dé ti wọn sì si awọn ijinlẹ naa ti wọn si fi wọn hàn, 
nigbanaa ni awọn ọpọlọ, ẹmi aimọ mẹta bii ọpọlọ, jade wa lati fi ara wọn han; ẹkọ mẹtalọkan ti o tako otitọ. 
Se ẹ ri ibi ti o ti wa? Se ẹ ri ibi ti o npada si? Igbimọ Ijọ Agbaye. Ara kannaa ni gbogbo wọn ojàre, ẹmi kannaa, 
nkan kannaa. Si kiyesii. O kún fún ẹtan, o nsise iyanu. Awọn wọnyi si jẹ ẹmi esu ti wọn jade tọ awọn òrìsà ori 
ilẹ aye lọ, wọn nse isẹ iyanu lati tàn wọn jẹ ni ikẹyin ọjọ; wọn ó si se e láseyọrí. Kini Ọlọrun sọ nipa… Ẹmi 
esu yẹn sọ pe, “Emi yoo sọkalẹ lọ n o si bọ si ẹnu awọn wolii yẹn, n ó mu ki wọn sọ asọtẹlẹ irọ, lati mu ki 
Ahabu jade wa si ibẹyẹn ki a le paa run.”

174

Ọlọrun sọ pe, “Lọ, iwọ yoo saseyọri. Iwọ yoo mu ki wọn gbàá gbọ́. Won ko si lori Oro yen lati ibere. Lo, 
nitori iwo yoo ro o. Iwo ni eniti yoo see nigbati o ba wo inu awon wolii eke wonni, nitori o ngbekele won taara. 
Ko si mo ohun kan nipa Oro naa, beeni ki yoo si fe lati ko nipa re. Ko le see, nitori egun ni oun lati ibere wa,” 
e o rii. “Iwo yoo saseyori.”

175

Ẹ wo awọn ọpọlọ èké wọnyi, wọn nwo ẹyin. “Njẹ ẹ mọ ohun ti wọn sọ ni Nikia nibẹyẹn?” Emi ko bikita 
ohun ti wọn sọ ni Nikia; emi nsọ ohun ti wọn sọ nibi itẹ Ọlọrun, ohun ti yoo sẹlẹ, kii se ohun to ti sẹlẹ; ohun ti 
yoo sẹlẹ, nitori Oun ni EMI NI, se ẹ rii.

176

Eke. E wo iyẹn. Kiyesi ibiti wọn ti wa.

Ẹ feti silẹ daradara bayi, a riran kedere lẹyin ti a ti si awọn èdídí méjèèje; iyẹn ni lati fi ijinlẹ naa han. Kini 
mẹtalọkan yẹn? Nibo ni a ti pèé ni mẹtalọkan ri? Nibo ninu Bibeli ni o ti sọ ọrọ mẹtalọkan? Nibo ni ọlọrun 
mẹta ti lè wá, ti a wa n sin ọlọrun mẹta lai kii se keferi? Bawo ni wọn se le jẹ otootọ, nigbati O wipe, “Emi ati 
Baba mi, ọkan ni wa. Bikosepe ẹ ba gbagbọ pe Emi ni Ẹni naa, ẹ o sègbé ninu ẹsẹ yin (se ẹ rii), aigbagbọ 
yin.” Aigbagbọ ni ẹsẹ. Ẹ o sègbé ninu aigbagbọ yin.

177

Ah, tani ẹyin nfi mi pe? Nibo lẹ sọ pe mo ti wa? Ah, se ẹ mọ Baba mi,

Tabi ẹ le sọ orukọ Rẹ?

Emi ni ododo Saroni, Imọlẹ ati Irawọ Owurọ.

(se ẹ le sọ ẹniti o jẹ fun mi?) EMI NI ti o ba Mose sọrọ

Ninu igbo ti o gbina.

Emi ni Ọlọrun Abrahamu, Imọlẹ ati Irawọ Owurọ. Emi ni Ododo Saroni.

Ah, nibo ni ẹ sọ pe Mo ti wa? Ah, se ẹ mọ Baba mi,

Tabi ẹ le sọ orukọ Rẹ? (Amin!) Emi ni Alfa, Omega,

Ibẹrẹ lati opin.

Emi ni gbogbo isẹda, Jesu si ni orukọ Re.

Bẹẹ ni. Ko si mẹtalọkan. Rara sà! Eke niyẹn. Awọn èdídí meje si awọn ijinlẹ yẹn wipe yoo pari, o 
farahan. Èdídí si, o túu silẹ, o farahan, o fi otitọ ti o farasin han ni gbangba, eyiti awọn Edidi ti fi pamọ lati 
awọn ọdun yii wá, nipasẹ awọn ijọ yẹn ati awọn ijọ-adamọ. Agbere nla ti Ifihan ori keje; tani? Sugbọn o jẹ́ ìyá 
awọn agbere pẹlu, se ẹ rii.

178

Bayi, o sọ pe “Arakunrin Branham,” “ẹ pè wọ́n ni igún,”, Otitọ ni. Sugbọn ẹ ranti, igún jẹ́ ẹyẹ. Oun naa ní 
ami-ororo lati fò pẹlu. Awọn ẹmi mejeeji yoo sunmọ ara wọn tobẹẹ gẹẹ ti yoo tan awọn ayanfẹ jẹ. Igún tobi bii 
idì. O lee fo bii idì, o si ni àmì-òroro lati fò, tabi lati waasu, tabi lati sọtẹ́lẹ̀ (kiyesii) bakannaa bii idi, sugbọn ko 
lee fo lọ sokè bii idi. Rara, rara. Ti o bá gbiyanju lati tẹ̀lé idi, ìwà asiwere rẹ yoo farahan. Bẹẹni, sà! Ko lee 
tẹ̀lé idì. O le sọ pe, “Ah, mo gbagbọ pe Ọmọ Ọlọrun ni Jesu Kristi. Mo gba Ọlọrun Baba gbọ, Olódùmarè, 
Ẹlẹda ọrun oun aye, Jesu Kristi Ọmọ Rẹ, ati bẹẹ bẹẹ lọ.” Ah, dajudaju, o lee se iyẹn. Sugbọn wipe O jẹ ọkan 
naa lana, loni, ati titi laelae? Se ẹ rii?

179

Idì jẹ ẹyẹ pataki ti a kanlẹ da. Ko si iru rẹ lori ilẹ aye, se ẹ rii. Ti igun ba gbiyanju lati tẹle e, tabi ẹyẹkẹyẹ 
miiran, yoo tuka ni. Iwa asiwere rẹ yoo di mímọ̀, dajudaju. Yoo fọnka nigbati o ba gbiyanju lati fi waini titun 
sinu igo atijọ, se ẹ rii. Yoo fọnka. Yoo tuka. A kò dáa, a kò… A kò se ara rẹ ni ọna ti o fi le duro loke yẹn. 
Nigbati o ba de ibi awọn oke nibẹyẹn, ti a ko ba dáa bẹẹ, ti a ko yàn-án bẹẹ, ti a ko pinnu rẹ bi idi, yoo tuka 
yẹ́lẹyẹ̀lẹ ni. Awọn ìyẹ́ rẹ yoo yọ sọnu kuro lapa rẹ, yoo si subu sori ilẹ. Dajudaju! Ko lee tẹle ẹyẹ idi lọ si oke. 
Ti o ba gbiyanju lati se bẹẹ, iwa asiwere rẹ yoo farahan. Bẹẹ ni. O ko lee se e.

180

Kilode? Ko le riran bi idi. Kini ìwúlò lati gbiyanju lati fo lọ soke pupọ ti o kò si lee ri ibi ti o wa nigbati o ba 
de ibẹ? Ti ó ba si gbiyanju, ki ó tilẹ gbiyanju lati fara we idi ni giga, oju rẹ̀ yoo fọ́ ti kò fi ni mọ ohun ti ó nse. 
Bẹ̣ẹ ni. O npariwo, o nkigbe, o nse orisirisi, sugbọn iwọ saa sọ Ọrọ naa fun-un, arakunrin, iwa asiwere rẹ 
yoo di mimọ.

181

Baa soro nipa iribọmi ni orukọ Jesu Kristi, tabi pe Oun jẹ ọkanna lana, loni ati titi lae… ati orisirisi bẹẹ, si 
sọ fun-un… “Ah, duro isẹju kan na,” se ẹ rii. Nibẹ ni awọn ìyẹ́ rẹ̀ yoo ti jábọ́. Se ẹ rii, o ti fò sókè o si nsọtẹlẹ, 
o nlé awọn ẹmi esu jade, o nfedefọ, o npariwo, o nse orisirisi, o nsalọ soke sodo. Sugbọn mase gbiyanju lati 
tẹle e lọ soke nibẹyẹn, ọmọ; a ó fii han dajudaju. Sibẹ a yàn-án tẹ́lẹ; a ta ami-ororo sii. O lee fò. O lee gbé 
ara rẹ̀ ró ki o si lọ soke nibẹ, sugbọ̣n kii se… o fò sókè diẹ ni. Se ẹ rii, o lee jẹ ẹran rirà, sugbọn ko lee jẹ ẹran 
àsẹ̀sẹ̀pa ti o ti ibi itẹ wá. O fọju. Ara rẹ kò balẹ̀, sugbọn kò mọ ohun ti o nfun-un ni aini ibalẹ ara. Se ẹ rii, Ẹmi 
kanna ti o ba lee gẹgẹbi òjò lati sọọ di alikama… Kii se alikama lati ibẹrẹ wa. O ntuka. “Ah, n ko lee lọ sibi ti… 
”Ah, rara sà! Mo mọ ọmọwe Jones…“ Ah, bẹẹni, tẹsiwaju! tẹsiwaju ti o ba fẹ.

Kiyesii. A ko bii, tabi daa, tabi yàn-án tẹlẹ lati jẹ iru ẹyẹ bẹyẹn. O lee jẹ ọsan wẹwẹ ti o n dagba lara igi 
ọsan, sugbọn ko fi igba kankan wà lati inu gbòngbò. O jẹ ohun kan ti a fi kún-un. Nigbati wọn ba si ti goke de 
ibi giga ninu ijọ-adamọ wọn ti wọn kò lè ri ifihan Ọrọ Ọlọrun ti a yan tẹlẹ, nigbanaa iwa asiwere wọn yoo di 
mimọ. “Ah, iru nkan bẹyẹn, imọlẹ ní orí, ati gbogbo… Ah, isọkusọ,” se ẹ rii. Sọ di mimọ!

182

A ko daa lati ríran jìnnà. O kan lee riran de ibi ti awò-ojú ijọ-adamọ rẹ ba jẹ ki o riran de. Sugbọn lẹyin 
iyẹn, o fọ́jú bi adan. Nigbanaa ni a fi iwa asiwere rẹ han. Nibẹ ni idi tootọ joko si lati jẹun. Bẹẹni, sà. Nibẹ ni 
ayanfẹ idi tootọ ti ri ẹni ti oun jẹ́. Nigbati ko ba lee gba Ọrọ naa, kiá ni wọn yoo mọ wipe igún ijọ-adamọ ni.

183

Kilode? Kini idi ti ko fi lee fò? Nitori ẹ wo ohun ti o ti n jẹ. O ti n jẹ ẹran rirà ti ijọ-adamọ ti ko lee fun ni ara 
ẹmi, ko lee fi si ipò ti o dara ninu ẹmi, iyẹn ni wipe, lati gbee soke ga ju ẹyamẹya ijọ-adamọ, se ẹ rii. Se ẹ rii, 
o kàn n jẹ ounjẹ idibajẹ ni; ohun ti a fi da ara rẹ niyẹn. Ko lee lọ soke nibiti ẹran asẹsẹpa ngbé idì dẹ. Ko saa 
lee see ni, se ẹ rii.

Iyẹn mu Matteu ori kẹrinlelogun, ẹsẹ kẹrinlelogun sẹ. O n fò, o nfò sókè ninu afẹfẹ, o nna iyẹ rẹ, sugbọn 
ko lee fò sokè to, ẹẹ rii. Bẹẹni. Ko lee lọ... Ko lee fò soke to lati jẹ manna titun naa. O lee jẹ manna atijọ ti o 
wa lori ilẹ, awon òkété ti a ti tẹ mọlẹ bii ọsẹ kan sẹyin, ati osu kan sẹyin, tabi ogójì ọdun sẹyin - idibajẹ. O lee 
jẹ iyẹn, ki o si maa yọ̀ lori rẹ̀, ki o maa pariwo, ki o maa se orisirisi, ki o bẹ́ soke ki o si fò bii idì miiran; o ni 
ami-ororo bii ẹyẹ miiran. O si jẹ́ àfiwé idì, igún jẹ bẹe. A mọ iyẹn. O ri bẹẹ daju. Sugbọn ko lee tẹle ojulowo idì 
yẹn, se ẹ rii. Ko tilẹ lee se e. Rara, sa! A ko da ara rẹ… O ti njẹ orisirisi ẹran rirà, se ẹ rii. Ko si lee jẹ - ko lee 
- ko lee jẹ ẹran asẹsẹpa, manna titun; yoo jẹ nkankan ti Luther ti sọ, ti Wesley ti sọ, tabi Ọmọwe Lagbaja ti 
sọ. Ki yoo jẹ ohun ti Jesu ti sọ fun wakati yii.

184

Ẹ jẹ ki a tẹsiwaju bayi, a fẹ setan. Awọn ẹni-ami-ororo, awọn kristi ni ikẹyin ọjọ, sugbọn wọn jẹ olukọni 
èké bii awọn wolii eke. Ẹ wo bi o se han gbangba to. Bayi, mo fẹ ki ẹ fi eleyi we (a ko ni akoko lati kaa jade) 
Matteu ori kẹrinlelogun, ẹsẹ kẹrinlelogun, pẹlu Timotiu Keji, ori kẹta, ẹsẹ kẹjọ. Matteu ori kẹrinlelogun, ẹsẹ 
kẹrinlelogun sọ pe ni ikẹyin ọjọ (se ẹ rii) awọn eke kristi yoo wa, awọn ẹni-ami-ororo eke, awon wolii eke, 
wọn o si fi isẹ-ami ati isẹ-iyanu han gẹgẹbi ojulowo - ojulowo, wọn yoo si - wọn yoo si fẹrẹ tan awọn ayanfẹ

185

jẹ.

Bayi kiyesii. Jesu lo nsọrọ yẹn.

Pọọlu naa de lẹyin Rẹ o sọ pe, “Bayi, ni ikẹyin ọjọ, awọn ẹlẹ̀sìn yoo wa (se ẹ rii) wọn o ni afarawe iwa-
bi-Ọlọrun, wọn o si dari awọn omugọ obinrin, ti a fa lọ pẹlu orisirisi awọn ifẹkufẹ aye (Nigbanaa o nya wọn 
lẹnu, wọn so pe, ”Eese ti ẹ fi n ba awọn obinrin yẹn wi?“ Ah, nitori Ọlọrun… Wọn kò saa tilẹ rii. Wọn dari 
awọn asiwèrè òbinrin, ti a di ẹru ifẹkufẹ le lori (kuro ninu àwọn nnkan bii - ti Bi… se ẹ rii)… Ati gẹgẹbi Jannesi 
ati Jambresi (Matteu ori kẹrinlelogun, ẹsẹ kẹrinlelogun, awọn kristi eke, ẹni-ami-ororo eke, wọn nse isẹ-ami 
ati isẹ-iyanu lati tan awọn ayanfẹ jẹ)… Bayi gẹgẹbi Jannesi ati Jambresi se tako Mose, bẹẹ ni awọn ẹni itanu 
wọnyi yoo se.” Ẹni-itanu ni ti igbagbọ naa; kii se igbagbọ kan; igbagbọ naa. Igbagbọ kan, Oluwa kan, 
Baptisimu kan. Ẹ ko lee ni igbagbọ kan lai gbagbọ ninu Oluwa kan. Ẹ ko lee ni iribọmi meji, kii se ọkan fun 
Baba, ati Ọmọ, ati Ẹmi Mimọ. Iribọmi kan lo wa, Jesu Kristi. Bẹẹ ni, se ẹ rii. Iribọmi eke.

Kiyesii. Ẹ fi wọn we ara wọn ti ẹ ba de ile. Kiyesii. Matteu ori kẹrinlelogun, ẹsẹ kẹrinlelogun, Jesu nsọrọ; 
Pọọlu, Timoteu Keji, ori kẹta, ẹsẹ kẹjo, ati ọpọlọpọ miiran.
187

Nisisiyi ẹ se afiwe iyẹn, lẹyinna fi iwe-mimọ miiran sii, Luku ori kẹtadinlogun, ẹsẹ ọgbọn, Malaki ori kẹrin. 
Gẹgẹbi Jannesi ati Jambresi se tako Mose, Ọrọ àkókò naa ti a fi ami-ororo yan, bẹẹ ni awọn eniyan wọnyi - 
kii se ẹnikan - awọn eniyan, ẹni-emi-ororo - yoo tako otitọ.

Ni ọjọ naa gan ti a fi Ọmọ Eniyan han (Ifihan ori kẹwa, ẹsẹ kini de ikeje; ẹ kaa ti ẹ ba de ile), isẹ-iransẹ 
angẹli keje, sisi awon edidi… Kini? Angẹli yẹn kọ ni Ọmọ Eniyan, sugbọn òjisẹ́ naa nfi Ọmọ Eniyan han. Se 
ẹ lee yàá si ọtọọtọ bayi? Ibi ti o dabi ẹnipe o le fun yin niyẹn, se ẹ rii. Kii se Ọmọ Eniyan funrarẹ, sugbọn 
angẹli keje - ojisẹ keje - n fi Ọmọ Eniyan han fun araye, nitori o ti fi sùkù silẹ. Ẹ ko lee sọ di adamọ; oun 
funrarẹ ni ọka lẹẹkan sii. “Ati ni ọjọ naa Jannesi ati Jambresi yoo tako (awọn ẹni-ami-ororo, afarajọ-
onigbagbọ, ati alaigbagbọ, ijọ ara ati awọn Afedefọ) dide tako ọka tootọ. Sugbọn ẹ fi wọn silẹ; a o fi iwa 
asiwere wọn han bii tiwọn naa.” Se o ye yin bayi?

Ifihan ori kẹwa sọ pe, “Ni ọjọ didun angẹli keje...” Bayi ẹ ranti, ikeje, igba ijọ Laodikea, didun angẹli yẹn, 
nigbati igba ijọ yẹn ba ti di aladamọ, ti o si ti di igba ijọ, nigbati o ba ti wa ninu ijọ-adamọ Afedefọ rẹ, nigbati 
ojisẹ si iyẹn… Kini ojisẹ kọọkan? Kini Martin Luther? Ibawi si ijọ Katoliiki. Kini Wesley? Ibawi si awọn atẹle 
Luther. Kini awọn ijọ-adamọ Afedefọ? Ibawi si awọn to kù. Nibo ni ìyè naa lọ bayi? O ti kuro ni ijọ-adamọ. Ko 
si sùkù mọ; o ti di ọka. Kini? Ibawi si ijọ-adamọ Afedefọ (se ẹ rii) lati mu Iwe Mimọ wakati yii sẹ, se ẹ rii.

Kiyesii. Ọjọ naa gan-an ti òjí́sẹ́ yii, kii se ìgbà ti o ba bẹrẹ lori… sugbọn nigba ti o ba bẹrẹ si fi isẹ-iransẹ 
rẹ̀ hàn, se ẹ rii. Ònfà kínní, ìwòsàn; ònfà keji, ìsọtẹ́lẹ̀; onfa kẹta, sísí Ọrọ naa payá, awọn ijinlẹ ti a fihan. Ko si 
mọ… Ko si ìpele ti o tun ga jù lati si Ọrọ naa payá bikose awọn wolii. Sugbọn ọna kansoso ti a fi le fi wolii 
han ni nipa Ọrọ naa. Ẹ ranti, ònfà kẹta ni sísí awọn Èdídí Meje wọnni, lati se afihan otitọ ti o farasin, ti a fi 
edidi dí sinu Ọrọ naa. Se ẹ rii? Yoo jẹ pe, ni ọjọ yẹn, nigbati nnkan yii yoo sẹlẹ, ni Jannesi ati Jambresi, awọn 
alafarawe, yoo farahan lẹẹkan sii, gẹgẹbi wọn se se nigbati Mose farahan pẹlu ojulowo Ọrọ lati sọọ́; wọn 
farahan lati se afarawe rẹ. Bẹẹ gan lo ri. Bayi, ẹ ri ohun ti Matteu ori kẹrinlelogun, ẹsẹ kẹrinlelogun jẹ? Se ẹ 
rii. Awọn ẹni-ami-ororo.

Bayi, awọn nkan mẹta ni a o sọ ki a to pari. Oun niyi. Mo fẹ ki ẹ feti silẹ daradara bayi bi a se fẹ pari. 
Awọn nkan mẹta, ẹ ranti… Awọn nkan mẹta ni a ti mú sẹ. Awọn nkan mẹta ni o wà niwaju yin bayi:
190

Èkíní: Ayé wà ni ipò Sodomu. Jesu sọ̣ pe yoo sẹlẹ. Ẹ wo idibajẹ; Awọn obinrin wa ngbiyanju lati se bi 
ọkunrin; awọn ọkunrin wa ngbiyanju lati se bi obinrin - ọkunrin-bi-obinirin, wọn ti rà, wọn dọ̀tí, wọn subú, wọn 
kun fun ẹmi esu, wọn kò sì mọ̀ọ́. Bibeli sọ pe iyẹn yoo sẹlẹ, ibi ti o si wa niyẹn.

Ẹlẹẹkeji: Ni akoko yẹn, gẹgẹbi Iwe Mimọ ti sọ, ni Jannesi ati Jambresi farahan. Ẹlẹẹkeji.

Ẹlẹẹkẹta: Ni akoko yẹn ni a ó fi Ọmọ Eniyan hàn.

Onigbagbọ yin niyẹn, afarajọ-onigbagbọ, ati alaigbagbọ̣. Ojulowo Ọrọ wà ti ó tayọ, ti a fi han; afarajọ-
onigbagbọ wa nibẹ, ti o nse afarawe; alaigbagbọ naa si wà nibẹ ti o n kọ gbogbo rẹ̀.
191

Ṣugbọn Imọlẹ yoo wa ni akoko irọlẹ;

Ọna lọ si ogo ni ẹ o ri daju.

(Se bẹẹ ni?)

Awọn orilẹ-ede n fọ; Israẹli n ji dide;

Awọn ami ti Bibeli wa sọtẹlẹ,

Ati ọjọ awọn Keferi ku si dẹdẹ (Sodomu!)

Pẹlu awọn ohun ti o ba ni lẹ̣ru ti a di lee lori;

Ẹ pada, ẹyin asáko, si tiyin.

Ọjọ irapada ti sunmọ,

Àyà awọn eniyan njá ninu ibẹru yii. Kun fun Ẹmi Ọlọrun,

Tun atupa rẹ se, jẹ ki o mọlẹ.

(Ki o baa le ri Ọrọ wakati yii.) Wo oke, irapada rẹ ti sunmọ.

Awọn woli eke npa irọ,

(Wọn ti sọ pe wọn yoo wa nibi — awọn ẹni-ami-ororo.) Wọn n sẹ Otitọ Ọlọrun.

Pe Jesu Kristi ni Ọlọrun wa.

(Iyẹn ni... Wọn ko gbaa gbọ! Bibeli

wi pe nkan yẹn yoo wa nibi. Ohun niyi!) Ṣugbọn awa yoo rin nibiti awọn aposteli ti tẹ. (Imọlẹ kanna! Yoo 
si da igbagbọ awọn baba pada si awọn ọmọ.)

Ọjọ irapada ti sunmọ, (O sunmọ pupọ.) Aya awọn eniyan nfò fun ẹru. (Ile aye n wo palẹ.)

Ah, kun fun Ẹmi Ọlọrun,

Tun atupa rẹ se, jẹ ki ó mọ̣lẹ. Wo oke, irapada rẹ ti sunmọ.

Se ẹ gba iyẹn gbọ? Ẹ jẹ ki a tẹ ori wa ba nigbanaa.

Si awọn ilu nibiti isẹ-iransẹ yii nlọ lati etíkun ìlà-oorun si ìwọ̀-oorun, lati California si New York, si isalẹ ni 
gúúsù, titi dé àríwá, titi de ibi a ti nkiri waasu, ati ibikibi ti o nlọ, ati ninu agọ yii. Talaka ni wa; a kò ni awọn 
nkan nla, nkan didan wọnyi, ati ètò ori ẹro móhùn-máwòrán; a kàn ngbiyanju lati sa ipá wa ni. “Sugbọn ohun 
gbogbo ti Baba ti fifun mi yoo wa.”

Bayi, mo fẹ ki o mọ pe eyi daju. Ati ẹyin ti ngbọ ohun fanran yii, ẹ ti lè ronu loni wipe mo ngbiyanju lati sọ 
eleyi nipa ara mi nitoripe èmi ni mo mú isẹ-iransẹ yii wá. N kò ni nkankan se pẹlu rẹ̀ bii tii wù kó mọ, mo kan 

eleyi nipa ara mi nitoripe èmi ni mo mú isẹ-iransẹ yii wá. N kò ni nkankan se pẹlu rẹ̀ bii tii wù kó mọ, mo kan 
jẹ ohun lasan ni. Ohùn mi paapaa, ti o tilẹ tako ipinnu ti o dara loju temi… mo fẹ lati jẹ́ ọdẹ. Sugbọn ifẹ Baba 
mi ni mo fihan lati se, ti mo si pinnu lati se. Kii se èmi ni o farahan leti odò yẹn; mo kan duro sibẹ nigbati O 
farahan ni. Kii se èmi ni o nse awọn nkan wọnyi tabi sọ asọtẹlẹ awọn nkan wọnyi ti o nsẹlẹ ni pípé bi eleyi; 
mo kan wa nitosi nigbati O nse e ni. Mo jẹ ohun lasan ti O nlò lati sọọ. Kii se ohun ti mo mọ̀; ohun ti mo kan 
jọwọ ara mi fún ni, ti Ó ngba sọrọ. Kii se emi. Kii se angẹli keje, ah, rara; ifarahan Ọmọ-Eniyan ni. Kii se 
angẹli naa, isẹ-iransẹ rẹ ni; ijinlẹ ti Ọlọrun sípayá ni. Kii se eniyan kan; Ọlọrun ni. Angẹli naa kii se Ọmọ 
Eniyan naa; o jẹ́ òjísẹ́ lati ọdọ Ọmọ-Eniyan naa. Ọmọ-Eniyan naa ni Kristi. Oun ni Ẹni naa ti ẹ njẹ lara Rẹ̀. Ẹ 
ko jẹ lara eniyan kan. Eniyan kan… ọrọ rẹ̀ yoo kuna, sugbọn ẹ njẹ ninu ara-Ọrọ ti Ọmọ-Eniyan ti kii kuna.

Ti o kò ba tii jẹ àjẹyó ninu gbogbo ọrọ lati fun ara rẹ ni agbara lati fo ju gbogbo awọn ijọ̣-adamọ ati awọn 
nkan ti aye yii, njẹ o kì yoo se bẹẹ ni akoko yi, bi a o se gbadura?

Baba wa ọwọn, ọrọ ti o le ni eyi. Ko rọrun fun eniyan lati se e. Iwọ mọ ohun gbogbo. Emi si gbadura si ọ, 
Ọlọrun olufẹ, pe a ki yoo sii tumọ, sugbọn jẹ ki awọn eniyan maa rin ni imọlẹ Ọrọ Rẹ.
194

Ọlọrun Baba, emi kò mọ ẹni ti ayanfẹ jẹ; Iwo ni o mọ̀. Emi ko mọ igba ti bibọ Rẹ jẹ, sugbọn emi mọ pe 
O sọ pe nigba ti eyi ba waye, awọn ẹni-ami-ororo èké wọnyi... Kii se nigba ti wọn bẹrẹ... Mose kan fi wọn silẹ 
ni, nitori ko le se ohun kan nipa rẹ. Kiki ohun ti Iwọ sọ nikan ni o lee sọ. O ni ki o pe awọn esinsin, lẹyinaa 
wọn pe wọn. O sọ fun-un ki o sọ omi di ẹjẹ; lẹyinna wọn se e. Mose kan n se gẹgẹbi O se sọ Ọrọ ni sisẹ-
ntẹle ni. Sugbọn lẹyinnaa, Iwọ ni o mu ki iwa asiwere wọn farahan.

Bayi, Baba, Iwọ ni Ọlọrun sibẹsibẹ. Ọrọ yii kanna sọ pe eyi yoo sẹlẹ ni awọn ikẹyin ọjọ. Ọpọlọpọ olootọ 
eniyan (gẹgẹ bi a se sọ ni ọjọ Sọnde to kọja), wọn fi ọwọ wọn si Okọ̀ yẹn lori kẹkẹ titun ti kii se ejika awọn 
ọmọ Lefi, wọn ti subú, wọn si ti kú ninu ẹsẹ ati awọn irekọja, wọn nba ẹri-ọkan ara wọn jiyan.

Ọpọlọpọ awọn oniwaasu, ti o joko ninu yara-ikawe rẹ, o ka Ọrọ naa o si si oju-ewé miiran kiakia ki o ma

baa waasu rẹ sita, o mọ wipe oun yoo padanu iduro oun lawujọ awọn eniyan, ati pẹlu ijọ rẹ̀, ati pẹlu ijọ-
adamọ rẹ̀. Ọlọrun ràn wá lọwọ ki a mase se bẹẹ laelae!

Wẹ ọkan wa, Oluwa, kuro ninu gbogbo idọti aye. Oluwa, mo setan fun ìwẹ̀nùmọ́. Mo setan pẹlu ijọ yii, 
ati pẹlu gbogbo awọn ti o n tẹti sii, ati ẹnikẹni ti yoo tẹtisi fanran yii. Mo duro, Oluwa, mo si beere fun 
iwẹnumọ. Oluwa, mu mi lọ si ile amọkoko ki o fọ mi si wẹwẹ. Mọ mi ni iranṣẹ ti O fẹ, nitori, Jesu Oluwa, mo 
jẹ eniyan alaimọ ètè, bi Isaiah ti kígbe, mo ngbé pẹlu awọn eniyan alaimọ́ ètè; ègbé si ni fun mi nitori mo ri 
ifihan ti Ọlọrun ti a fihan, bi Isaiah se ri awọn angẹli ninu Tẹmpili. Mo ri igba ikẹyin, Oluwa, ègbé si ni fun emi 
ati idile mi. Ègbé ni fun mi ati awọn eniyan mi. Ọlọrun ainipẹkun, saanu fun wa. Mo bẹbẹ fun ara mi ati awọn 
eniyan yii. Mase jẹ ki a sègbé pẹlu awọn ti kò gbagbọ, sugbọn jẹ ki a wà laaye pẹlu awọn onigbagbọ.

Gbogbo ij̣̣ọ-adamọ, Oluwa, olukuluku ọkunrin tabi obinrin… N ko le sọ pe ki O bukun ijọ-adamọ nigbati 
mo mọ̀ wipe O lodi sii. Sugbọn mo kan le sọ, Oluwa, pe bi O bá ni eyikeyi aguntan Rẹ laarin wọn, jẹ ki wọn 
gbọ fanran yii. Jẹ ki wọn gbọ́ọ, Oluwa, ki wọn si loye rẹ pẹlu oye ti Iwọ yoo fi fun wọn, si jẹ ki wọn jade lati wa 
gba Ọ. Ki a mase tan wọn jẹ pẹlu ifọju ati àsà ọjọ òní. Ki wọn mase gbiyanju lati jẹ ẹran rírà atijọ. Jẹ ki wọn 
gba Ọrọ naa. Bi awọn Farisi se kan Ọ mọ agbelebu niyẹn, Oluwa. Wọn n gba ẹran rirà ti ọjọ Mose wọn si 
ngbiyanju lati yọ̀ lori rẹ̀ lẹyin ti O ti fun wọn ni àfiwé manna titun ni aginju ni alaalẹ, eyi ti o tumọ si iran kọọkan. 
Ibiti wọn ti kuna niyẹn. O fun wọn ni májèlé. Ó pa wọn lati jẹ ounjẹ majele yẹn. O si n se ohun kanna nipa ti 
ẹmi loni, o npa wọn nipa ti ẹmi pẹlu ijọ-adamọ. Ràn wá lọ́wọ́, Ọlọrun ọwọn. Gbogbo rẹ mbẹ lọwọ Rẹ bayi. Ni 
orukọ Jesu Kristi.

Pẹlu ori wa ni titẹba, a o kọ orin yẹn bi iwọ yoo se se ipinnu rẹ. Se iwọ yoo lọ ni gbogbo ọna?198

Mo ngbọ t'Olugbala mi (Oun si ni Ọrọ naa.) npe, Mo ngbọ (Ah, mo ti sako jinna pe, sugbọn lootọ,

ni bayi, mo gbọ Ọ. Ẹ wa si ọdọ mi gbogbo ẹyin ti

nrin lọ ninu òkùnkùn.“)

Mo ngbọ (“Gbe agbelebu rẹ ki o tẹle mi lojoojumọ.” “Bẹẹni, bi mo tilẹ nrin ni afonifoji

ojiji iku, emi yoo bẹru ibi kan, ninu

papa oku tutu ati omi didakẹ rọrọ.“)

Ati pe nibiti O tọ mi sọna si, ni emi (Oluwa, Mo rii isiwere mẹtalọkan.

Mo rii gbogbo agbaye gbìn sinu rẹ̀, awọn èpò

ndagba nibi gbogbo. Ṣugbọn ibiti o bá ti dari mi si bayi,

Oluwa, emi yoo dabi awọn ti o wa ninu Ise Awọn Aposteli ori kọkandilogun.

Nigbati wọn gbọ eyi, wọn tun iribọmi se ni orukọ Jesu Kristi.)

…tẹle, (Mo ti lọ apakan

ọna naa to… Oluwa, lati gba Ọ, bayi…)

N o lọ pẹlu Rẹ ni gbogbo ọna.

[Arakunrin Branham bẹrẹ si kun si orin naa.]

Ọlọrun ọwọn, mo gbagbọ wipe iyẹn ti ọkan mi wa. Mo gbagbọ wipe o ti ọkan olukuluku wa, ti o nkọrin ni 
asiko yi, boya ọpọlọpọ ti yoo gbọ fanran yii ti kò si nibi lojukoju tabi ti kò gbọ́ọ nisisiyi. Jẹ ki a fẹ, Oluwa, 
laibikita ohun ti yoo ná wa… O ni o dabi ọkunrin kan ti o fẹ lọ pade ọta miiran, jagunjagun kan, ọba kan, yoo 
kọkọ joko yoo si siro iye rẹ, pe se oun lee se e, se oun lee jọwọ awọn nkan ti aye… Se o lee jọwọ, ki o 
darapọ mọ ẹgbẹ ogun Ọrọ Ọlọrun ti a kọ silẹ, ki o maa yan pẹlu awọn jagunjagun Rẹ̀, ki o maa fò pẹlu awọn 
idi Rẹ̀? Gba bẹẹ, Oluwa, ni orukọ Jesu.

199

Ṣe o gbagbọ? Ṣe o gba A? O dara. A o ri ọ nibi lẹẹkansi lalẹ oni, bi Oluwa ba fẹ. Ṣe o gbagbọ pe otitọ 
niyẹn? Ṣe o han gbangban to? Lẹyinna...
200

Mu orukọ Jesu pẹlu rẹ.

Ọmọ ibanujẹ ati ti ègbé;

Yoo fun ọ ni ayọ ati itunu,

Mu lọ si ibi gbogbo (Bayi, bọwọ pẹlu ẹnikan lẹgbẹ rẹ bayi!) Orukọ 'yebiye, O ti dun to!

Ireti aye (Ireti ti aye, ayọ ti ọrun!)

Orukọ 'yebiye, O ti dun to!

Ireti aye, ayọ ọrun.

Tẹriba l'orukọ Jesu,

Dọbalẹ ni ẹsẹ Rẹ̀,

Ọba awọn ọba ni ọrun a yoo dee l'ade... (Oun ni Ọlọrun nigbanaa.)

Nigbati irin-ajo wa pari.

Orukọ 'yebiye, (Orukọ 'yebiye)

O ti dun to! (O ti dun to!)

Ireti aye, ayọ ọrun.

Orukọ 'yebiye, O ti dun to!

Ireti aye, ayọ ọrun.

Mo lero pe gbogbo awọn iransẹ-Ọlọrun ni a fihan ni owurọ yii, fun idanimọ. Nigbati ẹnikan ba ti gbadura 
ni gbogbo ọsẹ ti o si nronu kini... ti o nri Iwe Mimọ wọnyi, ti wọn duro taara niwaju rẹ̀... “Egbé si ni fun mi,” ni 
Pọọlu wi, “ti emi ko ba waasu Ihinrere.” Ni opin ọna rẹ̀, o sọ pe, “Emi ko kùnà lati sọ gbogbo igbimọ Ọlọrun di 
mimọ fun yin gẹgẹbi a ti fi fun mi.”

Mo maa ngbagbe nigbamiran lati mọ awọn nkan, mo maa ngbagbe paapaa lati ya awọn ọmọ-ọwọ si 
mimọ. Billy sọ ni ijelo pe okunrin kan wa, o sọ pe, “Mo ti nwa sihin fun ọdun meji lati pe ki a ya ọmọ mi si 
mimọ.”

Billy sọ pe, “Mase banujẹ nitori iyẹn. Mo ni ọmọ ọdun kan, a ko si tii yaa si mimọ. Nitorinaa, maa duro titi 
di igba ti yoo fi dagba to lati rin lọ soke nibẹyẹn funrarẹ, bi mo se ro.”

Nitorinaa a rii, arakunrin, arabinrin, kii ṣe... wo. Ohun kan ni, o yẹ ki a ya awọn ọmọ wa si mimọ. O yẹ ki 
a se iribọmi fun gbogbo wọn. Adágún omi wa nibẹyẹn; omi niyi. Ti o kò ba ti se iribọmi, ki lo ndi ọ lọwọ? Omi 
niyi. Maa bọ bayi. Mase duro di alẹ, maa bọ bayi. Awọn ọkunrin wa nibi ti yoo se iribọmi fun ẹnikẹni ti o ba ti 
ronupiwada ti o si se ijẹwọ. Ti o ba ti se iribọmi ni igba mejila, wọn o rì ọ bọmi ni orukọ Jesu Kristi fun 
iwẹnumọ ẹsẹ, se ẹ rii.

A ni iyẹn...

Ṣugbọn wo, isẹ-iransẹ naa wa lori ọkan mi. Mo gbọdọ muu jade. Iyẹn nikan ni ipinnu mi, laibikita kini 
iyawo mi sọ, ti awọn ọmọ mi sọ, ti olusọ-aguntan mi sọ, ti ẹnikẹni sọ; Oluwa mi ni. Mo gbọdọ mu iyẹn jade; 
iyẹn nikan ni ipinnu mi.

Ati ni bayi, ọpọlọpọ igba mo maa ngbagbe lati se idanimo awọn iransẹ Ọlọrun. Mo lero boya arakunrin 
wa, Arakunrin Neville, arakunrin ọwọn, ati awọn ara ti o kù nibi yii, inu wa dun lati ri yin.

Kii se pe a tako yin, ara, lati yatọ. Ọpọlọpọ yin nibi lee jẹ oniwaasu mẹtalọkan. A ko fẹ binu si yin. A fẹran 
yin. Ti a ko ba se bẹẹ… n ko gba iyẹn gbọ, n ko ni fi ile-ijọsin yii silẹ titi ti n o fi kunlẹ sibẹ yẹn ki n si sọ pe, 
“Ọlọrun, tun mi se. emi ko fẹ ẹmi afojudi, ẹmi imọtara-ẹni-nikan yẹn ki o dapọ mọ temi. Mo fẹ ki ẹmi mi jẹ 
mimọ, pẹlu ifẹ ara, ki o si mọ pẹlu Ẹmi Mimọ.” Bayi, bi ẹnikan ba se ohun ti kò dara si mi, “O dara bẹẹ.” Bi 
mo tilẹ ni ẹ̀tọ́ lati gbẹsan lara wọn, n ko fẹ iyẹn ninu aye mi. Rara, mo fẹ ní ifẹ. Mo fẹ setan lati tọni sọna pẹlu 
ifẹ, pẹlu ifẹ ti o ni idakọrọ ti o daju nibẹyẹn fun wa.

Emi ko nii lọkan lati yatọ. Eleto, Onitẹbọmi, Katoliiki, ijọ Alagba, ẹnikẹni yoowu ti o jẹ, n kò sọ awọn nkan 
wọnyi lati yatọ, tabi lati se afojudi si yin. Ti mo ba se bẹẹ, mo jẹ agabagebe, o si yẹ ki n wà nibi pẹpẹ yii ni 
owurọ yii ki n gba adura agbayọri si Ọlọrun. Sugbọn mo sọọ́, nitori ifẹ, pe mo ri ibiti ẹ nlọ. Bayi, n ko sọ eleyi 
ninu ara mi, ki n sọ wipe mo kan rò bẹẹ; mo fun yin ni “Bayi ni Oluwa wi,” wipe otitọ ni. Mo si fẹran yin fun 
awọn nkan yẹn. Ki Ọlọrun bukun yin.

Bayi, bi a se n kọ ẹsẹ miiran ti orin yii, jẹ ki a... Ṣaaju ki a to lọ... A fẹ ki ẹ wà nibi ni alẹ yi ti ẹ ba lee wa. Ti 
ẹ ko ba le wá, ki Ọlọrun wa pẹlu yin titi a o fi pade. A kan gbadura pe Ọlọrun yoo bukun yin ki o si fun yin ni

alumọni ilẹ Rẹ̣̀ ti o dara julọ.

Mu orukọ Jesu...


